San Lucas 1:1 i San Lucas 1:8

Diza'qué segun San Lucas

Principi shte diza'qué

INa Lucas, quéquéa'a libré ré' nu guéshé'ldahin
lul Tidfilo con lléru'bé réspéti. Nanél zihani méné
béqué'é rall lo qué nabélua'a Jesus nu lo qué
nabé'nmé mé. Guc shtu'u rall guéqué'é rall cusé
segun tiempé ecsacté naguquin. 2 Béqué'é rall lo
qué narialdildu'u hia'a guquin. Béqué'é ralllo qué
nagund méné dizdé tiempé naguzublu ruadi'dzé
meé diza'qué. 3 Nu guc ldua'a cumé cusé za'qué
guéquéa'a tubi histuri ecsacté paré gac bé'al verda

na di'dzé ré'. Guna'bé di'dza lu zihani méné
pé guna rall, nu nanéa ra di'dzé ré' na verda.

4 Caquéa'a lul iubil Tidfilo, paré gac bé'al ra cusé
nabélua'a méné lul nahin verda.

Tubiiangle bé'née anunci guédchini Juan Bautista
lu gué'dchiliu
> Tiempé dzé ni Herodes guc réy shté Judea,

nanu tubi béshuzi 1é Zacarias, Nahi' con los de mas
sahi' grupé shté Abias. Tse'lé Zacarias 1é Elizabet;

shtadé guélu Elizabet guc béshuzi nabérulé Aaron.

6 Zacarias nu Elizabet tubldi na shcuendé rai' lu
Dios nu bézu'bé diagué rai' gré mandamienté nu

léy shté Dadé Dios. Bé'né rai' cumplir. 7 Gupédi'i
rai' shini' purqué Elizabet gudi'i shini'. Ademas de
ni guérupé rai' hia mé gushé rai'.

8 Guzac tubi dzé bémé tucaré Zacarias guni'
dchi'ni shté béshuzi lu Dios segun turné grupé shté

Zacarias guné rai' dchimi. 9 Ziqué na custum-
bré shté ra béshuzi, gua rai' tubi pueshté nia'a
chu guné tucaré tsaldu gushialé lu Dios la'ni
iddu'u ru'bé. Bé'mé tucaré Zacarias. Guatéhi' lu-
gar sagradé shté iddu'u. 10 Turé 1é'é ialé rie'qui,
gré ra meéné zihani naré rualdéa' shté iadu'u,
quéadi'dzénu rall Dios. 11 Iurni bélua'alu tubi
ianglé shté Dios lu Zacarias. Zuhi' ladé 1di shté
bécu'gué caté rie'qui ialé. 12 [uré gund Zacarias
lu ianglé, bédzébé Zacarias; bédzélédi'i Zacarias pé
nihuni'. 13 Peré 1é'é€ ianglé guni'i:

—Zacarias, adé rdzébédi'ill purqué shti'dzél
bédchini lu Dios. Guné mé lo qué narna'bél lu me.
Lé'é tsé'lél Elizabet gapé tubi me'dé naguédé'é té
1éhi' Juan. 14 Turé 1é'é me'dé guédchini gué'dchiliu,
guéquité 1du'ul nu tsu légré 1ldu'ul. Zihani méné
guéquité ldu'u rall iuré 1é'é me'dé galé. 15 Gaqui'
siervé ru'bé shté Dadé Dios, nu gudi'i' vini. Gudi'i'
ni tubi clasé licor. Dizdé antsé gali' hia cabezé
Espiritu Santo la'ni 1d'i'. 16 Guéni'i' shti'dzé Dios
nu zihani méné shté naciuni Israel guéabri ldu'u
rall con Dadé Dios shté hia'a. 17 Shinil quiblu
lu el qué naguéshe'ldé Dios. Ziqué guc el qué
nabiadi'dzé shti'dzé Dios con lléru'bé pudéré; 1éhi'
Elias; shinil guédchini con mizmé pudéré nu llni.
Guéni'inad shinil naciuni Israel paré cue za'qué
shtadé rall nu shini rall. Guélud'ai' lu narzu'bé
didguédi'i shti'dzé Dios paré guéabri ldu'u rall lu
nezé za'qué. Zni gac preparar méné paré guné
rall sirvé lu Dadé Dios.

18 Turni Zacarias guna'bé di'dzé lu ianglé:

—cLlagacbé'ahia zni purqué hia gu'shanutse'la
napeé zihani izé?

19Turni béquebi ianglé:

—Gabriel 1€hia. Na zua lu Dios. Béshe'ldé mé na
paré zeldé guénia'a lul diza'qué ré'. 20 Peré guna,
cumé adé gualdidi'i 1da'ul lo qué nagunia'a lul,
gu'pé guéd'nél. Gaquédi'i guéni'il hashté guédchini
shinil lu gué'dchiliu. Gac cumplirin segun tiempé
naguné Dios disponer.

21Ra méné naré rualdéa' shté iddu'u québezé rall
1é'é Zacarias. Bédzélédi'i rall p€ niani'i rall pézielu
quéac 1dé'é Zacarias lugar sagradé, 22 peré iuré
gualu béru'u Zacarias, raquédi'i rni'i Zacarias. Guc
bé'a méné de qué guna Zacarias tubi cusé ru'bé
shté Dios la'ni iddu'u. Puré con guid'ai' ruadi'dzi'
purqué béa'ni' gu'pé.

23 Turni gualu ra dzé nabémé tucaré guné
Zacarias sirvé la'mi iddu'u, béabri' lidchi'.
24 Despuésé de ni Elizabet, tse'lé Zacarias, nua
shini'. Adé ca béru'udi'i Elizabet; guquéréldi'
lidchi' por ga'i mbehu. 25 Guni'i' la'ni lda'i": “Dadé
Dios nacabezé gube'e béné'ei' permisi paré gapa
shinia. Béga'a ldu'u mé na; iurni adé rtudi'i lua lu
ra méné gupédia'a shinia.”

Tubiianglé bé'né anunci guédchini Jestis

26 Shu'pé mbehu nua shini Elizabet, iurni
béshe'ldé Dios tubi ianglé 1€ Gabriel paré guanuhi'
rsuné lu Maria naquéreldé tubi gué'dchi Nazaret
shté Galilea. 27 Maria na lliguéna'a.  Napi'
comprumisi paré guétsé'ai' con tubi sultéré 1é
José. Shtadé guélu José guc réy David. 28 Gabriel
guaté lugar caté quéreldé Maria, nu guni'i' lu
Maria:

—Shtsané. Nalé rac shtu'u Dios 18'él. Cabezénu
meé 18'él. Bé'né 1dai' mé 18'él entré gré ra na'a naré

lu gué'dchiliu.

29 Nalé bédzéguéé' 1du'u Maria; bini' di'dzé ré'.
Adé gurédchidi'i 1da'i'. Runé shgabi' pé runé cun-
tiené saludé shté ianglé. 30 Turni ianglé guni'i:

—Maria, adé rdzébédi'il. Dios gudili 18'él paré
guné me tubi favuré paré 18'€l. 31 Shinil bé'a; gapél
tubi shinil. Lé&'é me'dé naguédchini gué'dchiliu,
guéruléhi' Jesus. 32 Gaqui' tubi mé ru'bé. Gapi' 1€
zndé'é: Shini Dios nacabezé gube'e. Nu Dadé Dios
guédé'é pudéré 18'i' paré guénibé'ai' gré meéné is-
raelité. Cuézi' lu truné shté David, shtadé guéluhi'.
33 Shinil guénibé'ai' guédubi naciuni Israel paré
siempré, nu guénibé'ai' manéré nandpédi'i fin.

34Turni Maria guna'bé di'dzé lu ianglé:

—¢Lla gaclo qué naguni'il lua? La'di guénédia'a
nguiu.

35Repi ianglé iurni:

—Gaquin por pudéré shté Espiritu Santo
naguédchinilul. Pudéré shté Dios nacabezé gube'e,
guédchini' lul ziqué tubi shcahi naguésé'au 1é'él.
Por ni shinil nagapél, gré méné shté gué'dchiliu
guéni'i rall ndhi' santu, shini Dios. 36 Nu shprimél
Elizabet gapi' tubi ngulé'né. Hia mé gushé na
Elizabet peré gund, hia guc shu'pé mbehu nua
shini', nu rni'i méné tsudi'i shini'. 37 Paré Dios ni
tubi cusé nadi'i nagane.

38 Turni béquebi Maria:

—Nabhia criadé shté Dadé Dios. Gaquin segun
naguné Dios disponer, cumé ziqué guni'il lua.

Luegué 1é'é ianglé zéagz@.

Maria gua visité lidchi Elizabet

39 Mizmé ra dzé ni Maria gua nasesé lu tubi
gué'dchi shté Judea. Gué'dchi ni naqué cula'ni
dani. 40 Guaté Maria lidchi Zacarias nu guni'i
Maria lu Elizabet:

—Shtsané.

41 Turé bini Elizabet lo qué naguni'i Maria,

1é'é me'dé béni'bi la'ni Elizabet. Mizmé iurni
bédchini Espiritu Santo paré cuezénuhi' 1é'é Eliza-

bet. 42 Fuerté guni'i' lu Maria:

—Dios bé'né ldai' 1é'él mas qué gré na'a, nu
bémeé Idai' mé shinil nanud'al. 43 ;Chu nahia bidé
guénal na? Nal shni'a mé el qué narnibé'a na.
44 Turé binia cha'l, 1é'é me'dé béni'bi lania por
tanté béquité 1du'i'. 45 Nu nalé dichusé nal purqué
gualdi 1du'ul Dios. Gualdi ldd'ul gac cumplir lo
qué naguni'i Dios lul.

46 Turni guni'i Maria:

Con guédubinu ldua'a quéhuna alabar Dadé Dios.

47Rquité ldua'a purqué Dios na Salvador shténa.

48 Béga'aldu'u mé na; bé'né mé cuendé adé nadia'a
mé ru'bé sino tubi criadé humildé shtéhi',

peré dizdé iurne' gré méné naguédchini lu
gué'dchiliu, guéni'i rall bé'mé ldai' mé na.

49El qué narnibé'a gré cusé, bé'ni' cusé ru'bé paré
na. Santu na me.

50Siempré rga'aldu'u mé nu quéhuné mé compani
gré méné nanapé réspéti lu me.

517Zihani cusé ru'bé bé'mé mé con guia'a mé.

Béséllu'né mé ra naruné naru'bé con gré shgabhé
rall.

52 Méné naruné naru'bé, gulagué rall caté rnibé'a
rall, bé'né Dios,

peré bédé'éru'u mé paré gle'pi guia'a ra méné
naruné naru'bédi'i lu gué'dchiliu.

53Béne'e mé cusé za'qué paré ra narldia'né hashté
bielé rall.

Ra ricu béshe'ldé mé; zia'a rall sin adé pé napédi'i
rall.

54Bé'mé mé compaililé'é ra mé israelité, ra naruné
sirvé lu me.

Adé béa'ldédi'i ldu'u mé shméné me.

>57Zni bé'mé mé cumplir lo qué naguni'i mé lu ra
shtadé guélu hia'a,

lu Abraham nu lu ra llébni shtéhi' nana shtadé
guélu hia'a. Di'dzé ni na pare€ siempreé.

56 Maria guquéreldénu Elizabet tsuné mbehu.
Iurni béabri' lidchi'.

Bédchini Juan lu gué'dchiliu

57 Hia guc cumplir tiempé gulé shini Elizabet.
Gupi' tubi ngulé'né. 58 Iuré ra shvécini Elizabet
con shfamili' bini rall de qué béga'a ldu'u Dios
18'"' nu bédé'é mé tubi shini', bédchini rall nu nalé
béquité ldu'unu rall Elizabet. 59 Gudédé shuné
dzé nu bédchini tiempé paré guné béshuzi cumplir
custumbreé religiusé; chugué du'pé parté delicadé
shté me'dé. Ra méné guc shtu'u rall niaca'a me'dé
ziqué 1é shtadé me'dég, 60 peré shni'a me'dé guni'i:

—Juan guérulé me'dé.

61 Guni'i rall iurni:

—Ni tubi Juan nidi'i ladi shfamilil.

62 Turni guna'bé di'dzé rall con guia'a rall lu
shtadé me'dé paré gac bé'a rall nia chu guérulé
me'dé; guéni'i shtadé me'dé. 63 Zacarias con séfii
gunda'béi' tubi tablé paré qué létré luhin. Béqué'éi':
“Juan guérulé me'dé”. Gré méné bédzéguéé'ldu'u

rall iurni. 64 Mizmé iurni béabri guni'i Zacarias.
Béni'bi 1dudzi'. Guzublu biadi'dzi'; guni'i' lléru'bé
na pudéré shté Dios. 65 Ra méné naquéreldé alred-
eduré lidchiZacarias, bédzéguéé'ldu'urai'. Por gré
nezé shté Judea hashté lu lumé shté dani, béré'tsé
ra di'dzé pé guc con Elizabet nu Zacarias. 66 Gré ra
nabini pé guc, bé'mé rall ligabé nu guni'i rall lu sa'
rall:
—¢:Pé cha'a gac me'dé?
Rni'irall zni purqué en verda cabezénu Dios 1é'é
me'dé.
Labansé shténé Zacarias
67 Espiritu Santo cabezénu 1€'€ Zacarias, shtadé
Juan, nu guni'i Zacarias di'dz€é ré' por pudéré shté
Dios:
68 L1éru'bé na pudéré shté Dios con 1é'é hia'a; na
hia'a mé Israel.
Bidé guénd meé 1é'é hia'a nu bé'né mé salvar 1é'é
hia'a, ra nagulé mé.
69 Nu béne'e Dios tubi mé ru'bé naguné salvar 1é'é
hia'a. Napi' lléru'bé pudéré.
Bédchini' de famili shté David, el qué nabé'né sirvé
lu Dios.
70 Zni guc cumplir lo qué naguni'i ra méné nabi-
adi'dzé shti'dzé Dios guahieté.
Santu narai'.
71 Guni'imé dizdé guahieté de qué guné meé salvar
1é'é hia'a guia'a ra enemigu shté hia'a.
Nu guné mé librar 1€'é hia'a de gré narldénu 1é'é
hia'a.
72 Guné meé ra cusé ré' purqué bé'mé mé prometer
lu shtadé guélu hia'a de qué guéga'a ldu'u
mé l1é'é hia'a.

73 Bémé mé prometer con juramentu lu shtadé
guélu hia'a Abraham

74 de qué guné mé salvar 1é'é hia'a de gré pudéré
nanapé enemigu shté hia'a

paré gac guédé'na'a sirvé lu mé sin adé
guédzéhédi'ia'a.

75 Guédubi tiempé naguébdnia'a, guédé'na'a sirvé
lu mé manéré za'qué sin ni tubi duldé la'ni
ldu'u hia'a.

76 18'él shinia, Dios nacabezé gube'e, guné mé
punéré 1é'él ziqué tubi naruadi'dzé shti'dzé
Dios lu ra méné.

Antsé guédchini el qué narnibé'a 1é'é hia'a,
quibélul 1uhi' paré gac preparadé ra méné
paré iuré guédchini mé.

77 Guéni'il lu ra méné nagulé mé lla gac salvar rall
té gac perduné duldé shté rall.

78 Gré ni na por galérga'aldu'u mé.

Gac cumplirin iuré gue'dé guédchini tubi ziqué llni
shté ngubidzé brégue'lé dizdé nezé guia'a

79té paré guiani nezé shté ra naquéreldé lu nacahi,
ra nardzébeé lu galguti,

té paré cuedchildu'u hia'a.

80 Juan, shini Zacarias, guaru'bi' nu masru'u ri-
aru'bé llni shté Dios paré 18'i'. Guquéréldi' lugar
caté nidi'li méné. Zni bé'ni' hashté dzé guzublu
guni'inuhi' ra méné israelité diza'qué shté Dios.

2
Bédchini me'dé Jesus lu gué'dchiliu
(Mt. 1.18-25)
1 Tiempé dzé ni César Augusto gunibé'a tsasé
Cénsé shté ra méné guédubi gué'dchiliu. 2 Ni

na priméré cénsé naguc dzé na Cirenio guc gu-
bernaduré shté Siria. 3 Gré méné gua ladzé
shtadé guélu rai' paré guédé'é rai' 1€ rai'. 4 Nu
zac béru'u José gué'dchi Nazaret shténé regiuni
Galilea. Bédchini' Belén shténé regiuni Judea paré
guagdé'éi' 1éhi' purqué nahi' famili shté David
nu Belén na gué'dchi shté David. 5 Maria napi'
comprumisi paré guétsé'ai' con José. Tiempé ni
hia nua shini Maria. ¢ Nanu rai' Belén; bédchini
tiempé paré galé shini'. 7 Ndé bédchini priméré
me'dé nguiu. Bétu'bi Maria me'dé tubi lari nu
gu'ti' caté rau ma purqué nidi'i lugar caté guéa'né
rai' pusadé.

Bélua'alu ra ianglé lu ra véquéré

8 Cerqué gué'dchi Belén réta' ra véquéré.
Quéhapé rall 1li'li lachi. Hia na gue'lé. 9 Iurni
bédchini tubi ianglé nabéshe'ldé Dadé Dios.

Bédchini tubi 1lni dushé shté Dios. Rabtsé'é 1lni
alrededuré de ra véquéré. Nalé bédzébé rall.

10Turni repi ianglé:

—Adé rdzébédi'i té purqué zeldénua tubi nutici
za'qué; na paré gré sa' té. Di'dzé ni guéséquité
ldu'u té. 11 Nedzé gulé tubi me'dé gué'dchi shté
David. Na me'dé Cristo, el qué nagudili Dios
paré guénibé'ai'. Nahi' Dadé naguné salvar l€'€ té.
12Paré gac bé'a té chu nahi', guédzelé té 1€'€ me'dé
du'bi' tubi 1dé lari. Naga'ai' caté rau ma.

13 Mizmé iurni gund véquéré mdasru'u zihaniian-
glé shté gube'e cula'ni priméré ianglé. Bé'né rai'
alabar Dios; guni'i rai":

14 Lléru'bé na pudéré shté Dios nacabezé mads
guia'a lu gube'e.

Bé'né mé tubi favuré paré ra méné narséquité
ldu'u lé'é mé;
lu gué'dchiliu tsu paz, cuedchi ldu'u mieti.
15 Turé ra ianglé béabri rai' gube'e, guni'i ra
véquéré lu sa'rai":
—~Cha guid hia'a Belén, nia pé guc de lo qué
nabélua'a Dadé Dios lu hia'a.

16 Turni nasesé zia'a rai' Belén. Guna rai' lu
Maria nu José nu me'dé. Lé'é me'dé naga a caté

rauma. 17Turé gund ra véquéré lurai', guni'irall lu
raméné nazuga'andé lo qué naguni'iianglélurall
shcuendé me'dé. 18 Gré nazuga'a ndé bini naguni'i
véquéré; bé'né rall llgabé gu nanu verda lo qué
naguni'i véquéré. 19 Peré Maria adé ruadi'dzédi'i
pé llgabé nananu la'ni 1du'i'. Guagla'gué bé'ni'
llgabé lla na ra cusé ré'. 20 Ra véquéré béabri
rall. Guni'i rall de qué lléru'bé na pudéré shté
Dios. Guni'i rall dushquilli Dios por lo qué naguna
rall nu lo qué nabini rall. Bédé'é rall graci lu
meé purqué gré cusé guc cumplir tal ziqué guni'i
ianglé lurai'.

José nu Maria guanti rai' Jesus iadu'u ru'bé

21 Gudédé shuné dzé; iurni béchugué béshuzi
du'pé gui'di shté parté delicad€ shté me'dé. Bérulé
me'dé Jesus, el mizmé naguni'i ianglé lu Maria
antsé 1é'i' gua'a shini'.

22 Turé gualu cuarenta dzé, iurni bé'mé tucaré
guné Maria nu José cumplir segun 1éy shté Moisés
té gaqui' limpi. B&'né rai' naruné tucaré tubi na'a
narapé me'dé. Por ni José nu Maria guanu rai'
1é'é Jesus iadu'u ru'bé ciuda Jerusalén. Guagd-
chininu rai' 1é'é me'dé lu Dadé Dios. 23 Bé' ne
rai' ni purqué naescrité la'ni 1€y shté Dios narni'i:

“Priméré ngulé'né naguéne'e Dios paré 1é'é té, gulé
tsagdchininu té me'dé lu Dadé Dios purqué nahi'
paré 1é'é€ mé”. 24 Nu zac Maria nu José bédé'é rai'
chupé ma'fii gati ra ziqué ofrendé lu Dios purqué
léy shté Dios rni'i: “Ra prubi guné rall ofrecéré
chupé gugué u chupé palumeé bi'chi”.
25 Tiempé ni guquéreldé tubi nguiu gué'dchi
Jerusalén. Léhi' SimeoOn nu tubldi na shcuéndi'
lu Dios. Bé'ni' cumplir shti'dzé mé. Nu cabézi'
guédchini tubi naguné salvar naciuni Israel de
gré enemigu shté rall. Espiritu Santo cabezénuhi'
Simeodn. 26 Bédchini tubi di'dzé lu Simedn por
pudéré shté Espiritu Santo de qué adé gatidi'i
Simedn hashté despuésé guéndhi' lu Cristo, el
qué nagudili Dios paré guénibé'ai'. 27 Espiritu
Santo bé'né compaiii 1€'€ Simeodn té guahi' iddu'u
ru'bé mizmeé tiempé bédchini Maria nu José paré
guédchininu rai' me'dé Jesus lu Dios, nu bé'né rai'
ofrecéré chupé ma lu mé. Bé'né rai' cumplir 1€y
shté Dios. 28 Simedn gudédchi 1€'é me'dé. Bé'né
Simeon alabar Dios; guni'i Simeon:
29Dadé, iurne' nahia cunformé; gualu shchi'nia.
Cunténté gatia purqué bémél cumplir lo qué na-
guni'il lua.

30 Gunahia con prupi sluhia lu naguné salvar 1é'é
na'a.

Béshé'ldél nguiu ni.

31 Béshé'ldél 18'i' delanté gré ra naciuni shté
gué'dchiliu té guéna rall lu Salvador.

32L&"' nhi' ziqué na llni paré guéziani' lu ra méné
nanadi'i mé israelité; gac bé'a rall shti'dzi',

nu por 18'1' ra mé israelité nagudilil, gapé rall
hunuré.

33José con shni'a Jesus guasé ldu'u rai' iuré bini
rai' lo qué naguni'i Simeodn. 34 Simedn guna'bé lu
Dios té guné ldai' mé 1€'é rai'. Nu guni'i Simeon lu
Maria:

—Gun4d, por lo qué naguné me'dé ré' zihani
meéné israelité tsabi'gué rall lu Dios, nu zihani rall
guéniti rall lu mé. Shti'dzi' gac ziqué séfii paré ra
méné naquéreldé tiempé ne' peré guné rall cuntré
18'i'. 35 Peré 1€'él, Maria, gapél duluré ziqué tubi
spadé dédé lagué la'ni 1da'ul. Por me'dé ré'llgabé
naga'chi shté zihani méné, guéru'u rahin lu llni.

36 Nu zac la'ni Jerusalén nanu tubi na'a 1€ Ana
nana shtsa'pé Fanuel. Aser guc shtadé guélu rai'.
Ana guctubisiervé nabiadi'dzé shti'dzé Dios, peré
hia gu'shi'. Lligui' bétsé'ai'. Gubaninuhi' tsé'li'
gadchi izé, guti tsé'li'. 37 Béa'ni' viudé; ne' napi'
ochenta y cuatro izé. Gré ra dzé ridhi' iddu'u. Dzé
la gue'lé runi' adorar Dios. Ruadi'dzénuhi' Dios
nu runi' ayuné. 38 Méré iurni guabi'gué Ana caté
cabezé José nu Maria con me'dé, bédé'é Ana graci
lu Dios. Guagla'gué biadi'dzénu Ana lu ra méné
naquébezé el qué naguéshe'ldé Dios paré guni' sal-
var naciuni Israel. Jesus na el qué nabéshe'ldé
Dios, guni'i Ana.

Béabri José nu Maria gué'dchi Nazaret

39 Turni guald bé'mé Maria nu José cumplir
gré naruné tucaré segun léy shté Dios iuré 1é'é
priméré shini méné guédchini gué'dchiliu, béabri
rai' Galilea hashté gué'dchi Nazaret, ladzé Maria
nu José. 40Lé'é me'dé guaru'bé con lléru'bé llni
shté Dios. Bé'mé Dios comparii 1é'i' nu bé'né ldai'
meé guéqui'.

Gua Jests visité iddu'u ru'bé

41 Cadé izé ria shtadé Jesus Jerusalén paré gac
lani Pascu. 42 Chi'bé chupé izé napé Jesus, iurni
gua rai' Jerusalén ziqué na custumbré shté rai'.
43 Juré gualu lani, guna'zi rai' nezé Nazaret. Hia
Jesus béa'ni' Jerusalén peré adé bédé'édi'i rai
cuendé. 44Bé'mérai'llgabé Jesus ze'dé ladira méné
naze'dénu rai'. Hia guc tubi dzé ze'dé guézé rai',
iurni guatili rai' shini rai' entré shfamili rai' nu
entrélosde massa'rai'. 45 Adé bédzélédi'irai' Jesus.
Iurni béabri rai' Jerusalén pareé tsatili rai' Jesus.

46 Gudédé tsuné dzé; bédzéli' la'mi iadu'u.
Zubénuhi' ra mésé narlua'a léy shté Moisés. Caqué
diagué Jesus shti'dzé rall nu zac guna'bé di'dzi' lu
rall. 47 Gré nabini naguni'i Jesus, bédzéguéé' ldu'u
rall tanté raqui' nu manéré rquébi' lu shti'dzé ra
mésé. 48 Turé lé'é shtadi' bédchini con shni'ai',
bédzéguéé' ldu'u rai'. Iurni guni'i Maria:

—Llga'né, ¢pézield bémél zni'i con 1é'é na'a?
Shtadél nu 1é€'é€ na nalé rquédi'ni ldu'u na'a; zudili
na'alé'él.

49Turni guni'i Jesus lu rai":

—¢Pézielll quéguili té na stubi lugar? ;Pé adé
rac bé'adi'i té napé qué guna lo qué narac shtu'u
Shtada?

50 Peré 1é'é rai' adé guc bé'adi'i rai' pé runé
cuntiené shti'dzé Jesus.

51 Luegué béabri Jesus con 1é'é rai' gué'dchi
Nazaret. Guagla'gué bézu'bé diagué Jesus lu
shtadi'. Hia shni'ai' quéhuni' tanté llgabé la'ni
1du'l' peré adé chu lu biadi'dzédi'i' pé ligabé napi'.

52Jesus guagla'gué guaru'bi' nu bédé'é Dios lIni
guéqui'. Gré lo qué nabé'ni', béa'nin bien lu Dios
nu lu ra méné.
3

Juan Bautista quéadi'dzé lugar caté nidi'i méné
(Mt.3.1-12; Mr. 1.1-8; Jn. 1.19-28)

1 La'ni izé che'nii shté gubierné Tiberio César
nana réy rumané, Poncio Pilato guc gubernaduré
shté Judea. Herodes guc gubernaduré shté
Galilea. Lé'é béchill, Felipe, guc gubernaduré shté
Iturea nu Traconite. Lisanias guc gubernaduré
shté Abilinia. 2 Ands nu Caifds na rall priméré

béshuzi namds rnibé'a. La'ni ra dzé ni bédchini
shti'dzé Dios lu Juan, shini Zacarias, lugar caté

nidi'i méné. 3 Juan zia'a zihani nezé. Guagni'i' lu

ra méné naquéreldé guélladchi rua' guéé'gu Jordan.

Guni'i' lu ra méné chubé nisé rall paré gac bé'a

mieti guné nadzé'é mudé nanabani rall, zni gac

perduné duldé shté rall. 4Zni bémé Juan segun

nabéqué'é Isaias, el qué nabiadi'dzé shti'dzé Dios.

Béqué'é Isaias:

Nanu tubi narni'i fuerté lugar caté queéréldédi'i
méné,

Guni'i: “Gulé bé'né preparar la'ni ldu'u té ziqué
nezé 1di paré iuré 1é'é mé guédchini.

5 Gré bérrancu guédze'.

Gré dani con ra lumé gaquin tubldi.

Gré nezé lecu guéldi rahin.

Ra nezé despareju guéac za'quin.

6 Gré ra méné shté gué'dchiliu guéna rall lla mudé
guézuné meé almeé shté ra méné paré gac
salvar rall.”

7 Turé Dbédchini zihani méné lu Juan paré
guéchu'bé nisé Juan l1é'é rall, guni'i Juan:

—Na té ziqué shini mbe'ldé. Guné mé juzgué
16'é té. Nidi'i mudé guéru'u té sin qué adé gac
juzgué té. 8Sitalé guné nadzé'é té mudé nabani té,
gulé gac té ziqué hiagué nardé'é nashi. Gulé bé'né
bien lu sa' té. Adé gapédi'i té confiansé purqué na
té llébni Abraham guné Dios salvar 1é'é té purqué
rnia'a lu té, napé mé pudéré paré 1é'é gué'é re'
gac rahin llébni Abraham. 9 Mizmé iurne' ziqué
guiubéagué nalisté paré chugué ra hiagué, gré ra
hiagué nandpédi'i nashiza'qué, chuguin nu tsahin
lu gui'i.

10Turni guna'bé di'dzé ra méné zihani:

—¢Pé rac shtu'u Dios guédémé na'a?

1 Juan béquebi:

—El qué nanapé chupé mangué, guédé'éll tubi
ca'ael qué nabénapédi'i. El qué nanapé naguéda'u,
qui'dzéllin ca'a nabéndpédi'i.

12 Nu bédchini bélda cubraduré shté impuesté
paré chubé nisé rall. Guna'bé di'dzé rall lu Juan:

—Meésé. ;Pé guédé'né na'a?

13Juan guni'i:

—Adeé runédi'i té cubré mas de lo qué narni'i 1éy
ca'a te.

14Nu bélda suldadé rumané guna'bé di'dzé rall:

—Lé'é na'a, ;pé guédé'mé na'a?

Guni'i Juan lu rall:

—Adé cudnédi'i té shté méné con galné. Adé
guédchisudi'i té pé shté méné con bishi. Gulé gac
cunformeé lo qué naquéguilli gubierné 18'é té.

15 Cumé ziqué ra méné gualdi 1du'u rall ze'dé
guédchini cusé ru'bé, guni'i rall la'ni ldu'u rall gu

1é'é cha'a Juan nahi' Cristo, el qué nagudili Dios
paré guénibé'ai'. 16 Peré Juan béquebi lu ra méné:

—Guldia, rchu'bé nisa con nisé peré ze'dé stubi
mé mds nanapé pudéré qué na. Adé runédi'i
tucaré guéshaca du gui'di shté shrachi mé. Lé'é
meé guné meé stubi cusé. Guézuné mé ldu'u té con
Espiritu Santo nu guéné'ei' pudéré. Stubi tanté 1é'é
té guné mé juzgueé con juici shté gui'i. 17 Ziqueé tubi
narsu bé'dchi trigu té paré rru'u gui'lli tubi cu', zni
guédchini mé té cué mé ra méné za'qué paré 1é'é
meé. Ra méné narialdidi'i Idu'i Dios tsa rall lu gui'i
caté nidi'i fin.

18 Con ra di'dzé ré' nu con zihani ensefiansé,
bélua'a Juan diza'qué lu ra méné. 19 Peré Juan
guni'i guéc gubernaduré Herodes de qué nadi'i
za'qué nabé'né Herodes con tse'lé béchi Herodes.
Felipe 1é béchill. Na'a ni 1é Herodias. Por zihani
cusé mal nabé'né Herodes guni'i Juan guéquéll.
20 Nu Herodes bé'néll stubi cusé mdas nana mal;
bétia'all 1é'é Juan lachigui'bé.

Jests bériubé nisé
(Mt.3.13-17; Mr. 1.9-11)

21 Antsé Juan gua lachigui'bé, iuré 1é'é ra méné
bériubé nisé, nu Jesus bériubé nisé; guzac iuré
guni'inu Jesus Dios, iurni bélla'lé gube'e. 22 [urni
bédchini Espiritu Santo paré cuezénuhi' 18'é mé.
Rlud'ai' ziqueé shcuerpé palumé nu bédchini tubibé
nezé lu gube'e nu guni'i bé:

—Lé&'él nal shinia narac shtua'a. Nalé rquité
ldua'a rnahia lul.

Ra shtadé guélti Jestis
(Mt.1.1-17)

23 Jesus napé galdé bi chi izé, iurni guzublu
bélua'a mé 1€'é ra méné. Gré ra méné gualdi
ldu'u rall Jesus na shini José. Shtadé José guc
Eli. 24 Shtadé Eli guc Matat. Shtadé Matat guc
Levi. Shtadé Levi guc Melqui. Shtadé Melqui
guc Jana. Shtadé Jana guc José. 25 Shtadé José
guc Matatias. Shtadé Matatias guc Amos. Shtadé
Amos guc Nahum. Shtadé Nahum guc Esli. Shtadé
Esli guc Nagai. 26 Shtadé Nagai guc Maat. Shtadé
Maat guc Matatias. Shtadé Matatias guc Semei.
Shtadé Semei guc José. Shtadé José guc Juda.
27 Shtadé Juda guc Joana. Shtadé Joana guc Resa.
Shtadé Resa guc Zorobabel. Shtadé Zorobabel guc
Salatiel. Shtadé Salatiel guc Neri. 28 Shtadé Neri
guc Melqui. Shtadé Melqui guc Adi. Shtadé Adi
guc Cosam. Shtadé Cosam guc Elmodam. Shtadé
Elmodam guc Er. 29 Shtadé Er guc Josué. Shtadé Jo-
sué guc Eliezer. Shtadé Eliezer guc Jorim. Shtadé
Jorim guc Matat. 30 Shtadé Matat guc Levi. Shtadé
Levi guc Simeodn. Shtadé Simeodn guc Juda. Shtadé
Juda guc José. Shtadé José guc Jonan. Shtadé Jo-
nan guc Eliaquim. 31 Shtadé Eliaquim guc Melea.
Shtadé Melea guc Mainan. Shtadé Mainan guc
Matata. Shtadé Matata guc Natan. Shtadé Natdan
guc David. 32 Shtadé David guc Isai. Shtadé Isai
guc Obed. Shtadé Obed guc Booz. Shtadé Booz
guc Salmon. Shtadé Salmoén guc Naason. 33 Shtadé
Naason guc Aminadab. Shtadé Aminadab guc
Aram. Shtadé Aram guc Esrom. Shtadé Esrom
guc Fares. Shtadé Fares guc Juda. 34 Shtadé Juda
guc Jacob. Shtadé Jacob guc Isaac. Shtadé Isaac
guc Abraham. Shtadé Abraham guc Taré. Shtadé

Taré guc Nacor. 35 Shtadé Nacor guc Serug. Shtadé
Serug guc Ragau. Shtadé Ragau guc Peleg. Shtadé
Peleg guc Heber. Shtadé Heber guc Sala. 36 Shtadé
Sala guc Cainan. Shtadé Caindn guc Arfaxad.
Shtadé Arfaxad guc Sem. Shtadé Sem guc Noé.
Shtadé Noé guc Lamec. 37 Shtadé Lamec guc Ma-
tusalén. Shtadé Matusalén guc Enoc. Shtadé Enoc
guc Jared. Shtadé Jared guc Mahalaleel. Shtadé
Mahalaleel guc Caindn. 38 Shtadé Caindn guc Enos.
Shtadé Ends guc Set. Shtadé Set guc Adan. Adadnna
shini Dios.

4

Niasigué médzabé lé'é Jesus
(Mt.4.1-11; Mr. 1.12-13)

1TJesus béséa'né guéé'gu Jordan, nu guc meé com-
pletamente de acuerdé con lo qué narac shtu'u
Espiritu Santo. Iurni Espiritu Santo bia'a 1é'é Jesus
caténidi'i méné. 2Hia ndé guquéreldé mé cuarenta
dzé. Duranté guédubi tiempé ni adé gudaudi'i
mé, nu bédchini médzabé Satanas paré guété'dé
meédzabé prebé 1é'é mé té niasigué médzabé 1€'é meé.
Iuré gualu cuarenta dz€, bédchini galérldia'mé ldu'u
me. 3 Guni'i médzabé lu Jesus:

—Si talé rni'il nal shini Dios, guni'i lu gué'é ré'
guéaquin guetéshtildi gaul.

4Jesus repi lull:

—Naescrité la'ni shti'dzé Dios: “Lédé nid'asédi'i
guetesht1ld1 guébani nguiu sino por gré di'dzé
narni'i Dios guébani nguiu”.

> Iurni bia'a médzabé 1€'é Jesus lu guéc dani
ru'bé. Mizmé iurni bélud'all gré lugar caté rnibé'a

ra méné. Gund meé lu rahin tubi chupé muménté.
6 Repi médzabé lu mé:

—Greé ndé'é guénehia cd'al con gré cusé za'qué
nananu lu gué'dchiliu. Guénibé'al rahin. Béna
recibir pudéré guénibé'ahia gré cusé ni, nu
guédé'ahin ca'a el qué naquéhuna disponer. 7 Gré
guénibé'al si talé guézullibil lua nu gunél adorar
na.

8 Peré Jesus repi:

—Guabsu lua. Naescrité la'ni shti'dzé Dios:
“Sulé Dadé Dios gunél adorar. Sulé 1é'€é meé
guézu'bé didguél.”

9 Despuésé 1é'é médzabé bia'a 1é'é mé ciuda
Jerusalén caté zubé iddu'u ru'bé. Zia'ani médzabé
1€'€ mé guéc iddu'u. Iurni guni'i médzabé:

—Si talé guldil rni'il nal shini Dios, béru'ldé 18'él
hashté lu guiu'u 19 purqué shti'dzé Dios rni'i:

Dios guénibé'a ra ianglé paré gapé rai' 18'él.
11 Gua'a rai' 1é'él guia'a rai' té ni tubi gué'é
gunénédi'i guéa'l.

12Turni Jesus guni'i' lu médzabé:

—Nu zac shti'dzé Dios rni'i: “Adé rté'dédi'il
prébé 1é'é Dadé Dios shténé té. Adé runédi'il obli-
gar 18'1".”

13 Despuésé gualu zihani prébé shté médzabé
nihuné mé mal, béséa'néll 1é'é mé por tubi tiempé.

Jesus guzublu dchi'ni shténi' Galilea

(Mt.4.12-17; Mr. 1.14-15)

14 Completamenté cabezénu Espiritu Santo
Jesus; béabri mé Galilea. Béré'tsé famé shté
mé grété' gué'dchi alrededuré de regiuni ni.
15 Quéglud'ai' la'ni gré iddu'u shté meé israelité, nu
gré méné guni'i rall napé mé lléru'bé pudéré.

Jests nanu Nazaret
(Mt. 13.53-58; Mr. 6.1-6)

16 Be'dé guézé Jesus Nazaret caté guaru'bi'.
Guzac tubi dzé descansé gua mé iaddu'u ziqué
custumbré shtéhi'. Guasuldi mé paré gu'ldé mé
shti'dzé Dios. 17 BEédé'é méné nabéqué'é Isaias, el
qué nabiadi'dzé shti'dzé Dios guahieté. Bédchili
meé luhin caté bédzelé mé narni'i zni:

18 Espiritu shté Dadé Dios cabezénua.

Gudili mé na paré guénia'a diza'qué lu ra prubi, ra
nadeé guénédi'i Dios.

Béshe'ldé mé na paré gac libré ra nana bajo ordé
shté médzabé.

Nu nahia paré guéabri slu ra ciegu, gac bé'a rall
shnezé Dios.

Nu nahia paré cuedchildu'u ra nand rzac zi.

19Nu béshe'ldé mé na paré guadi'dza de qué béga'a
tiempé za'qué guné mé favuré paré mene
naréta' lu gué'dchiliu.

20Turni bétu'bi Jesuslibré nu bédé'é méhin guia'a
el qué nacanihapé ra libré. Iurni guzubé mé.
Gré ra méné naréta' lami iddu'u, rbi'a rall lu mé.
21Tesus guzublu biadi'dzi' lu rall:

—Nedzé guc cumplir shti'dzé Dios ré' mientras
bini té di'dzé ré'.

22 Gré meéné cagni'i bien na shti'dzé Jesus.
Bédzéguéé' ldu'u rall diza'qué naguni'i mé tanté
nasa'arac mé. Nu guni'ilu sa' rall:

—Ndé'é naruadi'dz€, nadé mas nall shini José.

23Turni Jesus guni'i lu rall:

—Seguramenté guéni'li té lua diché narni'i:
“Ducturé, bénéac mizmé 1€'€]”. Nu guéni'i té lua:
“Lo qué nabé'nél ladi gué'dchi Capernaum, bé'né



San Lucas 4:24 Xxi San Lucas 4:32

ra cusé ré' ladzél. Bini na'a lo qué nabémél
gué'dchi Capernaum.”

24 Guagla'gué biadi'dzé mé:

—En verda rnia'a lu té, ra méné adé napédi'i
rall réspéti paré tubi naruadi'dzé shti'dzé Dios
si talé nahi' mé ladzé rall. 25 Guldia, tiempé
shté Elias nanu zihani viudé ladi ra mé israelité,
Gulaguédi'i guiu por tsuné izé guéruldé, nu gu'
gubini guédubi naciuni ré'. 26 Peré Dios béshe'ldé
1é'é Elias gué'dchi Sarepta shté Sidon paré guéni'i'
lu tubi viudé nananu ladi gué'dchi ré'. Adé

béshé'ldédi'i Dios 1€'é Elias lu ra viudé nananu ladi
méné Israel. 27 Nu tiempé guahieté ladi naciuni

Israel, nanu zihani narac llu'u galguidzé naru'dzé
ladi'. Tiempé ni nanu Eliseo el qué nabiadi'dzé
shti'dzé Dios, peré ni tubi méné narac llu'u gal-
guidzé ni ladi méné Israel, béaquédi'i rall. Peré
Naaman sulaménté béaquéll por pudéré shté Dios.
Nu lé'éll nall méné shté Siria, 1édédi'i shté naciuni
Israel.

28 Juré bini ra méné di'dzé ré', gré ra naré la'ni
iddu'u, nalé béldé rall. 29 Luegué gulu rall 1é'é
Jesusrua'gué'dchinubia'aralllé'i' guia'arua' tubi
bérrancu té paré guéldagué rall 1é'é mé la'ni paré
gati'. Gué'dchi Nazaret zubé lu dani ré', 30 peré
Jesus gudédé lu rall paré guzia'a mé stubi ladé.

Jesus bénéac tubi nguiu nanapé médzabé la'ni
ldu'ull

(Mr. 1.21-28)

31 Gua Jesus Capernaum ciudd shté Galilea.
Ziaglua'a mé stubi la'ni iddu'u ra dzé narzi'i ldu'u
méné. 32 Jurni bédzéguéé' Idu'u meéné ldai' nu

di'dzé naruadi'dzé mé. Béngué bé'a rall de qué
bélua'a Jesus con pudéré shté Dios.

33La'mi iddu'u nanu tubi nguiu nanapé médzabé
mal la'ni lda'ull. Fuerté gurushtiall. Guni'ill:

34 —;Pé ndpél con 1é'é na'a, Jesus mé Nazaret?
¢Pé zé'dél paré guézalul 1€'é na'a? Nanéa chu nal.
Nalimpi lda'ul lu Dios.

35 Turni Jesus guni'i guéc médzabé. Guni'i Jesus
fuerté lu espiritu mal:

—Guitségd, nu béru'u de 18'éll.

[urni médzabé béru'ldé 1é'é nguiu ni lu guiu'u
delanté lu ra méné. Béru'u médzabé sin adé pé
béménudi'ill. 36 Gré méné bédzéguéé' 1du'u rall.
Guni'i lu sa' rall:

—¢Péll€ Idai' cubi ré'? Jesus rnibé'a ra médzabé.
Népi' pudéré paré rguhi' médzabé la'nildu'u méné.
Rzu'bé diagué ra médzabé shti'dzi'.

37Por guédubi nezé béré'tsé di'dzé nabé'né Jesus.

Jesus bénéac suégré Simon Pedro
(Mt.8.14-15; Mr. 1.29-31)

38Turni Jesus béru'u iddu'u. Gua mé lidchi Simon
Pedro nu guaté mé la'ni hiu'u. Suégré Simon rac
lla'ull; rdquéll shldi ru'bé. Bé'mé méné ruégué lu
Jesus gunéac mé 1é'é na'a. 39 Iurni béa'chi mé,
gund meé lu narac llu'u. Fuerté guni'i mé lu shldi.
Luegué béru'u shldi. Luegué luegué guashté na'a
nu bédé'é na'a nagaurai'.

Jesus bénéac zihani ra narac llu'u
(Mt.8.16-17; Mr. 1.32-34)
40 Turé gua'zé ngubidzé, gré ra narac llu'u nu
ra nanapé gré clasé galguidzé, be'dénu ra méné
1€'€ rall lu Jesus. Bédchi'bé mé guia'a mé guéc rall.

Gré rall béac rall. 41 Nu bégii mé zihani médzabé

nananu la'ni ldu'u méné. Gurushtia ra médzabé.
Guni'i rall:

—Lé&'él nal shini Dios.

Peré 1€'é Jesus béséac dchi 1é'é rall nu guni'i mé
fuerté lu rall té adé guadi'dzédi'i rall purqué guc
bé'a rall na mé Cristo el qué nagudili Dios paré
guénibé'ai'.

Jestus guaglua'a regiuni Galilea
(Mr. 1.35-39)
42 Turé brégue'lé, béru'u Jesus gué'dchi ré'. Zia'a
mé tubilugar caté nidi'iméné. Lé'é raméneé caguili

rall 16'é mé. Bédchini rall caté cabezé mé. Rac
shtu'u rall guéa' nénu meé lé'é rall. Guni'i rall adé

guéséa'né me 18'é rall, 43 peré Jesus guni'i:
—Rqui'ni tsahia gré ra gué'dchi paré guadi'dza
diza'qué lla tsuté méné caté rnibé'a Dios. Paré ni
béshe'ldé Dios na.
44 Nu guagla'gué biadi'dzé mé diza'qué la'ni
iadu'u caté quéreldé ra méné israelité.

)

Jests bé'né milagré caté rga'a mbeldé
(Mt.4.18-22; Mr.1.16-20)

1 Guzac tubi dzé nanu Jesus rua' nisé ru'bé
1é Genesaret. Bédchini méné zihani hashté rte'e
méné 1é'é mé. Rac shtu'u rall guini rall shti'dzé
Dios. 2 Jesus gund lu chupé barcu nananu rua'
nisé. Ranarna'zi mbeldé béru'u rall la'mi barcu nu
caguibi rall gué'shu shté mbeldé. 3 Iurni guaté mé
la'ni barcu shté Simén Pedro. Guni'i mé lu Pedro
guéazé gueté barcu du'pé. Guzubé mé lu barcu



San Lucas 5:4 XXiv San Lucas 5:11

té paré guélua'a mé diza'qué lu ra méné naré rua'
nisé ru'bé.

4Turni gualu biadi'dzé mé, guni'i mé lu Pedro:

—~Cha guid hia'a ca mas zili nisé té guétia'a té
gué'shu shté té paré guéga'a mbeldé.

5 Peré Pedro repi:

—MEésé, guédubi gue'lé bédé'né na'a dchi'ni sin
ni tubi mbeldé ga'adi'i guéga'a. Peré hia qué 1é'él
rnibé'al guétia'a na'a gué'shu la'ni nisé, guédé'né
na'ain.

6 Luegué bé'né rai' lo qué naguni'i Jesus. Béga'a
mbeldé zihani hashté 1é'é gué'shu guzublu

chi'ezé. 7Iurni bémé rai' séfi lu sa' rai' nazubé
la'ni stubi barcu paré guidé gué'né rai' compaiii.

Bédchini rai'. Béguéu' rai' mbeldé la'ni chupé

barcu. Por tanté zihani mbeldé hia méré né'azé
barcu la'ni nisé. 8 Iuré gund Simén Pedro zihani

mbeldé béga'a, bézullibi Pedro lu Jesus nu guni'i
Pedro:

—Béséa'né na, Dadé, nahia pecaduré. Napa
zihani duldé.

9Zni guni'i Pedro purqué nalé bédzéguéé' 1du'i'
nu gré naréta' nga'li bédzébe rai' por tanté mbeldé
guna'zirai'. 19Nanu Jacobo nu béchill Juan nga'li.
Béménu rai' dchi'ni con Pedro. Na Jacobo nu Juan
shini Zebedeo. Nalé bédzéguéé' ldu'u rai'. Iurni
Jesus guni'i lu Pedro:

—Adé rdzébédi'il. Ziqué nal pescaduré iurne',
zni gaquél pescaduré; gue'dénul méneé lua.

1 Turni gulu rai' barcu rua' nisé caté na guiu'u.
Béséa'né rai' dchi'ni nu guanaldé rai' 1€'é Jesus.

Jesus bénéac narac llu'u galguidzé ru'dzé ladi'
(Mt. 8.1-4; Mr. 1.40-45)

12 Guzac ladi tubi gué'dchi, bédchini tubi nguiu
lu Jesus. Rac llu'ull galguidzé naru'dzé ladi'
guédubi cuerpé shténéll. Bézullibill lu mé hashté
bédchini luquéll lu guiu'u. Bé'néll ruégué lu me:

—Dadé si talé rac shta'ul, zaquél gunéaquél na.

13 Turni Jesus bédchi'bé mé guia'a mé guéqueéll.
Guni'i mé:

—Rac shtua'a. Guéac galguidzé shténél.

Nid'asé gualu guni'i Jesus di'dzé ré', luegué
béaquéll.

14 Turni Jesus gunibé'a 1é'éll adé chu lu
guadi'dzéll. Guni'i mé:

—Guaiadu'u; tsagnal béshuzi paré guénd béshuzi
lul. Nu bé'mé ziqué guni'i Moisés shcuendé ra
narac llu'u galguidzé ladi' peré béac rall. Gunélin
paré gré méné gac bé'arall de verda hia béaquél.

15 Guédubi nezé ruadi'dzé méné lo qué nabé'né
Jesus nu guagla'guéru'u béré'tsé naguni'i méné de
1é'é mé. Zihani méné bédéa paré guéqué diagué
rall shti'ldzé mé nu paré gunéac mé narac llu'u.
16 Peré Jesus zia'a tubilugar caté nidi'i méné. Nga'li
biadi'dzénuhi' Dios.

Jesus bénéac tubi nguiu narac galguidzé llungué
(Mt.9.1-8; Mr. 2.1-12)

17 Tubi dzé Jesus caglua'a ra méné. Ndé nanu
bélda méné religiusé fariseos nu mésé narlua'a
léy shté Moisés. Guzubé rall. Ze'dé rall zihani
gué'dchi shté Galilea nu Judea. Ze'dé rall de
Jerusalén. Jesus napé pudéré shté Dios paré bénéac
meé naracllu'u. 18Iurni guzac bédchini bélda nguiu;
nua'a rall tubi daa' caté dchi'bé tubi nguiu narac
llungué. Rac shtu'u rall tsuténu rall narac llu'u

la'ni hiu'u caté cabezé mé té gunéac mé l&'éll
19 Peré adé guquédi'i guédchini rall lu mé tanté
zihani méné. Iurni gue'pi rall guéc hiu'u guia'a.
Gudidé rall déllé guéc hiu'u té paré béldagué rall
daa' caté naga'a nguiu narac llu'u. Béldagué rallin
entré de ladi ra méné hashté delanté lu Jesus.
20Jesus guna rialdi ldu'u rall 1é'€ mé. Guni'i mé lu
narac llu'u:
—Lé'él, naperduné duldé shténél.

21 Turni 1€'é ra mésé shté léy nu ra fariseo
guzublu quéhuné rall llgabé. Guni'i rall lamildu'u
rall: “;Chu ndé'é? Blac di'dzé dzabé ruadi'dzéll
cuntré Dios purqué tubsé Dios runé perduné
duldé, 1édé nudi'i méné.”

22 Peré Jesus guc bé'a pé llgabé quéhuné rall.
Iurni guni'i mé:

—¢Pézieluruné té llgabé zni'i? 23 ;Pé mds sencigi
guénia'a: “Naperduné duldé shténéll”? u guénia'a:
“Guasuldi nu guzé”. 24 Paré gac bé'a té nahia
nguiu nabéshe'ldé Dios lu gué'dchiliu, nu napa
pudéré paré guna perduné duldé, gulé guna.

Iurni repi mé lu nguiu narac llu'u galguidzé
llungué:

—Lul rnia'a, guasuldi. Bétéa shtaa'l nu béagzé
lidchil.

25 Luegué 1é'é nguiu narac llu'u galguidzé, gua-
suldill delanté lu rall. Bétéall shtaa'll nu béagrill
lidchill. Bédé'éll graci lu Dios. Lléru'bé na pudéré
shté mé, guni'ill. 26 Gré méné bédzéguéé' Idu'u rall.
Guni'i rall lléru'bé na pudéré shté Dios. Béchi'chi
rall tanté rdzébé rall. Guni'i rall:

—Ne' gund hia'a cusé ru'bé nadé riasédi'ia'a.

Jestis guna'bé lé'é Levi
(Mt.9.9-13; Mr. 2.13-17)

27 Turni Jesus béru'u gué'dchi ni. Guna meé lu
tubi nguiu naruné cubré impuesté. Léll Levi nu
guzubéll lugar caté riatilli méné impuesté. Guni'i
Jesuslu Levi:

—Gude'e naldé na.

28 Luegué Levi guasuldill nu guandldéll 1é'é
Jesus. Béséa'négall shchi'nill nu gré nashténéll.

29Mas despuésé Levi gunibé'a gac tubi lani paré
Jesus lidchi Levi. Zihani méné naruné cubré
impuesté bédchini rall. Lé'é rall con mas méné
guzubé rall lu mellé con Levi nu Jesus. 30 Peré ra
fariseo nu mésé shté ra fariseo guzublu guni'i rall
cuntreé ra shini gusé'dé me; guni'i rall:

—¢PEézielul raunu té con ra pecaduré nu con ra
naruné cubré impuesté nu ruu'nu té 1é'é rall?

31Jesus guni'i lu rall:

—Ra narac llu'u, rqui'ni rall tubi ducturé peré
el qué nabérdquédi'i, adé rqui'nidi'ill ducturé.
327eldé guéna'ba gac salvar ra pecaduré té guéabri
ldu'u rall con Dios. Na adé zeldé guéna'bédia'a
méné narni'i napédi'i duldé.

Guna'bé di'dzé méné lu Jesus shcuendé ayuné
(Mt.9.14-17; Mr.2.18-22)
33Turni ra fariseo guna'bé di'dzé rall lu Jesus:
—Ra shini gusé'dé Juan Bautista quéhuné rall
ayuné zihani vuelté nu zihani ruadi'dzénu rall
Dios, nu ra shini gusé'dé fariseo runé rall zni.
¢Pézielt shini gusé'dél rau rall; ruu' rall?
34Jesus guni'i iurni:

—¢Pé zZuné té obligar ra invitadé shté sa'a guné
rall ayuné mientras cabezénu rall lligué? 35 Peré
guédchini dzé hiadé cuezénudi'i lligué 1é'é rall,
iurni si, guné rall ayuné.

36 Guni'i Jesus comparaciuni ré':

—Ni tubi chu runédi'i rumiendé lu lari gushé
con lari cubi, purqué si talé guéguéu'l lari béuldé
con lari cubi, rche'zé lari cubi. Adé rga'adi'irlua'a
lari cubi réu' lu lari gushé. 37 Ni tubi adé rgutsa'u
vini cubi la'ni bulsé gushé. Adé gunédi'i bulsé
gushé gan lu fuersé shté vini cubi. Ri'ezé bulsé
gushé nu 1é'é vini guéllé'é lu guiu'u. 38 Por ni
rqui'ni tsutsa'uvini cubila'ni bulsé cubi. Iurnilé'é
vini nu ra bulsé adé guénitidi'in. 39 El qué naruu'
vini nanapé tiempé, rac shtu'udi'ill gull vini cubi
purqué rni'ill: “Vini nanapé tiempé na mejuré”.

6

Ra shini gusé'dé mé caniashirai' du'u shté trigu
(Mt.12.1-8; Mr. 2.23-28)
1Guzactubidzé narzi'ildu'u méné, gudédeé Jesus
con ra shini gusé'dé meé caté nanu trigu. Lé'é shini
gusé'dé mé caniashirai' du'u shté trigu nu quésha
guia'arai' guéc du'u paré guéru'u bé'dchi gau rai'.
2 Turni ra méné religiusé fariseo nazuga'a nga'li,
gunad rall pé quéhuné rai'. Guna'bé di'dzé rall lu
Jesus:
—¢PEézielu runé té lo qué nana providé quéhuné
té dzé narzi'i ldu'u méné?
3Jesus béquebi lu rall:
—¢:Pé adé bi'ldidi'i té lo qué nabémé David
guahieté? Iuré béldiamé gré shmeéné David, 4 guaté

David lidchi Dios. Guna'zi David guetéshtildi
sagradé nabédchi'bé béshuzi lu Dios. Gudau
David. Bédé'é David gudaura méné naze'dénulé'i'.
Peré guetéshtildi sagradé niétiqué béshuzi rauhin.
Naprovidé gau cualquier méné.

> Guagla'gué guni'i Jesus:

—Nahia nguiu nabéshe'ldé Dios lu gué'dchiliu.
Napa dereché guénibé'ahia pé cusé guné ra méné
dzé descansé.

Tubinguiu nagubidchi tubi guid'ai’
(Mt. 12.9-14; Mr. 3.1-6)

6 Guzac stubi dzé narzi'i ldu'u méné guaté Jesus
iddu'u. Quéglua'a mé diza'qué lu ra méné. Ndé
zuga'a tubi nguiu nagubidchi guia'ai' ladé 1di.

7Ra mésé shté 1€y con ra fariseo quéglda'chi rall
1é'€ mé paré guéna rall nia pé guné mé dzé narzi'i
ldu'u méné. Quéglda'chi rall nia zunéac mé paré
guédzelé rall mudé paré pé gunénu rall 1€'€ me.
8 Peré Jesus guc bé'a pé ligabé quéhuné rall. Turni
guni'i mé lu nguiu nagubidchi guia'ai':

—Gude'e ndé'é nu guasuldi guélau.

Lé'é nguiu ni guasuldill. Guzull caté guni'i mé.
9Turni guni'i Jesus lu ra nazuga'a:

—Rna'bé di'dza tubi cusé. ¢Pé rni'i léy shté
hia'a? ¢Guné nguiu bien u guné nguiu mal dzé
descansé? ¢zunéll rumédi nguiu u zésa'méll gati
nguiu?

10 Turni Jesus gubi'a lu gré ra méné nabédéa
nga'li. Guni'i mé lu nguiu:

—Béldi guid'al.

Luegué béldi guid'ai'. Luegué béaquéll. 11 Ra
fariseo nu ra mésé nalé béldé rall. Turni guzublu

rall guéna'bé di'dzé lu sa' rall pé guné rall con
Jesus.

Bé'né Jesus nombrar chi'bé chupé shini gusé'dé

mé
(Mt.10.1-4; Mr. 3.13-19)

12 La'ni ra dzé ni Jesus zia'a lu dani paré
guadi'dzénuhi' Dios. Gua'a gue'lé biadi'dzénuhi'
Dios. 13 Iurnd brégue'lé guna'bé mé ra shini
gusé'dé mé. Bémé mé nombrar chi'bé chupé méné
paré gac rall poshté shténé mé. 14 Ndé'é na 1é
ra poshté: priméré poshté 1é Simdn nu bédé'é mé
stubi 1éhi', béruléhi' Pedro. En seguidé na Andrés,
béchi Simon. Nanu Jacobo, nu Juan nu Felipe
nu Bartolomé, 15 nu Mateo nu Tomdas nu Jacobo.
Jacobo na shini Alfeo. Nu bémé Jesus nombrar
Simo6n nanapé lléru'bé dnimo paré 1éy. 16 Nu nanu
Judas, shini Jacobo con stubi Judas nabérulé Iscar-
iote, el qué nabé'né intriegu 18'é Jesus.

Jesus bélua'a zihani méné
(Mt. 4.23-25)
17 Jesus con ra shini gusé'dé mé, bieté rai' lu

dani. Cabezé rai' lu lumé shté dani con zihani
narianaldé 1é'é mé. Nuze'dé méné zihanide Judea

nu Jerusalén nu ze'dé rall regiuni shté Tiro nu
Sidén naqué rua' nisé ru'bé. Bédchini rall paré
guéqué diagué rall shti'dzé Jesus, nu paré guné mé
rumédi ra galguidzé shté rall. 18 Nu ra nanapé
médzabé fier la'ni ldu'i, béac rall. 19 Gré méné rac
shtu'u rall guéga'ldé rall shabé mé paré guéac rall.
Bénéac mé narac llu'u con pudéré shténé mé.

Ra naguéquité ldu'u nu ra nadé guéquitédi'i ldu'i
(Mt.5.1-12)

20 Turni Jesus gubi'a lu shini gusé'dé mé, nu
guni'i":

—Dichusé té, adé napédi'i té zihani cusé shté
gué'dchiliu peré rnibé'a Dios 18'é té; tsuté té lugar
caté na me Réy.

21’Dichusé té, napé té nicida lamildu'u té iurne'.
Guné té recibir lo qué narqui'ni té.

’Dichusé té, 1é'é té naru'né iurne'. Guéquitéldu'u
té.

22°Dichusé té iuré rna za'quédi'i méné lu t€, nu
iuré rgu rall 1€'é té iddu'u, iuré rushtid rall guéc
té, nu iuré guéni'i méné na té cusé mal. Guneé rall
gré ndé'é purqué na té shmeéna, nguiu nabéshe'ldé
Dioslu gué'dchiliu. 23 Gulé béquité ldu'u té nu gulé
béchesé tanté rquité ldu'u té dzé naguéni'i méné
cuntré l1é'é té. Zni ra shtadé guélu rall bé'né rall
cuntré ra nabiadi'dzé shti'dzé Dios guahieté. Gulé
béquité 1du'u té purqué napé mé tubi premi ru'bé
gube'e paré 18'é té.

24°Peré rnia'a lu ra ricu, prubi de 1é'é té purqué
hia napé té gré lo qué narséquité ldu'u té.

25°Nu rnia'a lu té nanapé gré lo qué narac
shtu'u té. Prubi de 1é'é té purqué guédchini tiempé
guéa'né té sin qué adeé pé napédi'i té.

’Nu rnia'a lu té nabéquité ldu'i gué'dchiliu.
Prubi de 1é€'é té purqué despuésé gumé té nu
cushtia té.

26°Nu rnia'a lu té nanapé gusté iuré 1é'é méné
rni'i bien de 18'é té. Prubi de 1é'é té purqué na
té ziqué shtadé guélu té. Shtadé guélu té guni'i
rall bien de nguiu bishi naguni'i na rall siervé shté
Dios.

Jestus guni'i: “Gulé gac shtu'u enemigu shténé té”
(Mt.5.38-48;7.12)

27Guagla'gué guni'i Jesus:

—Rnia'alu té nabini shti'dza, gulé guc shtu'ura
narldénu 1é'é té, Gulé bé'né bien lu contrari shté
té. 28 Gulé guni'i bien lu narni'i guidzé guéc té.
Gulé guna'bé lu Dios por el qué narushtia guéc té.
29 Si talé chu cubé lul, adé runédi'il ziqué bé'néll;
mads bien bédé'é 1é'él cubéll stubi ladé. Si talé chu
rquédu'u guédchisu shabél, béde'é 18'él guédchisull
shmadnguél. 30 Gulé bédé'é€ naca'a el qué narna'bé
lul. Si talé chu rdchisu pé ndpél, adé guéna'bédi'il
lull paré guéné'ellin. 31 Gulé bé'né traté sa'l igual
ziqueé rac shtu'ul guné rall traté con 18'él.

32°Gj talé rac shtu'ul 16'ésé narac shtu'u 18'él, ;pé
premi gapél? purqué ra méné mal rac shtu'u rall
el qué narac shtu'u 1é'é rall. 33 Si talé runé té
bien 1é'ésé naruné bien con 1é'é té, ;chu guéne'e
premi ca'al? purqué ra méné mal runé rall bien
con sa' rall. 34 Si talé runél préshté dumi 18'ésé ra
naguédchigré 1é'é dumi, ¢chu guéne'e premi ca'al?
Ra méné mal runé rall préshté dumi; québezé rall
quilli méné mizmé cantidd dumi. 35 Peré rnia'a
lu té, gulé guc shtu'u ra méné naruné cuntré 1é'é
té. Gulé bé'mé bien con gré méné. Gulé bé'né
préshté aunqué adé guédchigrédi'i rall dumi. Si
talé quéhuné té ra cusé ni, gapé té premi ru'bé
nu na té ziqué shini Dios nacabezé gube'e. Pues
Dios rac shtd'ui' ra méné mal nu quéhuné mé bien
con ra méné nanadé rdé'édi'i graci lu mé. 36 Gulé
béga'a ldu'u té ra méné igual ziqué Shtadé té rga'a
1du'i' 1é'é ra méné.

Jests guni'i: “Adé runédi'il juzgué sa'l”
(Mt.7.1-5)

37 °Nu rnia'a lu té, adé runédi'il juzgué sa'l
purqué guné meé juzgué 1é'él igual ziqué quéhunél
juzgué sa'l. Adé runédi'il condenar méné, nu Dios
gunédi'i mé condenar 1é'él. Gulé bémé perduné
sa' té guédubinu 1du'ul nu Dios guné mé perduné
l1é'é té. 38 Gulé bédé'é naca'a nabéndpédi'i, iurni
guné Dios igual con 1é'é té. Guéne'e mé medidé
completé hashté guéqui'chi méhin, hashté guéni'bi
meéhin, hashté guéré'tsin, guéne'e meé ca'a té. Me-
didé nardé'él mizmé medidé gunél recibir.

39Turni guni'i Jesus tubi comparaciuni:

—¢Gu rac guésé ciegu stubi ciegu? Guérupé rall
ldagué rall la'ni guéru. 40 Tubi narsé'dé lu mésé
shténéll, nadi'ill mas mé ru'bé qué mésé shténéll,
peré iuré tsalu studi shténéll, iurni gaquéll ziqué
mésé shténéll. Gulé guna bien guadé guélua'a 1é'é
té. 41 ;Pézielu guéni'il lu sa'l nanu tubi gui'lli la'ni
slull nu iurni nanu tubi trunqué la'ni slul? 42 ;Lla
guéni'il lu sa'l: “Amigu, béne'e si guédchisua gui'lli
nananu lami slul”? Peré 18'él rnadi'il trunqué la'ni
slul. Lé&'él nal falsé; gulu priméré trunqué nananu
la'ni slul, iurni gac guénal bien paré cul gui'lli la'ni
slusa'l

Ranashinaqué lu hiagué rlua'a pé clasé hiagué
(Mt.7.17-20; 12.34-35)

43 Guagla'gué guni'i Jesus:

—Nané mieti hiagué za'qué rné'edi'in nashi
mal, nu hiagué mal rné'edi'in nashi za'qué. 44 Ra
nashi naqué lu hiagué rlua'a pé clasé hiagué
nahin. Adé tsaglli'idi'i ra méné nashi higu lu

hiagué guitsé nu adé guésiétédi'i ra méné uvé lu
hiagué guitsé. 4> Tubi mé za'qué ruadi'dzé cusé
za'qué purqué nabéné na ldu'u méneé ni. Peré tubi
méné mal ruadi'dzéll cusé nadé rllui'idi'i purqué
1é'ésé mal nanu la'ni lda'ull. Lo qué nananu la'ni
ldu'u méné ruadi'dzé rall.

Comparaciuni shté chupé nabéza'a hiu'u
(Mt.7.24-27)

46 Guagla'gué guni'i Jesus lu ra méné:

—Rni'i té nahia el qué narnibé'a 1é'é té ziqué
shtadé té peré runédi'i té cumplir shti'dza. 47 Turni
guénia'alu té lla na el qué naguidé rini shti'dza nu
runéll cumplir shti'dza. 48 Nall ziqué tubi nguiu
narza'a tubi hiu'u. Gudanill gueté caté naguédchi
guiu'u. Béza'all hiu'u lu cimienté shté gué'é. Iuré
1é'é nisé guaru'bé nu bédé'é nisé hashté guéa'
hiu'u, peré ni adé béni'bidi'i hiu'u purqué zubé
hiu'u lu gué'é. 49 Peré el qué narini shti'dza peré
runédi'ill cuendé, na ziqué tubi nguiu narza'a tubi
hiu'u lu iu'lli peré nidi'i cimienté shté hiu'u. Iuré
guaru'bé nisé nu bédé'é nisé hashté guéa' hiu'u,
guréhin luegué. Completamente gualuhin sin ni
tubi adé bé béa'médi'i.

7

Jesus bénéac tubi naruné sirvé lidchi mé rumané
(Mt.8.5-13)
ITurni gualu biadi'dzé mé lu ra méné, béabri mé
Capernaum. 2 Ndé guquéreldé tubi capitdn mé ru-
maneé narnibé'a tubi gahiu'a suldadé. Napéll tubi

muzé narac llu'u hashté hia rlullé muzé. Lé'é mé
rumaneé nalé rac shtu'ull muzé shténéll. 3Iuré bini
capitan lo qué nabé'né Jesus, béshé'ldéll bélda mé

gushé israelité paré tsaglli'i rall 18'é Jesus; guidé
mé nu guné mé rumeédi muzé narac llu'u. 4Ra mé
gusheé bédchini rall caté nanu Jesus nu guagla'gué
bémé rall ruégué lu mé. Guni'i rall:

—El qué nabéshe'ldé 1€'€ na'a lul, runé tucaré
gunél favuré narac shtu'ull. 5 Rac shtu'ull ra mé
isr;s\elit'é; béza'all con dumi shténéll iddu'u shténé
na'a.

6 Guanu Jesus 1é'é rall lidchi capitan. Iuré hia zi-
agdchini rall hiu'u shté capitan, béshe'ldé capitan
bélda amigu shténéll. Guni'i rall lu Jesus shti'dzé
capitan:

—Dadé, tsutédi'il lidcha purqué mé ru'bé nal.
Na adé chu nddia'a. 7 Adé runédi'i tucara guénia'a
lul, por ni béshe'lda guidé guélli'i ra méné 18'él.
Rialdi ldua'a sulaménté guéni'il tubi di'dzé, guéac
shmuza. & Na runa lo qué narni'i ra narnibé'a
na. Nu napa suldadé naruné narnibé'ahia. Iuré
guepia lu tubill, tsall; rzu'bé diaguéll shti'dza.
Nu iuré guénia'a lu stubill, guidéll; luegué rzu'bé
diaguéll shti'dza. Iuré guénibé'ahia lu muzé gunéll
dchi'ni, luegué rzu'bé didguéll shti'dza.

9Turé bini Jesus shti'dzé capitan, guasé ldu'u mé
tanté gualdi ldu'u capitan. Bédchigré lu mé; gubi'a
meé lu méné nazianaldé 1é'é mé; guni'i mé lu rall:

—Guldia, ni tubi israelité adé rialdidi'i ldu'u rall
na cume ziqueé rialdildu'u capitan ré'.

10Turé béabri ra amigu shté capitdn lidchill, guna
rall lu muzé. Hia 1é'é muzé béac.

Jests béldishté tubi tégulé shini na'a viudé

1 Turni Jesus zia'a paré gué'dchi nalé Nain. Ra
shini gusé'dé mé con zihani méné, bé'né rai' com-
pafii 1é'é mé. 12 Juré ziagdchini rai' cerqué rua'

gué'dchi, bédza'guélu rai' ra méné naziaca'chi tubi
tégulé. Tégulé ni na tubsé shini lu shni'ai', nu
shni'ai' nahi' viudé. Zihani méné shté gué'dchi,
bémé rall compafi paré ziaca'chi rall tégulé.
13Guna Jesusluviudé. Béga'aldu'u mé 18'€ll; guni'i
mé lull:

—Adé ru'nédi'il.

14 Turni Jesus guabi'gué nu bédchi'bé guia'a mé
guéc cajon. Hia nanua'a lé'é tégulé guzudchi. Jesus
guni'i lu tégulé:

—Lé&'é], na rnia'a lul, guashté nga'li.

15 Luegué 1é'é tégulé guashté nu guzubé 1dill.
Guzublu ruadi'dzéll. Turni Jesus bédé'é 1é'é nguiu
nilu shni'a nguiu. 16 Gré méné guna gubani nguiu
ni; bédzéguéé'ldu'u rall. Guzublu guni'i rall:

—Lléru'bé na pudéré shté Dios. Hia bédchini tubi
méru'bé naruadi'dzé shti'dzé Diosentrélé'é hia'a.

Nu guni'i rall:

—Béagnd ldu'u Dios shti'dzé mé; bidé guédchini
mé con 1é'é hia'a.

17 Por guédubi nezé nu hashté gré lugar shté
Judea, guni'i ra méné lu sa' rall béldishté Jesus tubi
tégulé.

Juan Bautista béshe'ldé chupé meéné lu Jesus
(Mt. 11.2-19)

18 Bini Juan lo qué nabémé Jesus purqué ra
nazianaldé 1€'é Juan biadi'dzé rall lu Juan. Iurni
guna'bé Juan chupé shméni'. 19 Béshe'ldé Juan 1é'€
rai' lu Dadé Jesus paré tsagna'bé di'dzé rai' si talé
1€'€ mé na el qué nanapé qué guédchini, 1é Cristo,
u cuezé méneé stubi mé naguédchini. 20 Bédchini rai'
caté nand Jesus. Guni'i rai' lu mé:

—Juan Bautista béshe'ldé1é'é na'a paré guéna'bé
di'dzé na'a, ¢pé 18'él nal el qué nanapé qué
guédchini, Cristo, u guébez€ na'a stubi'?

21 Mizmé iuré nabédchini ra shméné Juan,
bénéac Jesus zihani méné narac llu'u de gré clasé
galguidzé nu guéé'dzu. Bégu mé médzabé nananu
la'ni Idu'u méné. Bénéac mé zihani ciegu. 22 Iurni
guni'i Jesus lu shméné Juan:

—Gulé tsagni'i lu Juan lo qué nagunad té nu lo
qué nabini té. Gulé guni'i luhi' con pudéré shténa
béac ra ciegu. Ra cujé béac za'qué guéa' rall. Ra
narac llu'u galguidzé naru'dzé 1adi', béac rall. Ra
nana cue'té béac diagué rall. Ra tégulé gubani
rall con pudéré shténa. Ra méné prubi rini rall
diza'qué shté Dios. 23 Rquité ldu'u ra méné, el qué
natsagla'gué tsaldildu'i shti'dza.

24 Turé ra shméné Juan zia'a, Jesus guzublu
guni'l' lu ra méné shcuendé Juan:

—¢Chu guagbi'a té luhi' rua' guéé'gu Jordan?
¢Pé guna té tubi nguiu fuerté u tubi nguiu ziqué
gui'lli narni'bi mbé? 25 ;Chu guagbi'a té 1uhi'?
Adé gunadi'i té tubi nguiu nanacu con lari za'qué.
Bien nané té ra nanacu lari chulé, ra nabani con
galélujé, quéreldé rall lidchi ra réy. 26 ;Lla na nguiu
naguagbi'a té 1uhi'? ¢Gu ndhi' ziqué tubi nabi-
adi'dzé shti'dzé Dios guahieté? Rnia'a lu té Juan
napé mas lléru'bé dchi'ni qué ra méné naquéreldé
guahieté. 27 Ra Sagradas Escrituras rni'i shcuendé
Juan:

Rshe'lda el qué narni'i por na delanté lul

paré guni' preparar nezé delanté lul.

28 Rnia'a lu té entré gré ra méné nabiadi'dzé
shti'dzé Dios lu ra méné shté gué'dchiliu, ni tubi

rall na rall mas mé naru'bé qué Juan Bautista.
Peré gun4, el qué natsuté shnezé Dios caté rnibé'a
mé, aunqueé nadi'i mé naru'bé, napéll mas dchini
lléru'b€ qué Juan.

29 Ra méné nabéchu'bé nisé Juan nu ra naruné
cubré impuesté nabéchu'bé nisé Juan, iuré bini
rall shti'dzé Juan, guni'i rall béné nu justé na
Dios. 30 Peré ra mé religiusé fariseo nu ra mésé
narlua'a 18y, gunédi'i rall niachu'bé nisé Juan 1é'é
rall. Béqué guia'a rall volunta shté Dios paré
mizmé 1é'€ rall. 31 Jesus guni'i lu rall:

—Rnia'a lu té, ¢lla na ra méné shté tiempé ne'?
32 Na rall ziqué llguémé. Rzubé llgué'né; rguité
rall lu llguéa'. Rushtid rall lu sa' rall; rni'i rall:
“Bédi'ldi na'a musiqué shté sa'a peré adé nédi'i
té guégui'i té. Bédi'ldi na'a marché shté tégulé
peré adé bi'nidi'i té. Ni tubi cusé réuu'di'i ldu'u
té.” 33 Bidé guéni'i Juan lu té. Adé guddudi'i Juan
guetéshtildi nu bii'di'i' vini, peré 1é'é té guni'i té
ndpi' tubi médzabé la'ni 1d0'i'. 34 Iurni bédchinia,
nguiu nabéshe'ldé Dios lu gué'dchiliu; rauha lu
lani, nu ruha vini, peré rni'i té rau sha'ta. Rni'i
té ruha zili vini. Rni'i té nahia amigu shténé ra
pecaduré. Amigu shténé ra naruné cubré im-
puesté, rni'i té. 35 Manéré nacanihuné Dios na
ziqué llni; rlua'ain la'ni vidé shté ra nana sabi de
verda.

Jesus gua lidchi Simon nand fariseo

36 Tubi fariseo 1€ Simdn bé'néll invitar 1€'€ Jesus
paré tsa mé lidchill té gaunu mé 18'éll. Jesus gua
lidchill nu guzubé mé lu mellé. 37 Turni bédchini
tubi na'a nanapé zihani nguiu. Quéreldé na'a lu

mizmé gué'dchi. Iuré binina'alé'é Jesus ziatau lid-
chi fariseo, bédchinind na'a tubi bétéi nana gué'e;
gadzéhin séiti nashi. 38 Bézullibi na'a guéa' Jesus
caté cabezé mé. Bi'ni na'a nu guzublu radzé guéa'
meé con nisé narru'u slu na'a. Luegué bésha na'a
guitsé guéc na'a guéa' mé paré guébidchi guéa' me.
39 Turé gund Simon lo qué nabé'né na'a, bé'néll
ligabé: “Si talé 1é'é nguiu nabéna invitar lidcha,
natubinaruadi'dzeé shti'dzé Dios, niadé'éi' cuendé
pé clasé na'a na el qué nabédchini 1uhi'. Nall tubi
na'a nanapé zihani duldé.” 40 Turni guni'i Jesus lu
Simon:

—Moni, rac shtua'a guénia'a lul.

Guni'i Simon:

—MBEésé, ¢pé rac shtu'ul guéni'il lua?

41Jesus guni'i:

—Guc chupé nguiu nazé'bi dumi lu nargudini.
Tubill naze'bi ga'i gahiu'a béllé bédchichi. Stubill

naze'bi cincuenta béllé bédchichi. 42 Peré ni tubi
de 1€'€ rall napédi'i rall dumi paré quilli rall. Lée'é

nargudini bé'néll perduné guérupé rall.

’Guna'bé di'dza lul, Moni, ¢guadé de 1é'é rall rac
shtu'u mas 1€'é€ nargudini dumi?

43 Simdn béquebi:

—Llua'ahia el qué narze'bi mas lléru'bé dumi
rac shtu'ull mas 1é'é nargudini dumi.

Guni'i Jesus iurni:

—Guldil, zni nahin.

44 Turni 1€'é Jests gund lu na'a nu guni'i mé lu
Simon:

—Hia gunal lla bé'né na'a ré'. Gutéa lidchil.
Béné'edi'il nisé paré tsati guéahia ziqué na cus-
tumbré, peré 1é'é na'a ré' béga'dzé guéahia con

nisé narru'u slahi. Nu bécué'dchill guéahia con
guitsé guéquéll. 45 Ad€é bétsagrua'di'il guiahia ziqué
na custumbré, peré na'a ré' dizdé iuré bédchinia,
adé rbézédi'i rtsagrua' na'a guéahia. 46 Nu adé
bétia'adi'il séiti nashi guéca, peré na'a ré' bétia'all
séiti nashi guéahia. 47 Rnia'a lul de qué duldé
zihani shténéll naperduné; por ni nalé rac shtu'ull
na. Peré el qué naguc perduné du'pé, du'psé rac
shtu'ull na.

48 Turni guni'i Jesus lu na'a:

—Duldé nabémél hia béna perduné.

49 Ra invitadé nazubéga'a con Jesus, guzublu
rni'ilu sa' rall:

—¢Chu rni'ill nall? Rni'ill napéll pudéré gunéll
perduné duldé shté méné.

50 Peré Jesus guni'i lu na'a:

—Hia nasalvarél purqué gualdi ldd'ul na.
Béagzé con bien.

8
Rana'anabé'né comparnii lé'é Jesus

1Despuésé de ni, 1é'é Jesus zia'a zihani gué'dchi
nuranchiparé guadi'dzé mé diza'qué shté Dios lla
tsuté méné shnezé Dios. Ra chi'bé chupé poshté
guanaldé rai' 1é'é Jesus. 2 Nu ra na'a zianaldé
rall Jesus; antsé bénéac Jesus 18'é rall narac llu'u.
Guld mé médzabé la'ni ldu'u ra nanapé médzabé.
Entrélé'é rall zianaldé Maria Magdalena nabéru'u
gadchi médzabé la'ni 1d0'i'. 3 Nu zianaldé Juana,
tse'lé Chuza nana encargadé gapé lidchi Herodes.

Nu zianaldé Susana con zihdniru'u na'a nabédé'é
dumi shté rall paré el qué narqui'ni Jesus nu ra

shini gusé'dé mé.

Comparaciuni shté narté'tsé bé'dchi
(Mt.13.1-9; Mr. 4.1-9)

4 Bédéa zihani méné lu Jesus. Bédchini ra méné
de gré ladé. Guni'i mé tubi comparaciuni lu rall:

5 —Tubi nguiu guagté'tsé bé'dchi lachi. Du'pé
bé'dchi gulagué lu nezé. Nga'li bélu méné guéquin.
Iurni bédchini ra ma'fii; gudau ma'fii bé'dchi.
6 Stubi tanté bé'dchi gulagué lu guiu'u gué'é.
Iuré 1é'é bé'dchi gutsélu, luegué gubidchi planté
purqué du'pé shcupé nanu. 7 Stubi tanté bé'dchi
gulagué ladi gui'lli guitsé. Gualdani bé'dchi peré
guni gui'lli guitsé guéquin. 8 Peré stubi parté
bé'dchi gulagué lu guiu'u za'qué. Gualdanin.
Guaru'bin nu bédé'éin cuseché hashté tubi gahiu'a
por tubin.

Iurni Jesus guni'i fuerté:

—Si talé rac shta'ul tsasél, gulé béqué diagué
bien shti'dza.

Guni'i Jesus pézielu guni'i mé ra comparaciuni
(Mt.13.10-17; Mr. 4.10-12)
9Turnira shini gusé'dé mé guna'bé di'dzé rai' pé
runé cuntiené comparaciuni ré'. 10 Guni'i mé:
—Rnia'alu té, Dios bé'né favuré paré tsasé té lla
rnibé'a meé ziqué Réy. Antsé guasédi'iménéra cusé
ni. Ra méné nanédi'i tsasé shti'dza, na rnia'a lu
rall con comparaciunité rnarall peré adé riasédi'i
rall. Rinirall peré adé rdé'édi'irall cuendé pé runé
cuntiené ra comparaciuni.

Jests biadi'dzé pé runé cuntiené comparaciuni

shté bé'dchi
(Mt. 13.18-23; Mr. 4.13-20)

11°Guénia'a lu té pé runé cuntiené comparaciuni
narté'tsé bé'dchi. Ra bé'dchi na ziqué shti'dzé
Dios. 12 Tubi tanté bé'dchi nagulagué lu nezé,
na ziqué ra méné narini shti'dzé Dios peré ridé
meédzabé, rdchisull shti'dzé Dios ldu'u ra méné
paré adé tsaldidi'ildu'u méné paré gaquédi'i salvar
rall. 13Rabé'dchinagulagué ladi gué'é, na ziqué ra
méné narini shti'dzé Dios nurca'arallin con gusté.
Ziqué planté nanapé du'pé lu'chi rialdi ldu'u rall
por du'pé tiempé, peré iuré ridé tubi prébé, rni'i
guidzé méné guéc rall, iurni rsamé rall shti'dzé
Dios. 14Ra bé'dchi nagulagué la'ni gui'lli guitsé, na
ziqué ra méné narini shti'dzé Dios nu rianaldé rall
nezé shté mé, peré por tanté ligabé shté dchi'ni,
lla guébani rall, nu rzebi ldu'u rall gapé rall zihani
dumi, nupor maldeseonananula'nildu'urall, hia

iurni rte'ein shti'dzé Dios la'ni ldu'u rall. Iurni na
rall ziqué tubi planté nadé rné'edi'i nashi. 15 Peré

bé'dchinagulagué lu guiu'u za'qué, na ziqué méné
narini shti'dzé Dios. Con guédubinu ldu'u rall

rialdi ldu'u rall. Rdé'é rall cuendé shti'dzé maé.
Na rall mé pacénci. Na rall ziqué tubi planté

nariagla'gué rdé'é nashi za'qué.

Comparaciuni shté lintérné
(Mr. 4.21-25)

16°Ni tubi méné guéséu'ldé llni la'ni lintérné nu
luegué guétd'ull con tubi tépé u guézullin guéa'
cameé, sino qué guia'a zubin paré el qué natsuté
la'ni hiu'u guéziani. 17 Gré lo qué naga'chi lu ra
méné iurne', napé qué guéru'u lu llni paré tsasé
mieti.

18°Si talé guéqué diagué té bien, guéne'e Dios
mads llni; peré si talé runédi'il cuendé shti'dza,
guédchist mé llni narni'il napél.

Shni'a Jestis nu ra béchi’
(Mt. 12.46-50; Mr. 3.31-35)

19 Turni 1é'é€ shni'a Jesus con béchi', bédchini rai'
caté cabezé mé, peré guquédi'i niabi'gué rai' lu mé
por tanté zihani méné. 20 Tubi méné guanu rsuné
lu Jesus. Guni'ill:

—Lé'éshni'alnurabéchil zuga'a téchifuéré. Rac
shtu'u guadi'dzénu rai' 18'él.

21Peré Jesus repi:

—Ra narqué diagué shti'dzé Dios nu runé rall
cumplir narni'i mé, ni na ra shni'ahia, ni na ra
bécha.

Jesus bécue'dchi nisé ru'bé
(Mt.8.23-27; Mr.4.35-41)
22 Tubi dzé guaté Jesus la'ni barcu con ra shini
gusé'dé mé nu guni'i mé lurai':
—Cha guia hia'a stubiladé rua' nisé.
Iurni zia'a rai'. 23 Mientras ziazu rai' lu nisé,
Jesus gutéga'si. Iurni bédchini tubi mbé dushé lu

nisé. Guaté nisé la'ni barcu hashte meéré né'aze
barcula'ni nisé. 24 Luegué guacua'fii rai' 1&'é€ Jesus

nu guni'i rai':

—MEésé, Mésé, aqué zati hia'a iurne'.

Iurni Jesus guashté. Gunibé'ai' lu mbé nu nisé
paré cuedchi nisé. Iurni luegué gurédchi nisé.
25Turni guni'i Jesus lu ra shini gusé'dé mé:

—¢Pé hia adé rialdidi'i ldu'u té Dios?

Iurnibédzébérai' nubédzéguéé'ldu'urai'. Guni'i
lusa'rai":

—¢Chull mé ré'? tanté pudéré napi'. Rzu'bé
diagué mbé nu nisé shti'dzi'.

Tubi mé gadareno nanapé médzabé la'ni ldu'ull
(Mt. 8.28-34; Mr. 5.1-20)

26 Bédchini rai' stubi ladé nisé ru'bé, ladzé ra
meé gadareno. Galilea naqué stubi ladé rua' nisé
ru'bé. 27 Bédchini rai' rua' guiu'u. Béru'u mé la'ni
barcu. Luegué guabi'gué tubi nguiu shté gué'dchi
gadareno lu Jesus. Por zihani izé€ racudi'ill lari
nu adé nidi'l lidchill sino qué guquéréldéll lami
cuevé caté rga'chi ra tégulé. Nguiu ni napé zihani
meédzabé fier lami lda'ull. 28 Turé guall lu Jesus,
})ézylh’bill lu mé. Gurushtiall. Guni'ill fuerté lu

esus:

—¢Pé napél con na? Jesus. Lé&'él nal shini Dios
nacabezé gube'e. Runa ruégué lul adé guétia'adi'il
na lu gui'i shté cashtigu.

29 7Zni guni'ill purqué mas antsé Jesus gunibé'a
1é'é ra médzabé fier paré guéru'urall de 1€'€ nguiu.
Vidé shté nguiu ni guc zndé'é; zihani vuelté 1€'é
meédzabé guna'zi 18'é nguiu ni. Lé&'é ra méné
béldi'bi guid'all nu guéa'll con cadéné paré gac
seguré nguiu ni, peré 18'éll béchuguéll cadéné. Lé'é
meédzabé béséllu'né1é'éll tubilugar caté nidi'iméné.
30Jesus guna'bé di'dzé lull:

—¢Chu 1€1?

Lé'éll béquebi:

—Léhia Chupe Mili. Zihani na na'a.

Zni guni'ill purqué zihani médzabé guté la'ni
lda'ull. 31 Ra médzabé bé'né ruégué lu meé paré adé
guénibé'adi'i mé 1é'é rall tsa rall gabildi. 32 Tiempé
ninanu zihani guchilu lumé shté dani. Quéhaura

ma. Lé'é ra médzabé bé'meé ruégué lu Jesus tsa rall
la'ni l1du'u ra guchi. Bédé'é mé permisi. 33 Iurni
béru'u ra médzabé la'mi ldu'u nguiu. Béu' rall la'ni
ldu'u guchi. Iurni béllu'né ra ma caté naqué tubi
nisé ru'bé. Guzutu'u ra ma hashté gueté la'ni nisé.
Nga'li gualu ra ma.

34 Ra narapé guchi iuré guna rall pé guc,
guagllu'né rall hashté gué'dchi. Biadi'dzé rall lu
ra méné naquéreldé gué'dchi nu lu ra mé nananu
lachi pé guc con ra guchi. 35 Ra méné guagbi'a
rall nia'a pé guc. Nu bédchini rall caté nanu Jesus.
Guna rall lu nguiu nananu médzabé la'ni 1du'i'.
Zubéll culami Jesus. Nacull lari nu be'rqué ru-
adi'dzéll. Béac za'qué shgabéll. Ra méné bédzéguéé'
ldu'u rall. 36 Gré naguna nabé'né Jesus, biadi'dzé
rall lla bé'né mé paré béac nguiu nanapé médzabé
la'ni 1du'i'. 37 Iurni gré ra mé gadareno, bé'né
rall ruégué lu mé paré guéru'u meé ladzeé rall tanté
bédzébé rall. Iurni Jesus gie'pi la'ni barcu paré
zid'ai' stubi ladé. 38 Lé'é nguiu nabéru'u médzabé
la'nildu'i', bé'néll ruégué lu Jesus paré guédé'é mé
permisi tsanaldéll 1é'é mé. Peré Jesus gunibé'a
guéa'néll 1adz€ll. Guni'i mé:

39—Beéabrilidchil nu biadi'dzé gré lo qué nabé'né
Dios con 18'él.

Béagzéll nu biadi'dzéll por guédubi nezé nu
gué'dchilo qué nabémeé Jesus con 18'éll.

Naguzac shtsa'pé Jairo nu tubi na'a nabéga'ldé
shabé Jests
(Mt.9.18-26; Mr.5.21-43)

40 Béabrl mé stubi ladé rua' nisé ru'bé. Ra
meéné québez€ 1€'€é mé nu bé'né rall recibir 1é'é

mé. Rquité ldu'u rall. 41 Iurni bédchini tubi nguiu
1€ Jairo. Nall tubi jéfé shté iddu'u. Bézullibill lu
Jestus. Béméll ruégué tsa mé lidchill 42 purqué Jairo
napéll tubsé shtsa'péll. Napé ntsa'pé chi'bé chupé
iz€. Hia rlulléll. Turé l1é'é Jesus zia'a, méné zihani
guanaldé rall 16'é mé hashté rte'e méné 1€'é me.

43 Nu guanaldé tubi na'a con los de mas méné;
rllé'é rénéll. Hia guc chi'bé chupé izé racllu'ull. Ni
chu bé'médi'i gan néaquéll. 44 Iurni guabi'gué na'a
nezé téchi mé. Bégd'ldéll rua' shabé mé. Luegué
gulezé réné nu béaquéll.

45 Turni Jesus guni'i:

—¢Chu béga'ldé shaba?

Gré méné guni'i:

—Ni tubidi'i.

Iurni guni'i Pedro:

—MBésé, ra méné zihani quégte'e rall 18'él, nu
cagsini rall 18'él.

46 Peré Jesus guni'i:

—Entré de 1é'é té nanu tubi nabéga'ldé shaba,
purqué guc bé'ahia tubi méné béaquéll con pudéré
shténa.

47 1,8'é na'a guc bé'all adé nidi'i mudé gaquin
naga'chi. Iurni bédchinill nu rchi'chill nu bézullibill
lu mé. Guni'ill delanté lu gré méné pézielu
béga'ldéll shabé mé. Guni'ill luegué béaquéll.
48 Turni Jesus guni'i lull:

—Nané, béaquél purqué rialdi ldu'ul na. Béagzé
con bien.

49 Niand quéadi'dzé Jesus, bédchini tubi méné
nabéru'u lidchi Jairo. Guni'ill lu Jairo:

—Hia 1é'é shtsa'pél gualu guti. Adé rsiu'bédi'il
mads 18'é mé.

50 Turé bini Jesus pé guni'i nguiu ni, guni'i mé lu
Jairo:

—Adé rdzébédi'ill. Guagla'gué tsaldi 1du'ul na.
Lé'é shtsa'pél guéaquéll.

51Turé guaté Jesus lidchi Jairo, gunédi'i mé chu
niuté caté naga'a tégulé; sulé Pedro nu Juan con
shtadé nu shni'a ntsa'pé guanu mé.

52 Gré méné bi'ni nu bémé rall ruidé por 1é'é
tégulé. Peré Jesus guni'i lu rall:

—Adé ru'nédi'i té. Gutidi'i ntsa'pé sino naga'si
ni'i.

53 Bé'né rall burné nu rllidchinu rall 1€'é Jesus
purqué hia rac bé'a rall tégulé na ntsa'pé. >4 Iurni
Jesus guna'zi guia'a tégulé. Guni'i mé fuerte:

—Ntsa'pé, guashté nga'li.

55 Turni luegué béabri gubani tégulé. Guashté
ntsa'pé luegué. Gunibé'a Jesus té guédé'é rall
nagdu ntsa'pé. 56 Ra shtadé ni'i guasé ldu'u rall.
Peré Jesus gunibé'a ni tubi chu lu guadi'dzédi'i rall
lo qué naguc.

9

Jesus béshe'ldé chi'bé chupé poshté
(Mt.10.5-15; Mr. 6.7-13)

1 Bétéa Jesus 1é'é chi'bé chupé shini gusé'dé
mé nu bédé'é mé pudéré paré guénibé'a rai' gré
médzabé; guélu rai' médzabé la'ni ldu'u méné nu
gunéac rai' narac llu'u. 2 Béshe'ldé mé 1é'é rai'
paré guéni'irai' lu méné béga'a iuré paré guénibé'a
Dios 1é8'é rall, nu guni'i mé gunéac rai' gré clasé
galguidzé. 3 Guni'i mé:

—Adé pé gud'adi'i té paré nezé, ni tubi bastuné
ni panité paré qué dumi, ni guetéshtildi gua'adi'i

té. Gulé bia'a tubsé mangué gacu té cadé tubi de
1é'é té. 4 Cualquier lidchi méné ca guédchini té, gulé
béa'né nga'li hashté guzia'a té stubi gué'dchi. 5 Si
talé canédi'i méné guné recibir 18'é té, gulé béru'u
gué'dchi ni. Iurni guédchibé té gushéguiu'u guéa'
té cumeé ziqué tubi séfii de qué adé gualdidi'i ldu'u
rall diza'qué shté Dios.

6 Béru'u rai'. Gua rai' por guédubi nezé shté ra
gué'dchi. Biadi'dzé rai' diza'qué shté Dios. Bénéac
rai' narac llu'u.

Galguti shté Juan Bautista
(Mt. 14.1-12; Mr. 6.14-29)

7 Lé'é gubernaduré Herodes bini gré lo qué
nabé'mé Jesus. Béméll tanté llgabé peré adé
bédé'édi'ill cuendé chu na Jesus. Béldd méné guni'i
Jesus na Juan Bautista naguashté ladi ra tégulé.
8 Stubi rall guni'i Jesds na tégulé Elias nagubani
stubi. Sébélda méné guni'i Jesus na tubi nabe'dé
guéni'i shti'dzé Dios mas guahieté peré guashtéhi'
ladira tégulé. 9 Herodes guni'i:

—L&dé 1é'édi'l Juan ndé purqué na gunibé'ahia
guagchugué ra suldadé guéc Juan. Guti'. ;Peré chu
na nguiu ré'? Binia zihani cusé ru'bé nabéméll.

Herodes guc shtu'u guénall lu Jesus.

Jesus bédé'é nagdu mas de ga'i mili méné
(Mt. 14.13-21; Mr. 6.30-44; Jn. 6.1-14)

10 Turé béabri ra poshté, biadi'dzé rai' lu Jesus lo
qué nabé'né rai'. Bia'a mé 1é'é rai' tubi lugar caté
nidi'i méné cerqué rua' gué'dchi Betsaida. 11 Peré
iuré bini ra méné cabezé mé lugar ni, guanaldé
rall 16'é mé. Nu Jesus bé'né recibir 1é'é rall con

gusté. Biadi'dzé mé lu rall lla gac salvar rall, nu
bénéac mé narac llu'u.

12 Béga'a iuré guna'zi guadze', iurni bédchini ra
poshté lu mé. Guni'i rai'":

—Gunibé'a lu ra méné tsa rall gué'dchi lugar
caté nanu méné. Gau rall nu tsa rall descansé
purqué ni tubi méné quéréldédi'i' ndé'é.

13Jesus guni'i iurni:

—Gulé bédé'é nagau rall.

Lé'é ra shini gusé'dé mé béquebi rai":

—Napa'a ga'isé guetéshtildi con chupé mbeldé.
¢Calu tsasi'i na'a guetéshtildi gau ra méné ré'?

14 Nanu mds de ga'i mili nguiu nazuga'a. Jesus
guni'i lu ra shini gusé'dé mé:

—Gulé guni'i lu ra méné té subé méné cadé
grupé masia de cincuenta méné.

15 Zni bé'né rai'. Guzubé gré ra méné. 16 Iurni
Jesus guna'zi ga'i guetéshtildi con chupé mbeldé.
Guna mé lu gube'e. Bédé'é mé graci lu Dios.
Béshullé mé guetéshtildi nu belé mbeldé. Bédé'éi'
guetéshtildi cua'a ra poshté. Lé'é rai' guati'dzé
rai' guetéshtildi cua'a ra méné. 17 Gré rall guddu
rall hashté ca lu bielé rall. Turni ra shini gusé'dé
mé bétsadzé chi'bé chupé tépé ra pedasé nabé'né
subré.

Béquebi Pedro Jests nahi' Cristo
(Mt.16.13-19; Mr.8.27-29)

18 Tubi dzé gua Jesus 1é'ésé mé tubi lugar.
Quéadi'dzénu mé Dios. Iurni bédchini ra shini
gusé'dé mé lu meé. Guna'bé di'dzé Jesus lu rai':

—¢Chu rni'i ra méné nahia?

191.é'é rai' béquebi rai":

—BEélda ra méné rni'i nal Juan Bautista. Sébélda

méné rni'i nal Elias. S€béldd méné rni'i nal tubi
nabiadi'dzé shti'dzé Dios mds guahieté. Rni'i rall

guashtél ladi ra tégulé.

20Turni Jesus guni'i lu rai':

—Lé'é té, schurni'i té nahia?

Pedro guni'i:

—Nal Cristo, el qué nagudili Dios paré
guénibé'al.

Guni'i Jesus gati mé peré despuésé tsashté mé
(Mt. 16.20-28; Mr. 8.30—9.1)

21Jesus gunibé'a ni tubi chu lu guadi'dzédi'i rai'
na mé Cristo. 22 Guni'i mé lu rai'":

—Nahia nguiu nabéshe'ldé Dios lu gué'dchiliu.
Napé qué guézac zia. Ra béshuzi ru'bé, ra meé gushé
shté iddu'u, nu ra méseé shté 1éy, guéqué guia'a rall
na. Quinirall na peré dzé tsuné despuéség, tsashtéa
ladi ra tégulé.

23Turni guni'i mé lu gré ra méné:

—El qué narac shtu'u gaquéll shména, napé qué
gunéll renunci prupi deseo shténéll. Napé qué
gaquéll dispuesté gatill por na. Dzé con dzé napé
qué tsanaldéll shneza. 24 El qué narac shtu'u gapé
vidé shténéll, guénitill, peré el qué naguéniti vidé
shténéll purqué nall shména, guébanill paré siem-
pré. 25 Adé pé guéllui'i guné nguiu gan guédubi
gué'dchiliu nu despuésé guénitill almé shténéll.
26 Si talé chu rtu luhi' por na nu por shti'dza
iurne', zni na guéta lua de 18'éll iuré 1é'é na
guéabria de gube'e. Nahia nguiu nabéshe'ldé Dios
lu gué'dchiliu peré guédchininuhia con ra ianglé.
Guélua'a lléru'bé llni nu pudéré shté Dios iuré

guéabria. 27 Guldia rnia'a lu té, nanui méné entré
1€'€ té guéna rall rnibé'a Dios ziqué réy; despuésé
de ni gati rall.

Jesus guc cambi delanté lu rai'
(Mt.17.1-8; Mr. 9.2-8)

28 Gudédé shuné dzé; bia'a Jesus Pedro nu Ja-
cobo nu Juan. Ziazu rai' lu dani paré guadi'dzénu
Jesus Dios. 29 Iuré biadi'dzénuhi' Dios, guc cambi
lu Jesus delanté lu rai'. Shabi' béac mas naquichi
hashté rabtsé'in. 30 [urni gund rai' chupé nguiu
nabiadi'dzénu Jesus. Lé'é rai' nahi' Moisés nu
Elias. 31 Nanu rai' la'ni tubi shcahi nanapé llni.
Quéadi'dzé rai' lla gati Jesus nu lla guézac zi mé
ciuda Jerusalén. 32 Pedro, Jacobo, nu Juan nalé
mbéca'ldé guna'zi 1€'é rai', peré guna rai' lu llni.
Guna rai' lla guc cambi Jesis. Nu guna rai' lu
chupé nguiu nazunu Jesus. 33 Niand 1é'é chupé
nguiu béséa'né rai' Jesus, guni'i Pedro lu mé:

—MBésé, nabéné dzu hia'a ndé'é. Guéza'a na'a
tsuné ranchi, tubin paré 1é'él guéquéréldél; stubin
paré Moisés; stubin paré Elias.

Peré Pedro rac bé'adi'i pé guni'i'. 34 Niand
quéadi'dzé Pedro, bédchini tubi shcahi nabésé'au
gré rai'. Bédzébé ra shini gusé'dé mé iuré 1é'é
Moisés nu Elias nanu la'ni shcahi. 35 Turni bini rai'
tubi bé nabéru'u la'ni shcahi. Guni'i bé:

—Ndé'é 1é'é shinia narac shtua'a; gudilia 18'1".
Gulé béqué diagué shti'dzi'.

36Despuésé gualud guni'i bé, gund rai'1é'ésé Jesus
zUga'a. Ra shini gusé'dé mé adé biadi'dzédi'i rai'
lu sa' rai' por tubi tiempé lo qué naguna rai' guéc
dani.

Bénéac Jesus tubi ngulé'né; nanu médzabé la'ni
ldu't’
(Mt.17.14-21; Mr. 9.14-29)

37 Brégue'lé stubi dzé bieté rai' lu dani. Iurni
zihani méné bédchinilu Jesus. 38 Ladira méné ze'dé
tubi nguiu. Guni'ill fuerté:

—Meésé, bé'né favuré, gude'e guéna shinia, pues
tubsé ni'i napa. 39 Nanu tubi médzabé narguitsué'

18'éll. Rdchibi médzabé 1&'éll. Rushtiall nu rru' u
béchini rua'll. Rziané médzabé 1€'éll nu iuré zia'a
médzabé, rdzagué liga'na. 40 Hia béna ruégué lura

shini gusé'dél paré guégu rai' médzabé la'mi ldu'u
shinia, peré adé bé'médi'i rai' gan.

41Jesus guni'i lu ra méné:

—Lé'é té méné nadeé rialdidi'i ldu'i na, naguédchi
ldu'uté. ¢Hashté guc guébezénuhialé'é té paré tsaldi
ldu'u t€? ¢Blac tiempé guca pacénci con lé'é te?
Guaglli'i shinil ndé'é.

42Turé guabi'gué ngulé'né, 1é'é médzabé béru'ldé
ngulé'né lu guiu'u. Nu bésé'séll ngulé'né, peré
Jesus guni'i guéc médzabé fier, nu bénéac mé l1e'é 11-
gué'mé. TurniJesus bédé'é ngulé'né guia'a shtadeéll.
43 Gré ra méné bédzéguéé' 1du'u rall por lléru'bé
pudéré shté Dios.

Stubi vésé guni'i Jesus lla gati'
(Mt.17.22-23; Mr. 9.30-32)

Niana rdzéguéé' ldu'u ra méné lo qué nabé'né
Jesus, guni'i mé lu ra shini gusé'dé mé:

44 —Gulé béqué diagué naguénia'a lu té iurne',
nu adé réa'ldédi'i ldu'u té shti'dza. Nahia nguiu
nabéshe'ldé Dios lu gué'dchiliu peré gaca intriegu
guia'a ra méneé paré quini rall na.

45 Peré ra shini gusé'dé mé adé guc bé'adi'i rai'
lo qué naguni'i Jesus purqué naga'chi na di'dzé ni
nu adeé guasédi'i rai' pé runé cuntiené di'dzé shté
Jesus. Nu bédzébé rai' niana'bé di'dzé rai' lu Jesus
PE€ runé cuntiené lo qué naguni'i meé.

Chuna mds méru'bé
(Mt.18.1-5; Mr. 9.33-37)

46 Ra shini gusé'dé mé guzublu quédildi di'dzé
rai' chu na mas mé ru'bé entré 1€'é€ rai'. 47 Jesus
bédé'é cuendé pé llgabé quéhuné rai' la'ni ldu'u
rai'.  Iurni béza Jesus tubi llgué'né cula'ni'.
48 Guni'i mé lu rai':

—El qué naquéhapé tubi llgué'né ziqué ndé'é
purqué rac shtu'u méné ni na, también na
quéhunéll recibir. Nu mizmé tiempé quéhunéll
recibir el qué nabéshe'ldé na. El qué quéhuné
sirvé lu sahi' entré 1é'é té, ni na mas mé ru'bé lu
Dios.

El qué nadé rni'idi'i cuntré lé'é hia'a, nall favuré
delé'é hia'a
(Mr. 9.38-40)

49 Turni Juan guni'i lu Jesus:

—MBésé, gund na'a tubi nguiu; rgull médzabé
lami ldu'u méné. Rni'ill 1€] paré guénibé'all ra
meédzabé. Iurni lé'é na'a gunibé'a na'a lull adé
guégudi'ill médzabé purqué adé rsénudi'ill 1é'é
hia'a.

50 Peré Jesus guni'i:

—Beédé'é si, gull médzabé la'ni ldu'u méné. Bien
quéhunéll. El qué nadé rni'idi'i cuntré 1é'é hia'a,
nall favuré de 1é'é hia'a.

Jesus guni'i guéc Jacobo nu Juan

51 Bédchini tiempé paré tsepi Jesus gube'e. Zia'a
mé nezé paré Jerusalén. Adé bédzébédi'i mé.
52 Béshe'ldé mé bélda nguiu paré tsa rall gué'dchi
Samaria. Guagna'bé rai' pusadé paré guéquéreldé
rai'. 53 Peré ra mé gué'dchi shté Samaria, adé
gunédi'i rall nihuné rall recibir 1é'é mé purqué
guc bé'a rall zia'a mé nezé paré Jerusalén. 54 Iuré
Jacobo nu Juan gund rai' nédi'i méné shté Samaria
guné rall recibir 18'é Jesus, guni'i rai' lu mé:

—Dadé, ¢gu rac shtu'ul guénibé'a na'a té
guédchini gui'ilu gube'e paré tsequira mé Samaria
ziqué bé'né Elias guahieté?

5 Turni Jesus bédchigré 1uhi'; guni'i' guéc rai':

—Llgabé naruné té nadi'i bien. Nahia nguiu
nabéshe'ldé Dios lu gué'dchiliu; rac shtd'udia'a tsa
méné gabildi sino rac shtua'a gac salvar mieti.

56 Turni zia'a rai' stubi gué'dchi.

El qué narac shtu'u gdaquéll shmeéné Jestus
(Mt.8.19-22)

57 Turni ziazu rai' tubi nezé, tubi nguiu guni'i lu
Jesus:

—Dadé, sénalda 1é'él ancalé ca tsal.

58 Guni'i Jesus lull:

—Ra ma lachi napé caté rga'si ma. Ra ma'fii
napé béche'zé shté malu hiagué. Peré na napédia'a
lidcha ca rga'sia. Nahia nguiu nabéshe'ldé Dios lu
gué'dchiliu.

59Turni Jesus guni'i lu stubi nguiu:

—Gude'e naldé na ziqué shména.

Peré guni'i nguiu ni:

—Nia Dadé, peré béne'e permisi despuésé de
gati shtada, iurni sénalda 18'él.

60Jesus repi lull:

—Nanu méné nadé rialdidi'i ldu'u rai' shti'dza
paré guéca'chirall ra tégulé. Lé'él luegué biadi'dzé
lu ra méné lla mudé gac salvar rall.

61Turni stubi nguiu guni'i lu Jesus:

—Dadé, sénalda lé'é] peré runa ruégué lul, béne'e
permisi tsahia lidcha priméré, guna despedir
shfamilia.

62Jesus guni'i lull:

—El qué nanad ziqué naraa'né lachi peré rbi'all
nezé téchill, adé rllui'idi'ill paré tsutéll caté
rnibé'a Dios. Adé chu guéni'idi'i nguiu ni nall
shmeéna.

10

Béshe'ldé Jests setenta shméné mé

1 Gudédé stubi tiempé; iurni gudili Dadé Jesus
setenta nguiu. Béshe'ldé mé 1é'é rai' lu gré ra
gué'dchi caté rac shtu'u mé tsa mé despuéseé.
Chupé nguiu béshe'ldé mé tubi ladé. Chupé nguiu
béshe'ldé mé stubi ladé. Gré rai' gua. 2 Guni'i mé
lu rall:

—Ra méné shté gué'dchiliu na ziqué lachi con
ganza'qué peré du'psé na el qué naruné dchi'ni.
Por ni gulé guna'bé lu Dios guéshe'ldé mé mas
naguné dchi'ni. 3 Gulé gua. Rshe'lda 1é'é té ziqué
IIi'li lu ra ma dushé, méné humildé entré méné
dzabé. 4 Adé gud'adi'i té bédu shté dumi. Adé
gua'adi'i té bédu lari. Adé gua'adi'i té rachi. Adé
gac 1dé'é té lu nezé paré guadi'dzénu té€ meéné.
5 Turé guédchini té lidchi méné, gulé bé'né saludar
ra méné. Gulé guni'i lu rall: “Gulé bé'né recibir
bendicidn shté Dios”. 6 Si talé quéreldé nguiu

ndé naguné recibir bendicion shténél, cuezénu
bendicion con 18'éll; peré si talé guéqué guia'all
bendicion ni, guéabri guéa'né bendicion paré 18'él
stubi. 7 Gulé tsagla'gué cuezé té mizmé hiu'u ni
caté bé'mé meéné recibir 18'él. Gulé gau narne'e
rall gau té. Gulé bii' lo qué narne'e rall purqué
zni na el qué naruné dchi'ni; napéll dereché gaull
lu mellé shté lamé shtéhi'. Adé rnitidi'i té tiempé
zia'a té zihani lidchi méné. 8 [uré guédchini té lu
gué'dchi caté runé ra méné recibir 18'é té, gulé gau
lo qué narne'e rall gau té. 9 Gulé bénéac ra nanapé
galguidzé. Gulé guni'i lu méné shté gué'dchi: “Hia
béga'a iuré, guélladchi zuga'a Dios paré guénibé'a
mé 16'é té”. 10 Peré si talé guédchini té lu gué'dchi
caté adé runédi'i méné recibir 18'é té, gulé tsa gré
nezé shté gué'dchi. 11 Gulé guni'i: “Gushéguiu'u
naqué guéa' na'a, guédchibé na'a ziqué séiii cuntré
16'é té, té gac bé'a té bédchini na'a nu guni'ina'a lu
té béga'aiuré; guélladchi zuga'a Dios paré guénibé'a
meé 1é'é té”. 12 Rnia'a lu té iuré ze'dé guédchini
juici shté Dios, ra méné shté gué'dchi nadé rzu'bé
didguédi'i shti'dzé Dios, guné Dios cashtigu l€'é rall
mas qué méné shté ciuda Sodoma.

Prubira méné narialdidi'i ldu'i
(Mt.11.20-24)
13°Prubi de 1é'é té méné shté gué'dchi Corazin
nu Betsaida, purqué adé gualdidi'i ldu'u té na. Si
talé nihuna milagré lu méné shté gué'dchi Tiro
nu Sidon cumeé béna entré 1€'é té, niabri ldu'u rall
con Dios. Niasubé rall lu dé nu niacu rall lari
nagaseé ziqué séni de qué bé'né nadzé'é rall mudé
nanabani rall. 14 Por ni, iuré guéshe'ldé Dios juici
guéc ra méné shté gué'dchiliu, ra méné shté Tiro

nu Sidén guné rall sufrir menos qué 1é'é té. 15 Nu
rnia'a lu té méné shté Capernaum, llua'a té na té
méné nabé'mé ldai' Dios guéc té peré guétia'a Dios
1é'é té lu cashtigu shté gui'i.

16 Guni'i mé lu setenta shméné me:

—El qué narzu'bé diagué shti'dzé té, también
rzu'bé didguéll shti'dza. El qué narqué guia'a
1€'€ té, rqué guid'all na. Nu mizmé tiempé rqué
guid'all el qué nabéshe'ldé na.

Béabrira setenta shméné mé o _
17Guara setenta shméné Jesus. Rquitélduurai'.

Guni'irai'lu Jesus:

—Dadé, guni'i na'a 1él paré guégu na'a médzabé
lami ldu'u méné nu rzu'bé diagué ra médzabé
shti'dzé na'a.

18 Guni'i Jesus lu rai':

—Vencidé na Satanas. Gunahia lu Satanas iuré
béquéldi Dios 18'éll; gulaguéll ziqué tubi ray shté
nguzi'u. Gulaguéll dizdé gube'e caté québezé Dios
hashté gueté. 19 Gund, bénehia pudéré paré guélu
té guéc ra serpienté nu nillé. Napé té pudéré guné
té gan lu Satands. Adé pé gaquédi'i té. 20 Peré
guna, adé rquitédi'i ldu'u té purqué rzu'bé diagué
meédzabé shti'dzé té sino qué gulé béquité ldu'u té
purqué nasalvar té. Lé té naescrité lu gube'e.

Béquité ldu'u Jests

(Mt. 11.25-27;13.16-17)

21 La'ni mizmé iuré Jesus béquité 1du'i' por
pudéreé shté Espiritu Santo. Guni'i mé lu Dios:

—Shtada, dushquillil, rnibé'al gube'e nu
gué'dchiliu. Quéhuna alabar 1é'él.  Beélua'al
shti'dzél lu méné humildé, rac bé'a rall. Peré
nacahi shti'dzél bé'nél paré ra méné narni'i na

rall mé ru'bé, nu paré ra méné narianaldé téchi
ligabé nguiu. Zni bé'nél, Dadé, purqué zni rac
shta'ul gac.

22Guni'i mé lu ra méné:

—Shtada béne'e gré ra cusé guiahia. Ni tubi
chu rungué bé'a chu nahia de verda, sulaménté
Shtada rungué bé'ai'. Ni tubi chu rungué bé'a chu
na Shtada de verdd, sulaménté na rungué bé'ahia
chu nahi'. Nahia shini mé, nu gungué bé'a mieti
Shtada sulaménté sirac shtua'a guélua'ahia nguiu
ni Shtada.

23Turni guni'i mé lu 1é'ésé ra shini gusé'dé mé:

—Nalé bé'né 1dai' Dios 1€'€ méné nariasé lo qué

nariasé té. 24 Zihani méné nabiadi'dzé shti'dzé
Dios nu réy naguqueéreldé guahieté, guc shtu'u rai'

guénd rai' lo qué narna té, peré gunadi'i rai'. Guc
shtu'u rai' guini rai' lo qué narini té peré binidi'i
rai' di'dzé ni.

Comparaciuni shté tubi samaritano nabé'né
bien

25 Tubi narlua'a 1éy shté Moisés bédchinill lu
Jesus paré guété'déll tubi prébé 1é'é mé. Guna'bé
di'dzéll lu mé:

—cPé rni'il lla guna paré gac salvara?

26 Jesus béquebi:

—¢Pé rni'i 1éy shté Dios? ¢Lla rni'il quégni'i 18y?

27 Guni'i nguiu iurni:

—Nana escrité: “Gulé guc shtu'u Dadé Dios con
guédubinu ldu'ul. Gulé guc shtu'u Dios con guédubi
almé shté té, nu con guédubi fuersé shté té. Gulé
guc shtu'u Dios con guédubi shgabé té.” Nu rni'i
18y shté Dios: “Gulé guc shtu'u gré sa'l ziqué rac
shta'ul mizmé 1é'é1”.

28Jesus guni'i lull:

—Bien rni'il. Si talé gunél cumplir 1o qué nana
escrité, guébanil paré siempre.

29Perélé'é nguiurac shtu'u guéni'i méné bien de
18'éll. Guna'bé di'dzéll lu mé:

—¢Chuna sahia?

30Jesus béquebi con comparaciuni ré'":

—Tubi nguiu béru'ull Jerusalén paré ziad'all
gué'dchi Jericd. Terciuni béru'u nguba'né lu nezé.
Gulaa'né rall gré nanud'all hashté nu shabéll.
Bédé'é nguba'né galné 18'éll, iurni béséa'né rall
18'éll hia méré niatill. 31 Guzac tubi béshuzi
bédchini caté naga'a nguiu ni. Iuré guna béshuzi
lu nguiu, gudédé béshuzi stubi nezé. 32 Nu tubi
meé levita naruné compaiilé'é béshuzila'ni iddu'u,
bédchinill; gunall lu nguiu naga'a nezé. Lé'é qué
1é'é stubi nezé gudédeéll. 33 Peré tubi nguiu shté
gué'dchi Samaria zia'a mizmé nezé ni. Gunall lu
nguiu naga'a. Béga'a ldu'ull 1€'é nguiu. 34 Iurni
guabi'guéll lu nguiu, nu bé'méll rumédi lu ride.

Bétid'all séiti con vini nu béshi'ill tubi lari lu ridé.
Bédchi'béll nguiu ni téchi ma nanua'all. Guanull

18'é nguiu caté réa'né nguiu pusadé. Ndé bé'néll
compafii nand ridé. 35 Stubi dzé nabrégue'lé,
iuré 1é'é samaritano guzia'a, gulull chupé dumi
bédchichi. Beédé'éll cua'a nashténé pusadé. Nu
guni'ill: “Gupé nguiu ré'. Sitalé gunél gashté mas,
na guéguilla iuré guéabria.”

36 Guni'i Jesus lu narlua'a léy:

—Guni'i lua, de tsuné nguiu naguna lu nguiu
naguc ridé por ra nguba'né, ;chu guc shtu'u 1é'é
sahi'?

37 Guni'i mése shté ley:

—El qué nabéga'a ldu'u nana ridé.

Iurni guni'i mé lull:

—7Zni 1é'él, guagué'né ziqué bé'né mé samari-
tano.

Gua Jestus lidchi Marta nu Maria

38 Guagla'gué zia'a Jesus nezé con ra meéné.
Bédchini mé tubi gué'dchi caté quéreldé Marta nu
béldéll Maria. Bé'né rai' recibir 18'é Jesus lidchi
rai'. 39 Maria guzubé guéa' Dadé Jesus paré guéqué
didgui' shti'dzé mé. 40 Marta rquédi'ni ldu'ull tanté
dchi'ni nanula'ni hiu'u. Guabi'gué Marta lu Jesus,
nu guni'i":

—Dadé, ¢pézielu bédé'él permisi guzubé belda
guéa'l?  guéqué didguéll shti'dzél, nu tubsia
quéhuna dchi'ni. Guni'i lull gunéll compafii na.

41 Guni'i Jesus lu Marta:

—Marta, Marta, nalé rquédi'nildu'ul por dchi'ni
nananu; adé rbedchidi'i ldu'ul. 42 Tubsé cusé
rqui'ni. Maria gudili lo mejuré. Adé chu guédchisu
lo qué nanapi'.

11
Jests bélud'ai' lla guéna'bé méné lu Dios
(Mt.6.9-15;7.7-11)

1 Guzac Jesus biadi'dzénuhi' Dios. Iuré gualu,
tubi shini gusé'dé mé guni'i lu Jesus:

—Dadé bélua'alé'é na'a tubi oraciuni ziqueé Juan
Bautista bélud'ai' méné shtéhi' lla guéna'bé rai' lu
Dios.

2Jesus guni'i:

—Iuré ruadi'dzénu té Dios, gulé guni'i:

Nal Shtadé na'a; rac shtu'una'a gré méné guneé rall
alabar 1é'él.

Rac shtu'u na'a guénibé'al gré méné naréta' lu
gué'dchiliu.

Rac shtu'u na'a gré méné guné rall 1o qué narac
shtu'ul igual ziqué ra ianglé lu gube'e
rzu'bé diagué rai' shti'dzél.

3Béne'e nagau na'a dzé con dzé.

4Bé'né perduné duldé shté na'a purqué runé na'a
perduné el qué naruné mal cuntré1é'é na'a.

Adé rdé'édi'il permisi guété'dé médzabé prébeé 1é'é
na'a té ldagué na'a lu duldé.

5 Guagla'gué guni'i Jesus:

—Si talé napél tubi amigu, nu tsal lidchill
guéruldé gue'lé. Guéni'il luhi': “Amigu, bé'mné
préshté tsuné guetéshtildi ¢ purqué tubi amigu
bédchini zitu. Napédia'a pé gaull.” 7 Peré amigu
shténél guéquébill dizdé la'ni hiu'u zndé'é: “Adé
rsiu'bédi'il na; né'au puerté rua' lidcha. Gré na'a
naga'si na'a. Nidi'i mudé guénehia narac shtu'ul.”
8 Rnia'a lu té, méné ni na amigu shténél peré
aunqué adé nédi'ill guéné'ell lo qué narqui'nil
purqué nal tubi amigu, peré si talé tsagla'gué
guéna'béru'ul, 1€'€ll tsashtéll; guéné'ell lo qué nar-
qui'nil. 9 Rnia'a lu té, gulé bémé zni. Gulé
guagla'gué guéna'bé té lo qué narac shtu'ul, iurni
guéne'e mé ca'a té. Gulé tsagla'gué quili té, té
guédzelé té. Gulé bésédchi rua' puerté hashté
guélla'lé puerté. 10 Gré méné narna'bé lu Dios,
gunéll recibirin. Gré méné narguili, guédzelin.
Gré méné narsédchi rua' puerté, guénall lla rlla'lé
puerté pareé 1é'éll.

11°Lé'é té nand shtadé llgué'né, si talé shinil
guénd'béll belé mbeldé gaull, ¢pé zédé'él tubi

mbe'ldé cd'all? Aquédi'i. 12 Si talé guéna'béll
tubi dchité gaull, ;pé zédé'él tubi nillé? 13 Si talé
1é'é té nand méné mal, peré rac té guédé'é té
cusé za'qué ca'a ra shini té, mucho mas guéne'e
Shtadé té naquébezé gube'e1€'€ Espiritu Santo paré
cuezénuhi' 1€'€ té si talé tsagla'gué rna'bél lu me.

Guni'i meéné Jesus napé meédzabé la'ni ldu'l’
(Mt.12.22-30; Mr. 3.19-27)

14 Guzac tubi dzé Jesus caguhi' tubi médzabé
gu'pé nananu la'ni tubi nguiu. Ruadi'dzédi'ill.
Peré iurni béru'u médzabé, bien ruadi'dzé nguiu.
Ra méné bédzeéguéé' 1du'u rall. 15 Peré bélda rall
guni'i:

—Rgu Jesus médzabé por pudéré shté Beelzebu
nand jéfé shté los de mas médzabé.

16 Sébéldda méné bété'dé rall prébé 1€'€ meé,
nihuné mé lo qué nanadi'i voluntd shté Dios.
Guna'bé rall guné mé tubi milagré lu rall, ziqué
tubi séiii de qué na mé shini Dios. 17 Guc bé'a mé
llgabé naquéhuné rall. Guni'i mé:

—Sitalé guéruldé shméné gubierné rdildi cuntré
mizmé gubierné, tsalu gubierné. Nu si talé nadi-
vididé tubi famili, guédchini tiempé tsalu famili

ni. 18 Nu Satands si talé Satanas nadivididé mizmé
1€'€ll, tsalu pudéré shténéll. Cagnia'a ndé'é purqué

rni'i té rguhia médzabé por pudéré shté Beelzebu.
19Si talé rguhia médzabé por pudéré shté Beelzebu,
¢chu runé compaifii ra méné entré 1é'é té nargu
meédzabé la'ni ldu'u méné? Lé'€ nargu médzabé
entré 18'é té, guéni'i rall lu té chu béne'e pudéré
guiahia paré rguhia médzabé, nu guéni'i rall runé
té mal llgabé. 20 Peré si talé con pudéré shté Dios,

rguhia médzabé la'ni ldu'u méné, hia béga'a iuré,
guélladchi zuga'a Dios paré guénibé'ai' 18'é té.

21°Si talé tubi nguiu puténté quéhdpéll bien
lidchill con gui'bé narguini méné, pues gré nanapé
nguiu ni naseguré. 22 Peré si talé guédchini
stubi nguiu mas fuerté nu gunéll gan lu priméré
nguiu, iurni guégull gré nanapé priméré nguiu nu
rté'tséllin entré ra shménéll. Ra gui'bé nana rialdi
ldu'u priméré nguiu, hia na rahin guia'a stubi
nguiu.

23 ’El qué nanédi'i guéni'i favuré de na, nall
cuntré de na. El qué nadé rtéadi'i méné lua, na
ziqué tubi narsélluné méné lua.

Tubi médzabé nabéabri caté bérti'ull
(Mt. 12.43-45)

24 Guagla'gué guni'i Jesus:

—Iuré béru'u médzabé la'ni ldu'u nguiu, riazéll
caté nidi'i nisé. Rguilill caté cuézéll peré adé
rdzélédi'ill lugar. Iurni rni'ill: “Guéabria ldu'u
meéné caté bérua'a”. 25 Bédchini médzabé. Bédzéléll
ziqué tubi hiu'u bien arregladé nu limpi. 26 [urni
tsalli'i médzabé gadchi médzabé mas mal qué 18'éll;
riuté rall la'ni Idu'u nguiu ni. Béa'né nguiu ni con
gadchi médzabé, 1€dé tubsédi'i médzabé. Mas mal
béa'né nguiu ni.

Ra narquité ldu'u de verda
27 Turé cagni'i mé ra di'dzé ré', tubi na'a nazu
entré ra méné zihani guni'ill fuerté lu mé:
—Dichusé na gullané 1é'é]l, nu béga'dchill 1&'él.
28Jesus guni'i:
—Mas bien na el qué narqué diagué di'dzé shté
Dios nu rzu'bé didguéll shti'dzi'.

Ra méné mal guna'bé rall guné mé tubi milagré

lurall
(Mt. 12.38-42; Mr.8.12)

29 Zihani méné bédchini; bédéa rall lu Jesus.
Guni'i mé lu rall:

—Nalé mal na méné tiempé ne'. Cagna'bé rall
tubi séfii shté Dios. Cagna'bé rall guna tubi mi-
lagré. Ni tubi cusé ru'bé guénd rall, sulaménté
tubi cusé ziqué naguzac tiempé shté Jonas guéna
rall. 30 Ziqué guc Jonds tubi séfii paré ra méné
shté Ninive de qué gac cumplir shti'dzé Dios, nguiu
nabéshe'ldé Dios lu gué'dchiliu gaqui' séfi paré
ra méné nanabani ne'. 31 [uré gac juici shté
Dios, 1é'é reina nagunibé'a ladzé Sur, tsasuldill
nu gunéll juzgué méné nanabani iurne', na rall
culpablé purqué na'a ni bidé guénd 1é'é Salomon
paré guéqué didguéll shti'dzé Salomon. Gulé guna,
hia bédchini tubi mas mé ru'bé qué Salomon. 32 Nu
zacraménénaguquéreldé gué'dchi Ninive, tsasuldi
rall lu juici con ra méné naquéreldé ne'; nu guéni'i
ra méné shté Ninive, ra méné nanabani ne' na rall
culpablé purqué ra méné shté Ninive, iuré bini rall
shti'dzé Jonas, béabri ldu'u rall con Dios. Gulé
guna, hia bédchini tubi mas mé ru'bé qué Jonas.

Lintérné paré almé shté té
(Mt.5.15;6.22-23)

33 °Ni tubi méné rséu'ldédi'ill llni la'mi lintérné
nu despuésé tsagca'chill lintérné lugar naga'chi.

Adé guétd'udi'ill lintérné con tubi tépé. Peré
guézu'béllin guia'a paré el qué natsuté la'ni hiu'u
guéziani. 34 Slul na ziqué tubi lintérné. Si talé
naza'queé slul, napél lini guédubi la'ni 1da'ul. Peré
si talé rac llu'u nacahi slul, napédi'i té llni. 35 Gulé

bé'mné llgabé bien si talé llni nanapé té adé nahin
nacahi. 36 Iuré nanu llni guédubi la'ni ldu'u té, ni
tubi parté nacahi; na ziqué tubi lintérné narziani
lu nacahi.

Jesus guni'i guéc ra fariseo nu mésé shté léy
(Mt. 23.1-36; Mr. 12.38-40; Lc. 20.45-47)

37 Niand caglua'a Jesus ra méné, tubi fariseo
bé'né invitar gau mé lidchi fariseo. Gua mé lidchi
fariseo nu guzubé mé lu mellé. 38 Gund fariseo
zubé mé lu mell€é peré adé gudibidi'i mé guia'a mé
ziqué na custumbreé religiusé. Guaséldu'u fariseo.
39Turni guni'i Dadé Jesus lu fariseo:

—Lé&'él con los de mas fariseo na té ziqué trashté
nari'etidi'i. Rguibi té bien ladi ra trashté ziqué
custumbré religiusé, peré la'ni ldu'u té nanu zi-
hani malda. Rzebi ldu'u té pé shté méné. 40 Tunté
na té. Dios béntsa'u 18'é nguiu nezé fuéré nu nezé
la'ni. 41 Gulé bédé'é nanapé té ca'a méné. Gulé gac
té méné za'qué, iurni gré cusé na limpi paré 18'él.

42 ’Prubi de 1é'é té fariseo; caguilli té lo qué
naruné tucaré ca'a Dios hashté ra planté namas
mitu'ng, peré ra cusé ru'bé ade runédi'i té cumplir.
Runédi'i té traté bien con sa' té. Nurac shtu'udi'i té
Dios. Runé tucaré guné té cumplir cusé ré' nu los

de mas mandamienté shté Dios.

43°Prubi de 1é'é té fariseo. Nalé rac shtu'u té
guézubé té priméré asienté la'ni iadu'u. Rquité
ldu'u té iuré meéné runé rall saludar 1é'é té con
zihani réspéti caté rdéa méné.

44°Prubi de 1é'é té. Na té ziqué ra ba'a naga'chi
caté béga'chi tégulé. Ra méné rdédé rall guéc ra
ba'a peré rdé'édi'i rall cuendé blac fier na lugar ni.

45 Jurni tubi mésé narlua'a léy guni'ill lu mé:

—MEésé, nu zac cagni'il guéc na'a por di'dzé ré'.

46 Jesus guni'i:

—También prubi de 1é'é té mésé shté 1éy purqué
quéhuné té obligar ra méné guné rall zihani cus-
tumbré. Nahin ziqué tubi cargué né'€, peré 1€'é té
adé rldisidi'i téhin ni siquieré con tubi shcuéné té.

47’Prubidelé'é té. Rza'a té capillé shté ra profeté
nabiadi'dzé shti'dzé Dios. Shtadé guélu té gudini
rall ra profeté ni. 48 Na té testigu gudini ra shtadé
guélu té 1é'é ra profeté, nu na té de acuerdé con
lo qué nabémé rall purqué rza'a té capillé shté
ra profeté. 49 Por ni la'ni libré nanua'a sabiduria
shté Dios rni'i: “Guéshe'lda profeté nu poshté lu
ra méné peré quini méné bélda ra nabéshe'lda, gati
rai'. Sébélda rai' guézac zi méné.” 50 Peré rnia'a lu
té, guné Dios juzgué ra méné tiempé ne' por gré
malda nabé'né ra méné cuntré ra profeté dizdé
bécue'shté mé gué'dchiliu. 51 Ra méné nanabani
ne' na rall culpablé por galguti shté Abel nu por
galguti shté gré mé za'qué, hashté galguti shté
Zacarias, el qué nagudini méné entré iddu'u nu
bécu'gué. Guné meé juzgué 1é'é té por gré ra cusé
ré'.

52’Prubi de 1€'€ té mésé shté 18y purqué napé té
liahi paré gac bé'a lla gac salvar méné pere ade

nédi'i tsuté té shnezé Dios nu adé nédi'i té tsuté
méné shnezé mé; gac rall shméné mé.

53 Niand cagni'i mé ra cusé ré', ra mésé shté
18y nu ra fariseo béldénu rall Jesus. Bédchi'bé rall
zihani di'dzé guéc mé. Gudildi di'dzé rall té guéni'i
meé cusé mal. 54 Bété'dé rall prébé 1é'é mé paré
ldagué mé lu trampé shté rall. Mudé ni gudili rall
paré guné rall acusar 1€'€ mé lu gubierné rumaneé.

12

Gulé gupé cuidadé ra méné falsé

1Tiempé ni bédéd zihani mili méné hashté rte'e
sa'rall. Jesus guzublu guni'i mé lu ra shini gusé'dé
mé, priméré lu rai':

—Gulé gupé cuidadé ensefiansé shté ra fariseo.
Na rall falsé. Ensefiansé shté rall rré'tsé ziqué
levaduré lami nacubé. 2 Lo qué nanu la'ni ldu'u
méné guéru'u lu llni. Gré cusé naga'chi napé qué
gac bé'a méné. 3 Gré lo qué narni'i té lu nacahi,
guini méné lu llni. Lo qué narni'i té naga'chinulo
qué naruadi'dzé té la'ni hiu'u caté né'au, gac bé'a
méné. Guéabri guadi'dzé méné fuerté shti'dzé té lu
ra méne.

Guni'i Jesus: “Adé rdzébédi'i té lu méné”
(Mt.10.28-31)

4Guagla'gué guni'i Jesus:

—Na té amigu shténa. Rnia'a lu té adé rdzébédi'i
té méné narguini cuerpé peré napédi'i rall pudéré
guné rall mds cusé cuntré 1€'€ té. S5 Peré na
guénia'a lu té chu guédzébé té luhi'. Nahi' el qué
despuésé quini' 1€'él, napi' pudéré paré guéshé'ldi’
18'é] gabildi. Rnia'a lu té stubi, gulé bédzébé 18'i'.

6°Rdu ga'i ma'fii por chupé dumi bi'chi. Peré
Dios réagnd 1du'i' 1€'é ra ma. 7 Nu napé mé cuendé
bélda guitsé guéc té zubé cadé de 1é'é té. Adé
rdzébédi'i té lo qué quéhuné méné cuntré 1é'é te,;
mas lasac té qué zihani ma'fii.

El qué narni'i lu ra méné nall shméné Jesus
(Mt.10.32-33;12.32;10.19-20)
8 ’Rnia'a lu té, si talé rni'i té lu ra méné na
té shména, guénia'a lu ra ianglé shté Dios na té

méné shténa. Nahia nguiu nabéshe'ldé Dios lu
gué'dchiliu. 9 Peré si talé guéni'i té lu ra méné adé
ndadi'i té shmeéna, iurni guénia'a lu ra ianglé nadi'i
té méné shténa.

10°Nahia nguiu nabéshe'ldé Dios lu gué'dchiliu.
El qué narni'i didzabé cuntré na, gac guné Dios
perduné 18'éll; peré sirni'il didzabé cuntré Espiritu
Santo, gunédi'i mé perdune l1é'€l.

11°Turé gua'a méne 1€'é té lu ra gubierné u lu ra
juésiuluranarunéjuzguéla'niiddu'u, adé runédi'i
té llgabé pé guéni'i té lu rall, lla guéquebi té paré
guéru'u té, 12 purqué mizmeé iuré ni Espiritu Santo
guélud'ai' 1€'é té pé guéquebi té lu rall.

Comparaciuni shté nguiu ricu peré natuntéll

13 Turni tubi méné nabéru'u ladi méné zihani,
guni'ill lu Jesus:

—Meésé, bé'né favuré; guni'i lu bécha guéné'ell
herenci naruné tucaré cahia.

14 Peré Jesus guni'i lull:

—Runédi'i tucara nihuna juzgué entreé 18'é té. Ni
tubi té bé'médi'i nombrar na paré qui'dza herenci
shténé té.

15 Guagla'gué guni'i mé lu ra méné:

—Gulé gupé mizmé 1é'é té paré adé rzébidi'i
ldu'u té ra cusé shté gué'dchiliu. Galérquité ldu'u
nguiu ze'dé de Dios, 1édédi'i por cusé zihani
nanapé nguiu lu gué'dchiliu.

16 Turni guni'i mé tubi comparaciuni:

—Guc tubi nguiu ricu. Shguid'ull bédé'é tubi
béné ganza'qué. 17 Bé'méll llgabé: “Lla guna
con tanté llu'bé. Nidi'i lugar paré cuetsa'uhin.”

18 Guni'ill: “Guéchilia hiu'u caté cuetsa'u llu'bé,
Guéza'ahia stubi mas naru'bé, cuetsa'u llu'bé la'mi



San Lucas 12:19 Ixix San Lucas 12:30

con gré cusé nanapa. 19 Mizmé na runa ligabé,
nanu sufsienté por zihani izé. Gunédia'a dchi'ni
lachi; mas bien guébeza lidcha. Gauha; gua' vini.
Guéquité Idua'a.” 20 Niand quéhunéll ligabé, guni'i
Dios lull: “Tunté nal. Gue'lé ne' gatil. Ra cusé
nabétéal, ¢chu gac nashténé rahin?” 21 Zni na gré
ra nguiu nartéa zihani cusé paré mizmé 1é'éll peré
napédi'ill cusé nalasac lu Dios.

Quéhapé Dios shini'
(Mt. 6.25-34)

22 También guni'i Jesus lu ra shini gusé'dé mé:

—Rnia'a lu té, adé rquédi'nidi'i ldu'u té por lo
qué nagau té paré guébani té, ni por shabé té
nagacu té. 23Vidé shté té na mas lasac qué nagau
té. Cuerpé shté té mds lasac qué shabé té. 24 Gulé
gund, ziqué ra ma riegu adé rcabnidi'i ma llu'bé.
Adé riaglli'idi'i ma cuseché lachi cuetsa'u mahin
la'ni hiu'u. Peré Dios rgauhi' ra ma. Lé'é té lasac té
mas qué ra ma'fii. 25 ;Chu de 1€'é té por tanté runél
llgabé guébdnil tubi dzé mas? 26 Si talé gdquédi'i
guneé té ra cusé mitu'né, ;pézielu runé té llgabé por
ra cusé ziqué nagau té u nagacu té?

27°Gulé gun4, lla riaru'bé ra gué'é. Adé runédi'i
rahin dchi'ni. Adé rti'bidi'i rahin, peré réy Sa-
lomo6n con guédubi galélujé shtéhi', bé'nédi'i' gan
nidcuhi' ziqué ra gué'é lachi. 28 Gulé guna, 1é'é
té narialdi ldu'i du'pé, chulé rlua'a gué'é lachi
nedzé, quéhuné Dios; peré glli guébidchi gué'é nu
tsahin lu gui'i. Mucho mas guéne'e mé narqui'ni
té. 29 Adé riandldédi'i té téchi ra cusé pé gau té,
pé€ gu té; adé rquédi'nidi'i ldu'u té por ra cusé
ré'. 30 Ra méné nadé rialdidi'i Idu'i shti'dzé Dios,

rianaldé rall téchi ra cusé shté gué'dchiliu, peré
1é'é té napé té Shtadé té. Runé mé cuendé gré
nicida nanapé té. 31 Priméré gulé guanaldé téchi
narac shtu'u Dios. Na mé réy. Iurni guéne'e meé gré
cusé narqui'ni té paré guébani té.

Gulé bécuetsa'u tesuré la'ni gube'e
(Mt.6.19-21)
32°Na té du'pé méné narianaldé técha ziqué ra

1li'"li narianaldé téchi véquéré. Adé rdzébédi'i té
purqué Shtadé té gudili 1€'é té, té guénibé'a té caté
na mé réy. 33 Gulé bétuu' nanapé té ca'a méné
dumi, el qué nabéndpédi'i. Gulé gapé té panité
nadé ru'shidii con dumi nadé rialudi'i; quiere
decir, tesuré lu gube'e. Ndé ni tubi nguba'né
riutédi'i. Nidi'i ma narau panité paré tsaluhin.
34 Caté nacuetsa'u tesuré shténél, ndé rac shtu'ul
guébanil.

Gulé gac té preparadé

35°Gulé gac listé nu preparadé guédubi tiempé,

ziqué ngulu nalli'i 1a'ni' paré dchi'ni, ziqué méné
nanua'a lintérné naqué llni. 36 Gulé gac ziqué
ra muzé naquébez€ lameé shté rall. Gua lamé
lidchi sa'a. Ra muzé nana listé paré guésha'lé
rall puerté luegué, iuré rsédchi lamé rua' puerté;
37rquité ldu'ura muzé sinabaniralliurélé'élamé
guédchini, purqué rnia'a lu té de verdd, guéru'u
shumbrelé lamé nu guéni'ilamé lu ra muzé: “Gulé
guzubé lu mellé”. Iurni 1é'é lamé gunéll sirvé lu
rall, gau rall. 38 Si talé guédchini lamé guéruldé
gue'lé; si talé guédchini lamé ze'dé grégue'lé nu
guédzelélamélé'é ramuzé québez€ rall, hianabani
rall; rquité ldu'u ra muzé iurni. 39 Nané té bien si

talé niac bé'a nashténé tubi hiu'u pé iuré guédchini
nguba'né lidchi', zuga'a nguiu ni listé. Nédi'ill
tsuté nguba'mé lidchill. 40 Nu zac 1é'é té napé qué
gac té listé purqué adé napédi'i té cuendé ca iuré
guédchinia stubi. Nahia nguiu nabéshe'ld€ Dios lu
gué'dchiliu; guédchinia iuré rni'i té runé falté paré
guédchinia.

Muzé nabéné nu muzé mal
(Mt. 24.45-51)

41Turni guna'bé di'dzé Pedro lu mé:

—¢P€ guni'il comparaciuni ré' lu gré méné u
guni'ilin sulé paré 1é'é na'a?

42 Guni'i mé:

—¢Chuna muzé za'qué nu nasini guéquéll? Nall
ziqué tubi méné encargadé con lidchi shlaméll.
Rnibé'a shlaméll guénall gré dchi'ni, nu guédé'éll
nagau ra muzé iuré rga'a iuré rau rall. 43 Nalé
rquité ldu'u encargadé ni si talé quéhunéll bien
iuré guédchini lamé shténéll. 44 Guldia rnia'a
lu té, 1é'é lamé gunéll nombrar 1€'€ nguiu nij,
guénibé'all gré nanapé lameé. 45 Peré si talé 1é'é
nguiu rni'ill la'mi lda'ull, adé guédchinidi'i lamé
luegué, nu guézubll nguiu ni sac zill ra muzé
nu ra criadé con galné, peré 1é'éll raull, ruu'll,

rzuu'dchill. 46 Guédchini lamé shténéll méré iuré
adé québezédi'ill 1é'é lamé. Guéabri lamé de

repénté iuré adé quéhunédi'i nguiu ni bien. Lé'é
lamé gunéll cashtigu 18'éll nu guénibé'a lamé gatill
nu tsall lugar caté nanu ra nadé rialdidi'i ldu'i

Dios.
47°Lé'é muzé naguc bé'a pé rac shtu'u lamé

gunéll peré adé bé'médi'ill cumplir, adé bé'nédi'ill
preparar, guédé'é lamé zihani galné guéc muzé

ni. 48 Peré 1é'é muzé nadé guc bé'adi'i pé rac
shtu'u lamé gunéll, nu bé'mé muzé lo qué naruné
tucaré cashtigu, guédé'é lamé du'psé galné guéc
muzé ni. Si talé bédé'é Dios zihani llni guéc nguiu,
nall responsablé lu mé gunéll bien con ra cusé
ni. Lé'é nguiu nabé'né recibir pé shté méné, nall
responsablé nu méné guéna'bé rall mas de nguiu
ni.

Por shti'dzé mé nant divisioni
(Mt. 10.34-36)

49°Be'dé guédchinia paré gac cashtigu méné shté
gué'dchiliu lu gui'i. Nalé rac shtua'a de qué
subluhin. 50 Napé qué guétid'ahia lu galérzac zi,
ziqueé rtia'a méné nguiu la'ni nisé paré chubé nisé
nguiu. Nahia ziqué méné narlullé hashté tsalu
gac cumplirin. 51 ;Gu llua'a té be'dé guédchinia
paré cuedchi ldu'u méné con sa' rall? Aquédi'i.
Lédé znidi'i. Be'dé guédchinia paré gac divididé ra
meéné. 52 Dizdé iurne' gac divididé famili; tsuné
méné guéru'u rall favuré de na. Mizmé famili
guéru'u chupé méné cuntré de na. 53 Shtadé 1l
gué'né rldénu rall cuntré shini'. LIgué'mé na cun-
tré shtadé llgué'nmé. Shni'a na cuntré shtsa'pi'.
Shtsa'pé na cuntré shni'ai'. Suégré rldénu 1li'llill.
L1i'lli na cuntré suégréll.

Gulé guc bé'a sérii shté tiempé ne'
(Mt. 16.1-4;, Mr.8.11-13)

>4Nu zac guni'i Jests lu ra méné zihani:

—Iuré rna té shcahi nagasé nezé gueté, rni'i té:
“Hia méré guédchini guiu”. Luegué rlagué guiu.
55 Si ze'dé mbé nezé sur, rni'i té: “Ze'dé galna'i”.
Nu luegué rac na'i. 56 Na té falsé, nané té séfii

nananu lu gué'dchiliu nu ra séii nananu gube'e.
¢Pézielul rac bé'adi'i té pé runé cuntiené lo qué
naquéhac iurne'?

Bé'né réglé asunté con contrari shténél
(Mt.5.25-26)

57°Gulé bé'né llgabé cadé tubi té lo qué naza'qué
lu Dios. 58 Por ejemplé, si talé tubi méné runé
demandé 1€'é] lu gubierné, antsé guédchinil lu
autorida, bé'né réglé con contrari shténél paré
guéa'né en paz. Si adé runédi'il zni, 1€'€ con-
trari shténél gunéll demandé 1é'él lu juési. Lé'é
juési gunéll intriegu 18'él lu suldadé. Lé'é sul-
dadé tsagsa'né rall 1é'él lachigui'bé. 59 Guldia, adé
guéru'udi'il hashté quillil gré centavé nanazé'bil.

13

Rqui'ni guéabri ldu'u té lu Dios

1 Niand biadi'dzé Jesus di'dzé ré', béru'u bélda
nguiunaguni'ilu Jesus mal nabé'né Pilato, purqué
Pilato gudini béldd méné shté Galilea la'ni iddu'u
ru'bé. Réné shté ra nguiu ni guc mescladé conréné
shté ma nabémé ra meé israelité ofrecéré ziqué
ofrendé lu Dios. 2Jesus guni'i lu rall:

—¢Pé llgabé quéhuné té ne'? Ra méné nabé'né
sufrir zni, adé napédi'i rall mas duldé qué los de
mads sa' rall. 3Rnia'a lu té, si talé adé guéabri ldu'u
té con Dios, zac guéniti té caté nidi'i fin. 4 ;Pé€ llua'a
téra che'fii bi tsuné nguiu naguti iuré gulagué tubi
hiu'u guia'a guéc rall, na rai' mas mé duldé qué
gré ra méné naquéreldé Jerusalén dzé ni? Gutirai',
bémélu'shté Siloé. SRnia'alu té,1édé znidi'i. Sitalé

adé gunédi'l té cambi mudé nanabani té lu Dios,
zac lé'é té gueéniti té caté nidi'i fin.

Comparaciuni shté hiagué nandpédi'i nashi

6 Turni guni'i mé comparaciuni ré"

—Tubi nguiu bécabni tubi hiagué higu entré ra
hiagué uvé. Gudédé izé. Guaglli'i nguiu nashi
shté hiagué higu peré pé bédzélédi'ill. 7 Iurni
guni'ill lu naquéhapé ra planté: “Gund, tsuné
izé be'dé guéllihia nashi shté hiagué higu peré
ni tubi nashi bédzélédia'a. Béchugué hiagué ni.
¢Péziell quéhuné hiagué cupar lugar lu shlaté?”
8 Peré nguiu naquéhapé ra planté guni'i: “Dadé,
béséamé hiagué ni stubi izé. Tsagldé'a guiu'u nu
guétia'ahia boné guéa' hiagué paré guéne'e hiagué
nashi. 9 Guébéza'a stubiizé, sitalé adé guéné'edi'in
nashi, gunibé'a, guéchugahin iurni.”

Jestus bénéac tubi na'a nabélecu téchi'
10 Tubi dzé narzi'i ldu'u méné, Jesus caglua'a ra

meéné la niiddu'u shté ra mé israelité, 11 Ndé nanu
tubi na'a narac llu'u che'fii bi tsuné izé. Belecu
téchi', bémé meédzabé mal. Adé bé'né na'a gan

guzuldill. 12Turé guna Jesuslu na'a ni, guna'bé mé
1é'éll nu guni'i mé:

—Lé&'él, hia béaquél; nal libré galguidzé shténél.

13 Bédchi'bé mé guia'a mé guéc na'a. Gua-
suldill. Guzublu guni'ill lléru'bé na pudéré shté
Dios. 14 Peré 1é'é jéfé shté iddu'u béldénull Jesus
purqué bénéac mé lé'é na'a dzé narzi'ildu'u meéné.
Guni'i jéfé lu ra méné:

—Shu'pé dzé nanu guné méné dchi'ni.
Guédchini ra méné narac llu'u entré la'ni llmalé,
1édédi'i dzé descansé guéac rall.

15 Turni guni'i Dadé Jesus lull:

—Na té méné falsé. Cadé tubi té nanapé burré u
tubi nguné, rsha'qué té ma nu ria'anu té ma, gu
ma nisé. Gré ra dzé quéhuné té zni. 16 Gund lu
na'a ré', nall llébni Abraham. Che'fii bi tsuné izé
rac llu'ull; quédull por pudéré shté Satanas. ¢Pé
rni'il; guéshaca 18'éll lu galguidzé ré' dzé narzi'i
ldu'u méné?

17Turé guni'i Jesus di'dzé ré', gré ra méné naruné
cuntré 1é'é mé, rtulurall. Los de mas méné béquité
ldu'u rall iuré guna rall cusé ru'bé nabé'né Jesus.

Comparaciuni shté bé'dchi bi'chi
(Mt. 13.31-32; Mr. 4.30-32)

18 Guni'i Jesus tubi comparaciuni:

—¢Lla guéré'tsé di'dz€ de qué guélladchi na Dios
paré guénibé'ai' mieti? ;P& guénia'a lu t€, té gac
bé'a té? 19 Manéré narnibé'a Dios ménég, na ziqué
tubi bé'dchi bi'chi. Gudishi nguiu bé'dchi ni.
Gualdani bé'dchinu guaru'bin hashté guquin tubi
hiagué ru'bé. Ra ma'fii bédchi'bé béche'zé lu llicu
hiagué.

Comparaciuni shté levaduré
(Mt.13.33)

20 Guagla'gué guni'i Jesus:

—¢Pé comparaciuni guénia'a lu té€? té gac bé'a
té manéré rnibé'a Dios ziqué Réy. 21 Nahin ziqué
levaduré nabédchi'bé tubi na'a guéc tsuné medidé
hariné. Lé'é levaduré rdé'éin fuersé gré nacubé.

Tubi puerté nade'e
(Mt.7.13-14, 21-23)

22 Guagla'gué guzé mé nezé paré Jerusalén.
Bélua'améramé gué'dchinumeéranchicaté canzé
me. 23 Guzac tubi méné guna'bé di'dzéll lu Jesus:

—Dadé, ¢blac méné gac salvar, du'psé u zihani
meéné?

Guni'i meé lull:

24 —Gulé guni'i ldu'u té paré tsuté té puerté
nade'e, purqué guédchini tiempé zihani méné gac
shtu'u tsuté rall puerté ni peré gunédi'i rall gan.
25 Gaquin ziqué nashténé hiu'u. Né'au puerté shté
hiu'u. Lé'é té zuga'a té fuéré. Rsédchi té puerté
ni nu guéni'i té: “Dadé, bésha'lé puerté, guédchini
na'a”. Peré 1é'é nguiu ni guéni'i lu té: “Adé rungué
bé'adia'achunaté”. 26Turnilé'é té guézublu guéni'i
té: “Gudaunu na'a 1é'él; bii'nu na'a 1é'el. Bélua'al
1é'é na'a ladi gué'dchi shté na'a.” 27 Iurni nguiu
ni guéquébill lu té: “Hia gunia'a lu té, rdé'édia'a
cuendé chu na té, 1é'é t€ méné naquéhuné malda.
Gulé guabsu lua.” 28 Rnia'a lu té lugar ni gu'né té;
gau lai' té purqué guébi'a té lu gré ra nabiadi'dzé
shti'dzé Dios guahieté lu gube'e peré 1€'é té adé
tsutédi'i té. Guéa'né té fuéré. 29 Guédchini méné
nezé guia'a. Guédchini méné nezé gueté. Guédchini
meéné nezé norté nu nezé sur. Guézubé rall; gau
rall lu gube'e caté rnibé'a Dios. 30 Gund, bélda
méneé nalasaquédi'i lu gué'dchiliu iurne', lasac rall
Iu Dios iurni; nu béldd méné nana meé ru'bé ne',
adé gaquédi'i rall mé ru'bé iurni.

Bi'ni Jesus guéc Jerusalén
(Mt.23.37-39)
31 Mizmé dzé naguni'i Jesus di'dzé ré', bédchini
bélda fariseo lu Jesus. Guni'i rall lu mé:

—Béru'u de ndé'é purqué Herodes rac shtu'u
quinill 1€'él.

32Jesus guni'i lu rall:

—Herodes nasini guéquéll paré guésiguéll. Gulé
guagni'i lull: “Nedzé nu glli riagla'gué gunéaca
ra narac llu'u. Guégua médzabé la'ni ldu'u méné.
Peré téchi glli guézubluhia shchi'nia.” 33 Napé qué
tsagla'ga shneza nedzé, glli, nu téchi glli purqué
nadi'in posiblé tubi naruadi'dzé shti'dzé Dios gati'
stubi gué'dchi; sulaménté Jerusalén gati'.

34°Méné shté Jerusalén, rnia'a lu té, rguini té ra
nabiadi'dzé shti'dzé Dios, guti rai'. Bédé'é gué'é
té ra narni'i shti'dzé Dios lu té. Zihani vuelté guc
shtua'a niatéahia 18'é té ziqué tubi guidi rguédchi
ra guidi me'dé, peré nédi'i té guédchini té lua.
35Rnia'a lu té, meé Jerusalén, guéa'né té ziqué tubi
hiu'u dachi. Gunédi'i Dios compaiii 1é'é té. Nu adé
guénadi'i té lua hashté dzé naguéni'i té: “Bendité
na el qué nabéshe'ldé Dadé Dios lu gué'dchiliu.
Bémeé ldai' mé 18'i".” Zni guéni'i té.

14

Bénéac Jesus tubi nguiu nagadzé gui'i

1 Guzac tubi dzé descansé, guataund mé lidchi
jéfé shté ra fariseo. Los de mads fariseo quéglda'chi
rall 16'€ mé. 2 Guélladchi mé nanu tubi nguiu narac
llu'u nagadzé gui'i. 3 Jesus guna'bé di'dzé lu ra
fariseo nu lu ra mése shté 1éy:

—¢Pé rni'l té? ¢Gu runé providé 1€y shté Dios
gunéica'a ra narac llu'u dzé narzi'i ldu'u méné?

4 Peré 1€'€ rall adé béquébidi'i rall. Iurni Jesus
bia'a 1é'é nguiu tubi ladé; bénéac mé 1é'éll. Guni'i
meé tsall con bien. 5 Luegué guni'i mé lu ra fariseo:

—Gré té si talé guélagué tubi nguné u tubi burré
la'ni guérza dzé descansé, luegué tsaldu té ma. Ni
tubi té adé guébézédi'i hashté stubi dzé paré guégu
té ma.

6 Guiquédi'i rall nihuné rall contésté lu Jesus.

Rainvitadé lu sa'a o
7 Gund Jesus lla na ra méné invitadé lidchi

fariseo, gudili rall mejuré lugar lu mellé iuré
gudau rall. Guni'i mé tubi comparaciuni lu rall:

8 —Juré runé meéné invitar 1é'él lu sa'a, adé
rzubédi'il lugar mejuré purqueé si talé nanul lugar
za'qué nu guédchini stubi mé mas lasac qué 1é'€l,
91é'é mé nabémé invitar guérupé té, guéni'ill lul:
“Bé'né favuré guasuldi; sub€é nguiu ré' ndé'é caté
ZUbél”. Pues tsasubél stubi lugar trasé peré blac
rtu lul iurni. 10 Peré gun4, si talé tsal lidchi méné,
guzubél lugar humildé, iurni 1é'é nguiu nabé'né
invitar 18'él, guénall caté zubél. Guéni'ill lul iurni:
“Dadé, bé'né favuré guzubé lugar za'qué cula'ni
ra mé nalasac”. Zni ndpél hunuré lu ra méné
nazubénu lu mellé. 11 El qué naruné paré gaquéll
mé ru'bé, guélaguéll con shtu, peré el qué nadé
runédi'i paré gaquéll mé ru'bé, Dios guné honrar
18'éll,

12 Turni guni'i Jesus lu nabé'né invitar 1€'é mé
gau me lidchill:

—Iuré quéhunél invitar ra méné té gau rall,
guéruldé dzé u gue'lé, adé rna'bédi'ill amigu
shténél, nilé shfamilil, nilé ra béchil. Adeé
rna'bédi'il vécini ricu shténél purqué 1é'é rall

despuésé gunéralllo mizmé con1é'él, gaullu mellé
shténé rall; 13 sino qué iuré quéhunél invitar ra
méne lidchil, guna'bé ra prubi. Guna'bé ra mancu,
ra cujé, ra ciegu té gau rall lidchil. 14 Bé ndpédi'i
rall té paré guéabri quilli rall 18'él. Guéquité 1du'ul
iurni; nu Dios quilli 18'é] dzé natsashté ra shméné
mé ladi ra tégulé.

Comparaciuni shté céné ru'bé

15Tubinazubénu Jesdslu mellé, iuré binill di'dzé
ré', guni'ill:

—Dichusé gré ra natsuté gube'e caté Dios na Réy,
té subéll lu mellé, gaull.

16 Jesus guni'i lu nguiu ni:

—Tubi nguiu bé'mé preparar guédé'éll tubi
cumidé za'qué. Gund'béll zihani méné guédchini
té gau rall. 17 Béga'a iuré hia listé na gré cuse.
Iurni béshe'ldé nguiu ni tubi muzé naguagni'i lu
ra invitadé: “Gulé gude'e luegué. Hia nadchi'bé
cumidé lu mellé gau té.” 18 Peré gré ra invitadé
tubi por tubi bé'mé rall dispensar. Priméré nguiu
guni'i: “Bé'mé dispensar na. Guzia tubi 1dé guiu'u,
napé qué tsagnahia luhin.” 19 Stubi guni'i: “Guzia
ga'l nezé nguné. Meéré iurne' gac prébé ma nia
zuné ma dchi'ni. Bémé dispensar na.” 20 Stubi
guni'i: “Tampa bétsé'ahia. ¢Llallé tsahia iurne'?”
21 Béabri muzé lidchi lamé ni. Guni'ill Iahi' gré lo
qué guni'i ra invitadé. Béldé lamé ni. Guni'ill lu
muzé: “Gua luegué nasesé lu nezé hashté ra nezé
bi'chi shté gué'dchi. Guaglli'i ra prubi, ra mancu,
ra cujé, nu ra ciegu; gau rall.” 22 Gudédeé stu'pé
tiempé béabri muzé. Guni'i muzeé lu lamé: “Dadé,
hia béna lo qué naguni'il peré todavia nanu lugar

lu mellé”. 23 Lé'é lamé guni'ill: “Gua stubi; bémé
ruégué lu méné nazuga'a nezé lachi nu ra nananu
caminé reali paré gue'dé guézé rall lidcha. Gac
zihani méné hashté tsudi'i lugar lu mellé. 24 Ni
tubi naguna'ba priméré gaudi'i rall cumidé za'qué
nabéna preparar.”

Elqué narac shtu'u gaquéll shmeéné Jests
25Zihani méné guanaldé rall téchi mé. Bédchigré
mé; gund meé téchi mé nu guni'i mé lu rall:

26 —F] qué narac shtu'u gaquéll shména, napé
qué gac shtd'ull na mas qué shtadéll, mas qué
shni'all, mas qué tsé'léll, nu shinill, nu ra béchill,
nu zanéll. Napé qué rac shtd'ull na mas qué
prupi vidé shténéll. Si talé runédi'ill ni, nidi'i
mudé gaquéll shména. 27 Cualquier narac shtu'u
gaquéll shména, napé qué gunéll renunci prupi
deseo shténéll nu gaquéll dispuesté gatill por na.
28 Cadé tubi de 1é'é té si talé rac shtu'ul guéza'al
tubi hiu'u ru'bé, priméré guéna'bé di'dzél blac
dumiruné costar paré tsalu dchi'ni. Iurni guélabél
dumi nandpél; gac bé'al si talé nanu sufsienté
dumi. 29 Si talé adé runédi'il ligabé bien, despuésé
de guntsa'ul cimienté shté hiu'u, nidi'i dumi tsalu
hiu'u, gré ra méné naguénd lu cimienté, tsagla'gué
guné rall burné 18'€l. 30 Guéni'i rall iurni: “Nguiu
ré' guzublu guéza'all hiu'u peré napédi'ill dumi
paré tsald dchi'ni”. 31 Gulé béqué diagué stubi
comparaciuni. Tubi réy con chi'i mili suldadé rac
shtu'u tsatildill con stubi réy. Priméré quéhunéll
ligabé si talé gunéll gan con fuersé nanapéll lu réy
nanapé galdé mili suldadé. 32Sitalé rdé'éll cuendé
adé gunéll gan, mientras zitu na réy con galdé mili

suldadé, guéshé'ldéll rsuné lu réy paré gac en paz,
paré tsaludi'i tildi rall. 33 Zni nahin con 1€'é té,
el qué nadé runédi'i renunci gré lo qué nandpéll,
nidi'i mudé gaquéll shména.

Zedé nanapédi'i sabor
(Mt.5.13; Mr. 9.50)

34°’Nabéné na zedé peré si guéniti zedé sabor,
¢lla guné nguiu guéabri sabor shté zedé? 35 Adé
rllui'idi'in, nilé paré guéc guiu'u ziqué boné, ni
paré stubi cusé. Guéru'ldé méné zedé ni lu nezé.
Si talé rac shtu'ul tsasél, gulé béqué diagué bien
shti'dza.

15

Comparaciuni shté lli'li naguniti
(Mt.18.10-14)

1Zihani méné mal ziqué ra naruné cubré im-
puesté nurapecaduré, be'dé bi'gué rall lu mé paré
guéqué diagué rall shti'dzé mé. 2 Ra fariseo con
mésé narlua'a 1éy, guni'i rall cuntré Jesus. Guni'i
rall:

—TJesus na amigu shténé ra pecaduré. Ria Jesus
lidchi rall té gaull.

3 Turni Jesus guni'i comparaciuni ré' lu ra con-
trari shté mé:

4 —Si talé ndpél tubi gahiu'a 1li'li peré guénitil
tubsé ma, rséa'nél los de mas ra ma lachi paré
tsatilil 1é'é ma naguniti hashté guédzélél 1é'é ma.
5 Juré guédzélél 1é'é ma, quédchibél ma iénil nu
nalé rquité 1du'ul. 6 Iuré nanul lidchil, guénd'bél
amigu nu vécini shténél nu guéni'il lu rall: “Bé'né
compafii na tanté rquitéldua'a purqué bédzelalé'é
ma naguniti”. 7 Rnia'a lu té, na légré lu gube'e

iuré tubi méné nanapé duldé, guéabri ldu'ull con
Dios, mas légré qué noventa y nueve meéné za'qué
nanadé rqui'nidi'i guéabri ldu'u rall con Dios.

Comparaciuni shté dumi naguniti

8°Gulé béqué diagué stubi comparaciuni. Tubi
na'a napéll chi'i munedé bédchichi nalasac. Si talé
guénitill tubsé munedé, ¢pé gunéll? Rquégui'ill
lIni lintérné. Rldu'béll guédubi la'ni hiu'u. Rguilill
bien hashté guédzél€ll dumi. 9 Turé bédzél€ll dumi,
guéna'béll vécini nu amigu shténéll; rni'ill: “Bé'né
compaili na purqué hia bédzela munedé naguniti
nurquité ldua'a”. 19Manéré nirquité ldu'u ra ian-
glé iuré tubi méné nanapé duldé, guéabri 1du'ull
con Dios.

Tubi sultéré nabéniti lu shtadi'
11°Guzac tubi nguiu napé chupé liga'ni'. 12 El
qué namas nabi'chi guni'ill lu shtadéll: “Dadé, rac
shtua'a guéné'el herenci naruné tucaré cahia”.
Iurni gudi'dzé shtadé ra sultéré herenci shtéhi'.
Bédé'é méné ni entré chupé liga'ni'. 13 Gudédé
bélda dzé, iurni 1é'é ngulé'né menuré bétuu'll

herenci. Gund'zill nezé. Guall ladzé méngé zitu.
Con dumi nanud'all bé'néll zihani duldé. 14 Hia
béga'a tiempé béshi'nill dumilu ra cusé mal. Turni

guna'zi tubi gubini lugar ni nu rldia'né nguiu ni.
15 Guagnd'béll dchi'ni lu nguiu naquéreldé lugar
ni. Shlaméll gunibé'a tsaguépill guchi lachi, gau
ma. 16 Bédchini galérldiamé ldu'ull; guc shtu'ull
gaull cumidé shté ra guchi peré ni tubi méné
bédé'édi'i nagaull. 17 Turni bé'a llnill. Guni'ill: “Zi-
hani muzé napé shtada. Rau rall hashté napé rall
de subré, peré na gatia tanté rldia'na. 18 Guéabria

lidchi shtada. Guénia'a Ithi': Dadé, béna duldé lul;
nahia pecaduré lu Dios. 19 Hia adé runédi'i tucaré
guéqueérelda ziqué shinil. Bé'né traté na ziqué tubi
muzé shténél.” 20 Guna'zi nguiu ni nezé paré
guéabrill lidchi shtadéll.

’Zitu nazé'déll lidchill, guna shtadéll lull. Béga'a
ldu'u shtddéll 1é'éll. Bédchini guélluné shtadéll
lull. Béméll recibir shinill con gusté. Gudédchill
shinill. Bétsagrua'll shinill. 21 Nguiu ni guni'i lu
shtadéll: “Dadé, béna duldé lul nu nahia pecaduré
lu Dios. Hia adé runédi'i tucaré guéquérelda
ziqué shinil.” 22 Peré shtddéll guni'i lu ra muzé:
“Nasesé guaglli'i shabé za'quéll, lo mas mejuré,
gacu shinia. Guaglli'i tubi nigi paré guia'all.
Guaglli'i sabadu paré guéquéhin guéa'll. 23 Gulé
quini nguné nandchu té guédduha'a. 24 Gac lani
purqué rnia'a guti shinia peré béabri nabani
shinia. Bénitill peré hia bédzéla'a 18'€ll.” Luegué
guzublu lani.

25 ’Guzac shini mayuré nanull lachi. Iuré
béabrill lidchill, binill musiqué nu cagui'i ra méné.
26 Gund'béll tubi muzé. Guna'bé di'dzéll pé runé

cuntiené lani. 27 Guni'i muzé: “Béchil béabrill
nabanill. Gunibé'a shtadél guédini na'a nguné

nandchu té guédauha'a. Bé'né shtadél recibir
béchil con gusté; nabanill.” 28 Iurni 1é'é ligamé
mayuré béldéll; nédi'ill tsutéll la'ni hiu'u. Béru'u
shtadéll; guna'bé shtadéll 18'éll; bé'ni' ruégué lull
tsutéll la'ni hiu'u. 29 Peré guni'i shini mayuré:
“Blac tiempé béna sirvé lul nu bézu'bé diaga
shti'dzél peré nunqué béné'edi'il pé cahia, ni
siquieré tubsé chivé mitu'né paré gac lani con
amigu shténa. 30 Peré iurne' béabri shini ré'él;

béshi'nill shtumil. Guagnaldéll zihani na'a mal.
Nu 18'é] gunibé'al gati ma nandchu, gau té. Gac
lani.” 31 Turni guni'i shtadéll: “Nal shinia. Naban-
inual. Gré lo qué nanapa nashténél. 32 Peré runé
tucaré lani; gaca'a nalégré purqué béchil gutill
pereé béabrill nabdanill. Bénitill peré iurne' bédzéla'a
1é'éll stubi.”
16

Comparaciuni shté muzeé nabé'nédi'i bien

1 Guni'i Jesus lu ra shini gusé'dé mé:

—Guc tubi nguiu ricu nabédé'é dchi'ni guné
nguiu narac rgu' cuendé. Peré los de mas muzé
guagni'irallluricude quélé'é nguiu adé bé'nédi'ill
bien. Quégnitill lo qué nanapé ricu. 2 Lé'é ricu
guna'bé nguiu ni. Guni'i ricu: “¢Pé na verda
narni'i ra muzé? Bé'mé intriegu cuendé dchini
nabémeél purqué hia adé gaquél encargadé con
shchimia.” 3 Iurni 1é'é nguiu bé'néll llgabé:
“cPé guna iurne'? Hiadé nahia encargadé con
shchi'ni lamé. Runédia'a gan dchi'ni ru'bé nu rtu
lua tsaldda gu'né. 4 Guna stubi cusé paré gapa
amigu naguneé recibir na lidchi rall iuré ndpédia'a
dchimi.” 5 Iurni nguiu ni gund'béll ra méné
nanaze'bi dumi lu lamé. Tubi rall por tubi rall
bédchini rall. Guna'bé di'dzé nguiu lu priméré
nabédchini: “¢Blac nazé'bil lu lamé?” 6 Béquébill:
“Naze'bia tubi gahiu'a barrili séiti”. Iurni guni'i
nguiu: “Ndé'é na guichi pagaré shténél; béche'zin
nu béntsa'u stubi narni'i nazé'bil cincuenta barrili
séiti”. 7 Lu stubi méné guni'ill: “;Blac nazé'bil
lu lamé?”  Béquébill: “Naze'bia tubi gahiu'a
rmudi shté trigu”. Iurni guni'i nguiu: “Ndé'é

na guichi pagaré shténél; béntsa'u stubi pagaré
narni'i naze'bil 18'ésé ochenta rmudi shté trigu”.
8 Lé'é lamé guni'i lu nguiu mal: “Nasini guéquél.
Bé'nél seguré vidé shténél paré tiempé naze'dé.”
Ra méné shté gué'dchiliu quéhuné rall galénasini
con ra sa' rall mas qué ra méné nana rialdi 1du'i

shti'dzg Dios. o
9°Méné runé rall gan dumi con zihani mald4,

peré rnia'a lu té, gulé bé'mé bien con dumi
nandpél; ze'dé guédchini dzé adé lasdquédi'i dumi.
Iurni guné meé recibir 18'él lu gube'e caté nidi'i fin.

10°El qué naruné cumplir con du'pé nandpéll,
gunéll cumplir si talé napéll zihani cusé. El qué
nadé runédi'i bien con du'pé, también gunédi'ill
bien con zihani cusé. 11 Si talé adé bé'mél bien con
dumi nand mal, ¢chu guéne'e cd'al lo qué nanasac

de verda? 12Sij talé adé bé'nech il bien con cusé
nanadi'i shténél, ;chu guéne'e lo qué naruné tucaré

ca'al lu gube'e?

I3 °Ni tubi méné gaquédi'i gunéll sirvé chupé
lamé. Rac shtu'ull tubsé lamé. Lu stubi lamé
runédi'ill cuendé. Rzu'bé didguéll shti'dzé lamé,
stubi lamé quéhunéll despréci. Nidi'i mudé gac
shtd'ul Dios nu mizmé tiempé gac shtu'ul dumi.

14 Ra fariseo narac shtu'u dumi, bini rall gré
naguni'i Jesus. Bé'né rall burné 1é'é mé. 15 Iurni
guni'i Jesus lu rall:

—L@&'é té runé té paré rlua'a té naza'qué lu ra
méné. Rni'i té lo qué naquéhuné té naza'quin,
peré Dios rna lla na ldu'u té. Lo qué narac shtu'u
méné gapé rall lu gué'dchiliu, nahin cusé narna
za'quédi'i Dios.

Shti'dzé Dios napé pudéré paré siempré

16°Lo qué nabéqué'é Moisés nu ra nabiadi'dzé
shti'dzé Dios la'ni Sagradas Escrituras, gunibé'a
Dios guné méné cumplir hashté tiempé shté Juan
Bautista. Peré iurne' na quégnia'a diza'queé lu te,
té paré tsuté méné caté rnibé'a Dios. Peré ra méné
nariuté lugar niruné rall zihani esfuersé por tsuté
rall.

17°Mas sencigi tsalu gué'dchiliu nu gube'e qué
tubi cusé mitu'né shté 1éy tsaluhin. Shti'dzé Dios
adeé tsaludi'in.

Jests bélua'a lla na narlé tse'lé

(Mt.19.1-12; Mr. 10.1-12)

18-Sj talé guésa'né nguiu tsé'li' nu guétsé'all con
stubi na'a, quéhunéll duldé adulteri. Nu si talé
stubi nguiu ca'a 1é'é na'a ni, quéhuné nguiu ni
duldé adulteri.

Nguiu ricu nu Lazaro

19°Guc tubi nguiu ricu. N4acull con lari za'qué
nalasac zihani dumi. Gré dzé rau za'quéll lu lani
nananu lidchi ricu. 20 También gu' tubi prubi 1é
Lazaro. Rac llu'ull. Ratsull guéé'dzu. Guzubéll
rua' puerté shté ricu. 21 Lazaro guc shtd'ull nihaull
pedasé gueté nagulagué guéa' mellé shté ricu,
tanté rldia'mé Lazaro. Ra mbecu bédchini; bélde'e
mbecu lu guéé'dzu ladi Lazaro. 22 Tubi dzé guti
Lazaro. Bédchini ra ianglé; bia'a rai' almé shtéhi'
gube'e caté nanu Abraham. Nu lé'é ricu guti.
Béga'chi ricu. 23 Ricu nanull lugar shté cashtigu

caté ria nanadé rialdidi'i ldu'i Dios. Gubi'a ricu lu
Abraham zitu. Gunaricu lu Lazaro nananu cula'ni
Abraham. 24 Fuerté guni'i ricu: “Dadé Abraham,

béga'aldu'ul na. Béshe'ldé Lazaro; ga'dzéll bécuéné
shténéll té paré ldagué tubi goté nisé lu ldudza

tanté rbidchi ldua'a. Quéhuna sufrir la'ni be'lé
ré'.” 25 Jurni guni'i Abraham lu ricu: “Lé'él, ¢gu
réagna ldu'ul lla guc vidé shténél? Zihani cusé
ndpél; nidi'l nicidd de Dios. Peré Lazaro, vidé
shtéhi' guc prubi. Iurni rquité lda'ull mientras
nanul lugar shté cashtigu. 26 Mas de ni entré 1é'é
hia'a nanud tubi bérrancu. Nidi'i mudé guidé té
ndé'é. Nu nidi'i mudé guidé méné nananu ndé'é
parénga'li.” 27Turni guni'iricu: “Sies qué ni, Dadé
Abraham, bé'né tubi favuré. Béshe'ldé 18'é Lazaro
lu ra bécha. 28 Napa ga'i bécha naquéreldé lidchi
shtada; guini rall shti'dzé Lazaro. Guadi'dzéll lu
rai' lla na ra cusé té guidédi'i rall ndé'é lugar shté
cashtigu.” 29 Peré Abraham guni'i lu ricu: “Lé'é
ra béchil napé rall lo qué nabéqué'é Moisés nu
ra shmuzé Dios nabiadi'dzé shti'dzé mé; guéqué
diagué rall shti'dzé rai”. 30 Guni'i ricu: “Dadé, si
talé tubi natsashté ladi ra tégulé, guéni'i' shti'dzé
Dios lu rall, tsaldi ldu'u rall. Guéabri ldu'u rall lu
Dios iurni.” 31 Guni'i Abraham lu ricu: “Aquédi'i.

Si talé runé nadzé'édi'i rall mudé nanabani rall
iuré rini rall shti'dzé Moisés nu shti'dzé ra nabi-
adi'dzé shti'dzé Dios, tampuqué tsaldidi'ildu'urall

shti'dzé natsashté ladi ra tégulé.”

17

Gulé gupé lé'é té almizmé lé'é té gunédi'i té duldé
(Mt. 18.6-7,21-22; Mr.9.42)
1Jesus guni'i lu ra méné narianaldé ensefiansé
shtéhi':
—Napé qué guédchini tiempé guéquili médzabé
1é'é té paré guné té duldé, peré prubi nguiu el
qué naquéhuné paré guné méné duldé. 2 El qué



San Lucas 17:3 Ixxxviii San Lucas 17:10

narlua'a tubi mé humildé mal nezé gunéll dulde,
mejuré galdé nguiu ni tubi guichi ru'bé iénill;
tsagru'ldéll 1é'éll la'fii nisédu'u. 3 Gulé gupé mizmé
16'é té.

’Si talé béchil gunéll cuntré 18'él, guni'i lull pé
falté nanapéll. Si talé guéabri 1du'ull nezé za'que,
bémé perdunélé'éll. 4Sitalé gunéll mal cuntré 18'él
gadchi vuelté tubi dzé nu gadchi vuelté guéabri
guéni'ill lul: “Hia adé gunédi'irua'a cuntré 18'él”,
napé queé gunél perduné 1é'éll.

Pudéré nanapé el qué narialdi ldu'i Dios

5Ra poshté guni'i rai' lu Jesus:

—Bé'né compani 1é'é na'a té tsaldi ldu'u na'a
18'é1 mas.

6 Guni'i Jesus:

—Si talé rialdi 1du'u té shti'dza sudu'pé, masia
du'pé ziqué tubi bé'dchi bi'chi, zac guéni'il lu hi-
agueé sicomoro nazubé ndé'é: “Bi'eshi de ndé'é nu
bécabni mizmé 1é'él la'ni nisédu'u”, si talé tsaldi
ldu'ul Dios, 1é'é hiagué guézu'bé diaguin shti'dzél.

Comparaciuni shté naruné sirvé

7°Si talé napé té tubi muzé nabéabri lidchil;
guaguénéll u guaguépill ra ma lachi, iuré bédchinill
hiu'u adé guéni'idi'il lull: “Gudédé gaul luegué”.
8 Aquédi'i. Guéni'il lull: “Bé'né preparar nagauha
nu guatibi guid'al; bé'né sirvé lu mellé gauha nu
gua'. Despuésé gaul; gul.” 9 Silé'é€ muzé quéhunéll
lo qué narnibé'al, adé guéni'idi'il: “Dushquillil”.
10Zni 1€'€ té, despuésé de bé'né té cumplir gré lo
qué narnibé'a Dios guné méng, gulé guni'i: “Na
na'a muzé nalasaquédi'i. Bédé'né na'a sulaménté
lo qué nabé'né tucaré guédé'né na'a.”

Jests bénéac chi'i narac llu'u galguidzé naru'dzé
ladi’

11 Guagla'gué zia'a Jesus nezé Jerusalén. Gudédé
meé regiuni nand entré Samaria nu Galilea. 12Turé
guagbi'gué mé tubi gué'dchi, bédza'guélu mé chi'i
méné naracllu'u galguidzé ru'dzé 1adi'. Zitubéa'né
rall. 13 Fuerté guni'i rall:

—TJesus, Mésé, béga'a ldu'ul 1é'é na'a; bénéac 1é'é
na'a.

14Jesus gund lu rall nu guni'i mé:

—Gulé tsagna 1€'é béshuzi té guénall lu té.

Iurni niand zia'a rall, mizmé iurni béac rall.
15Tubi de 1€'€ rall iuré guna lla béaquéll, béabrill lu
Jesus. Guni'ill fuerté, dushquilli Dios por favuré
nabé'né mé. 16 Bézullibill Iu Jesus hashté bédchini
luquéll lu guiu'u. Bédé'éll graci lu mé. Nguiu ni na
mé Samaria. 17 Turni guni'i Jesus:

—~Chi'i nguiu narac llu'u bénéaca. ¢Gua rall?
18 Tubséll béabri, bédé'éll gracilu Dios. Nall de stubi
naciuni.

9Turni guni'i mé lu nguiu:

—Guasuldi. Guzia'a con bien. Béaquél purqué
rialdildu'ul na.

Gué'dchiliu antsé guénibé'a Dios ziqué Réy
(Mt.24.23-28, 36-41)

20 Ra fariseo guna'bé di'dzé rall lu Jesus, guc
guédchini tiempé naguénibé'a Dios ziqué Réy. Jesus
repi:

—Iuré guédchini tiempé naguénibé'a Dios,
adé guédchinidi'in con séfii naguéna té. 21 Adé
guéni'idi'i méné: “Ndé'é rnibé'a mé ziqué Réy”, u
“Ndé rnibé'a mé”; purqué hia ne' rnibé'a mé bélda
méné naquéreldé entré 18'é té.

22Turni guni'i Jesus lu ra shini gusé'dé mé:

—Guédchini tiempé 18'é té gac shtu'u té guéna
té lua, nguiu nabéshe'ldé Dios lu gué'dchiliu.
Guédchinia peré lédé guéndadi'i té lua luegué.
23 Méné guéni'i lu té: “Ndé'€ bédchini”, u
“Ndé bédchini”.  Adé tsagnadi'i té 1é'é rall.
Adé riandldédi'i té téchi rall, 24 purqué ziqué
rdchini nguzi'u; rlua'a llni dizdé ladé 1di hashté
guia'a ladé rubésé, zni guédchinia. Nahia nguiu
nabéshe'ldé Dios lu gué'dchiliu. 25 Antsé gac ra
cusé ni, guna sufrir galguti. Ra méné tiempé ne'
guéqué guia'a rall na. 26 Ziqué bémé méné shté
gué'dchiliu tiempé shté Noé, zni guné rall antsé
guédchinia stubi. 27 Guddu rall. Bii' rall. Bétsé'a
rall. Guc lani shté lligué hashté Noé guaté la'ni
barcu ru'bé. Iurni bédchini juici shté nisé guécrall.
Gré méné guti. 26Zni guc también tiempé shté Lot.

Gudau ra méné. Bii' rall. Bétuu' rall. Guzi'i rall.
Bécabni rall. Béza'a rall lidchi rall. 29 Peré iuré
Lot béru'u ciuda Sodoma, gulagué gui'i dzé ni.

Gulagué asufré narie'qui dizdé gube'e nu gré
méné guti. 30 Ziqué bé'mé méné tiempé shté Lot,
zni guné rall iuré guédchinia, nguiu nabéshe'ldé
Dios lu gué'dchiliu. Guéna ra méné lua.

31 °Dzé ni si talé tubi de 1é'é té nanu guéc
hiu'u, adé tsutédi'il la'ni hiu'u paré gud'al lo qué
nanapél. Sitalé tubi de 18'é té nanu té lachi dzé ni,
adé guéabridi'il paré gud'al cusé nanapél. 32 Gulé
béagna 1du'u té pé guc tse'lé Lot. 33 El qué nanédi'i
guéne'e vidé shténéll por na, seguré guénitill vidé
shténéll; peré el qué naguéniti vidé shténi' por na,
guébanill paré siempré.

34°Dzé naguédchinia, nanu chupé méné lu camé.

Tubséll guéna'bé Dios tsall gube'e. Stubill guéa'né.
35 Chupé na'a caniu'u junté. Tubséll guéna'bé mé
tsall gube'e. Stubill guéa'né. 36 Chupé nguiu nanu
lachi. Tubséll guéna'bé mé tsall gube'e. Stubill
guéa'né.

37 Turé bini ra shini gusé'dé mé di'dzé ré',
guna'bé di'dzé rai":

—Dadé, ¢guc gac ra cusé ni?

Guni'i mé tubi diché:

—Iuré gac ra cusé ni, gac bé'a té seguraménté,
igual ziqué rac bé'a té rdéa ra béchu caté naga'a
naguti.

18

Comparaciuni shté viudeé nu juési

1Jests guni'i tubi comparaciuni paré gac bé'a
shméné mé runé tucaré guadi'dzénu rall Dios
guédubi tiempé, de qué adé guézaludi'i rall pacénci
paré guéna'bé rall lu Dios. 2 Guni'i mé:

—Guc tubi juési naguquéreldé gué'dchi. Adé
gualdidi'i 1du'ull Dios nu adé bé'médi'ill réspéti
sa'll. 3 Mizmé gué'dchi guquéreldé tubi viudé
nanapé dishi'bi con stubi naruné cuntré 1&'éll.
Guagna'bé viudé lu juési paré gac réglé asunté
shténéll segun 1éy. Guni'i viudé: “Bé'mé réglé
asunté con contrari shténa”. Zihani vuelté guagna
viudé 1€'é juési. 4 Nédi'i juési gunéll réglé asunté
ni, peré despuésé bé'né juési llgabé: “Adé rialdidi'i
ldua'a Dios nu ndpédia'a réspéti paré méné, 5 peré
viudé ré' riagla'gué guénd'béll lua. Guna réglé
asunté shténéll té adé tsaludi'i pacénci shténa tanté
rbézédi'i ridéll lua.”

6 Turni Jesus guni'i:

—Gulé bédé'é cuendé naguni'i juési mal. Mucho
mds guné Dios. 7 Guné mé juzgué ra contrari
shté méné narialdi Idu'i Dios. Guné mé compafii
ra nariagla'gué guéna'bé rall lu mé dzé la gue'lé.
Adé gac 1dé'é mé paré guné mé lo qué narna'bé
rall lu mé. & Rnia'a lu té, iuré rga'a iuré adé gac
1dé'é mé sino guné mé jushtici. Peré guéna'bé
di'dza lu té, ;iuré guéabri nguiu nabéshe'ldé Dios
lu gué'dchiliu, nia'a zédzéli' ra narialdi 1du'i Dios
iurni?

Comparaciuni shté fariseo nu naruné cubré im-
puesté

9 Guni'i Jesus stubi comparaciuni lu ra naruné
ligabé nabéné na rall peré bé'né rall despréci sa'
rall. Guni'i mé:

10 —Chupé nguiu guagni'inu rall Dios iddu'u
ru'bé. Tubillna mé fariseo; stubill na el qué naruné
cubré impuesté. 11 Lé'é fariseo guasuldill; guni'ill
la'mi 1da'ull di'dzé ré": “Dadé gullané, dushquillil,
rdé'éhia graci nadia'a ziqué na ra méné. Nadia'a
ziqué ra nguba'nmé. Nadia'a ziqué narni'i bishi.
Ndadia'a ziqué ra nanapé stubi na'a. Dushquillil
ndadia'a ziqué nguiu ndé'é naruné cubré impuesté.
12 Runa ayuné chupé vuelté la'ni llmalé. Rdé'a
tubi por cadé chi'i ra cusé, gré lo qué naruné
tucaré ca'a Dios.” 13 Peré 1é'é nguiu naruné
cubré impuesté zugd'all rua' puerté shté iadu'u.
Adé rbi'adi'ill guia'a. Guni'ill: “Dadé, béga'a
ldi'ul na. Napa zihani duldé.” 14 Rnia'a lu té,
1é'é pecaduré béabrill lidchill limpi. Bézuné Dios
almé shténéll, 1édédi'i 1é'é fariseo. El qué naruné

naru'bé, guélaguéll con shtu peré el qué naruné
naru'bédi'i, guné Dios honrar 1&'€ll.

Bé'né ldai' Jesusra llgué'né
(Mt.19.13-15; Mr. 10.13-16)

15 Guand méné zihani llguémé lu Jesus paré
guédchi'bé mé guia'a mé guéc rall. Peré shini
gusé'dé meé guna rai', gudildi rai' naguanu 1é'é ra
ligué'né lu Jesus. 16 Peré guni'i mé; guna'bé mé ra
llgué'né:

—Gulé bédé'é si, guidé ra llgué'né lua. Adé
rcadi'i té guidé ra ligué'né lua purqué cagnibé'a
Dios 1é'é ra méné nand ziqueé ra ligué'mé. 17 Guldia
rnia'a lu té; sulé el qué naguné recibir Dios ziqué
Réy té guénibé'a Dios 1&'éll cumé ziqué tubi ll-
guémé; rquité ldu'u llgué'mé rnibé'a Dios 1&'él],
sulé nguiu ni guébanill lugar caté na mé Réy.

Tubiméru'bé ricu guni'i lu Jests
(Mt.19.16-30; Mr. 10.17-31)

18 Tubi nguiu narnibé'a ladi gué'dchi, guna'bé
di'dzéll lu Jesus:

—Meésé za'qué, ¢pé rni'il guna paré gac salvara
paré gapa vidé sin fin?

19 Guni'i Jesus lull:

—¢Pézield rni'il nahia naza'qué? Nanu tubsé
nand naza'qué. Nahi' Dios. 20 Bien nanél ra
mandamienté: “Adé rquénudi'il tse'lé méné. Adé
rguinidi'il sa'l. Adé cudnédi'il pé shté méné. Adé
rni'idi'il bishi. Bézu'bé diagué shti'dzé shtadél nu
shni'al.”

21 Nguiu guni'i:

—Gré mandamienté ni béna cumplir dizdé
nabi'cha.

22Bini Jesus di'dzé ré' nu guni'i mé:

—Tubi cusé runé falté. Bétuu' gré cusé nandpél,
bédé'éin ca'a ra prubi, iurni gapél tesuré lu gube'e.
Nu gude'e naldé na té gaquél shména.

23 Turé 1é'é nguiu ni bini shti'dzé Jesus, béa'néll
tristé purqué de verdd nall ricu. 24 Guna Jesus lull;
nalé bédchini tristé lamildu'u mé. Guni'i mé:

—Nagané tubi nanapé zihani dumi, gunéll
recibir Dios ziqué réy. 25 Mds sencigi tsuté tubi
ma camell€é ichi iagullé qué tubi ricu tsutéll caté
rnibé'a Dios.

26 Ra méné nabini di'dzé ni, guna'bé di'dzé:

—Si es qué ni, ;chu gac salvar?

27Guni'i mé:

—Adé gunédi'inguiu gan guné salvar mizmé1&'i!
peré Dios napé pudéré guné meé grété' ra cuse.

28 Turni Pedro guni'i lu Jesus:

—Dadé, 1é'é na'a béséa'né na'a grété' paré ze'dé
naldé na'a 1é'él.

29 Guni'i Jesus:

—Guldia, el qué nabéséamé lidchi', shtadi',
shni'ai' u béchi', u tsé'li', u shini' purqué rac
shta'ull guénibé'a Dios 1é'éll, 30 gunéll recibir
zihani cusé mas ne' laMhi vidé shtéhi', nu
guéquéréldéll paré siempré tubi vidé sin fin con
Dios.

Stubivuelté guni'i Jesus gati'
(Mt.20.17-19; Mr. 10.32-34)
31 Guna'bé Jesus ra poshté tubi ladé. Guni'i mé
lurai":
—Iurne' guzia hia'a Jerusalén. Gac cumplir gré
lo qué nabéqué'é ra nabiadi'dzé shti'dzé Dios de
na, nguiu nabéshe'ldé Dios lu gué'dchiliu. 32 Guné

ra méné intriegu na lu guia'a shté méné nanadi'i
meé israelité. Guné rall burné; guéni'i guidzeé rall
na. Guéchi'bé shéné rall lua. 33 Guéne'e rall galné
na, despuésé gatia. Peré dzé tsuné tsashtéa ladira
tégulé.

34 Ra poshté adé guasédi'i rai' shti'dzé mé, nac-
ahin paré 1é'é rai'. Adé bédé'édi'i rai' cuendé pé
runé cuntiené shti'dzé me.

Bénéac Jesus tubi ciegu, mé Jerico
(Mt.20.29-34; Mr. 10.46-52)

35 Guabi'gué rai' gué'dchi Jeric6. Nanu tubi
ciegu nazubé lu nezé. Cagna'béll gu'né. 36 Bini
ciegu gudédé zihani méné. Guna'bé di'dzé ciegu
pé quéhac. 37 Guni'i méné: “Jesds nazareno zi-
azuhi' nezé”. 38 Iurni ciegu fuerté guni'i:

—]Jesus, llébni David, béga'a 1du'ul na.

39Raméné nazia'a delanté, guni'i rall guéc ciegu
paré guéac dchi ciegu peré masru'u guni'i ciegu.
Fuerté guni'ill:

—Llébni David, béga'a Idu'ul na.

40Turni Jesus guzudchi. Gunibé'a mé tsaglli'i rai'
1€'€ ciegu. Bédchini ciegu lu mé. Guni'i mé lull:

41_—;pé rac shtu'ul guna?

Repi ciegu:

—Rac shtua'a, Dadég, guéné'el slua.

42 Guni'i mé:

—Nia. Béaquél purqueé rialdi 1du'ul na.

43 Mizmeé iurni béac ciegu. Guanaldéll 16'é Jesus.
Bédé'éll graci lu Dios. Gré ra méné guni'i rall
l1éru'bé na pudéré shté Dios, purqué guna rall pé
bé'né Jesus.

19

Jests nu Zaqueo

1Turni Jesus guaté gué'dchi Jericd. Méré guéru'u
mé gué'dchi. 2 Ladi gué'dchi ni guc tubi ricu 1é
Zaqueo. Nall jéfé naruné cubré impuesté. 3 Guc
shtu'u Zaqueo guénall lu Jesus peré gunédi'ill gan
tanté zihani méné gudédé, nu nadupé shcuerpé
Zaqueo. 4Iurni Zaqueo béllu'né delanté. Guié'pill
ladi tubi hiagué sicOmoro paré guénall lu mé.
Hiagué ni zubi cula'ni nezé caté ze'dé Jesus.
5 Bédchini mé lugar ni; guna mé lu Zaqueo. Guni'i
mé lull:

—Zaqueo, bieté nasesé. Napé qué guéné'el pu-
sadeé lidchil, guéana.

6 Luegué bhieté Zaqueo nasesé. Nalé béquité
lda'ull. Béméll recibir Jesus lidchill. 7 Gund méné
guanu Jesus Zaqueo. Guagla'gué guni'i rall cun-
tré Jesus. Guni'i rall Jesus gua visité lidchi tubi
pecaduré. 8 Iurni guasuldi Zaqueo. Guni'ill lu
Dadé Jesus:

—Dadé, guéruldé nanapa guédé'éhia ca'a ra
nabéndpédi'i. Nu si talé bédchisua dumi shté méné
con bishi, guéabria tapé vuelté mas dumi ca'a rall.

9Guni'i Jesus:

—Nedzé nasalvarél. Salvaciuni bédchini lidchil.
Nu 1é'él guc Abraham shtadé guélul. 10 Nahia
nguiu nabéshe'ldé Dios lu gué'dchiliu paré quilia
el qué nabéniti paré gac salvaréll.

Comparaciuni shté muzeé nabé'né recibir dumi
11 Riagla'gué rini ra méné shti'dzé Jesus. Hia
meéré guédchini rai' ciuda Jerusalén. Nu quéhuné

méne ligabé runé falté du'psé paré guénibé'a Dios
ziqué Réy. 12Turni guni'i mé tubi comparaciuni:

—Guc tubi nguiu shini réy; béru'ull 1adzéll.
Zia'all stubi naciuni paré gunéll recibir pudéré
Ziqué réy paré guénibé'all. Despuésé guéabrill
1adzéll. 13 Antsé béru'ull 14dzéll, guna'béll chi'i
muzé nand encargadé shchi'mill. Bédé'éll dumi
lasac cadé tubi de 1é'é ra muzé. Guni'i shini réy:
“Gulé bé'né bien con dumi ré'. Gulé guzi'i; gulé
bétuu', hashté guéabria.” Iurni guzid'all. 14 Peré
ra méné naquéreldé ladzé nguiu ni béldé rall; rac
shtu'udi'i rall gaquéll réy shté rall. Béshe'ldé rall
rsuné narni'i: “Adé rac shti'udi'i na'a gac nguiu
ré' réy shté na'a”. 15 Peré nguiu ni bé'néll recibir
ziqué réy shté rall. Béabrill 14dzEll. Guna'béll
ra muzé nabéca'a dumi té guénd réy bélda bé'né
rall gan guéc dumi. 16 Priméré muzé bédchini
nu guni'ill lu réy: “Dadé, shtumil ndé'é con
chi'i vuelté mds shini dumi”. 17 Lé'é réy guni'i:
“Bien bémél con du'pé dumi. Iurni guénehia
pudéré guénibé'al chi'l gué'dchi. Muzé za'qué
nal.” 18 Stubi muzé bédchini guni'ill: “Dadé,
shtumil ndé'é con ga'i vuelté mdas shini dumi”.
19 Guni'i réy lull: “Guénibé'al ga'i gué'dchi”.
20 Stubi muzé bédchini nu guni'ill: “Dadé, ndé'é
1é'é shtumil. Béquétsa'uin tubi panité. 21 Bédzéba
1é'€l. Nal nguiu nargd'adi'i ldu'u méné. Rca'al
lo qué nabédchi'bédi'il nu rca'al cuseché sin adé
rcabnidi'il.” 22 Iurni guni'i réy lull: “Nal mal.
Con mizmé shti'dzél guna juzgué 18'él. Guni'il
nahia el qué narga'adi'i ldu'u méné nu rcahia lo
qué nabédchi'bédia'a nu rcahia caté rcabnidia'a.

23 ;Péziell adé béséd'nédi'il shtumia lu bancu paré
gapa shini dumi iuré bédchinia?” 24 Iurni guni'i
réy lu méné nazuga'a nga'li: “Gulé bédchisu dumi
shté nguiu nabéqué'é dumi panité. Nu bédé'éin
ca'a nabé'né gan chi'i tanté dumi.” 25 Guni'i ra
méné: “Dadé, hia ndpéll chi'i dumi”. 26 Lé'é€ réy
guni'i: “Rnia'a lu té, el qué nanapé, gunéll recibir
mas peré el qué nabéndpédi'i, guédchisu 1€'é du'pé
nandpéll. 27 Peré 1é'é ra enemigu shténara nanédi'i
guénibé'ahia 1€'é rall, gulé tsaglli'i 1é'é rall ndé'é.
Gulé quinilé'é rall lua.”

Jesus guaté ciudd Jerusalén; dchi'bi' téchi burré
(Mt.21.1-11; Mr. 11.1-11; Jn. 12.12-19)

28 Despuésé de guni'i Jesus di'dzé ré', guagla'gué
ziagdchini mé paré Jerusalén. 29 Bédchini mé
gué'dchi Betfagé nu Betania nanaqué lu lumé caté
nanu zihani hiagué olivo. Béshe'ldé mé shini
gusé'dé mé; 30 guni'i mé lu rai':

—Gulé gua gué'dchi nand guélladchi. Iuré
guédchini té, guénd té lu tubi burré. Quédu ma.
Lé'é burré ni la'di chu quibédi'i téchi ma. Gulé
bésha'qué ma nu gude'ent ma ndé'é. 31 Si talé
guéna'bé di'dz€é méné pé guné té burré, gulé guni'i
lull: “Lé'é Dadé Jesus rqui'ni 1é'é ma”.

32 Gua ra shini gusé'dé mé. Bédzelé rai' burré
igual cumé ziquésé guni'i mé lu rai'. 33 Iuré
bésha'qué rai' burré, nashténé burré guna'bé
di'dzéll:

—¢Pézielu bésha'qué té shpurra?

34 Béquebi rai':

—Purqué Dadé Jesus rqui'ni 1é'é ma.

35 Guanu rai' burré lu Jesus. Bédchi'bé rai' shabé
rai' téchi ma paré quibé Jesus téchi ma. 36 Iuré
1é'é burré ziazu lu nezé, gudishi méné shabé rall

lu nezé caté ze'dé mé. 37 Bédchini ra méné lumé
shté dani caté nezé rlagueté. Gré ra narianaldé

téchi mé guzublu guéni'i rall lléru'bé na pudéré
shté Dios. Bémeé rall alabar 1é'é mé por milagré
nagund rall. 38 Guni'i rall:

—Bé'né ldai' Dios 1€'é Réy ndé'é, el qué naze'dé
guédchini por nombre shté Dadé Dios. Lléru'bé
na Dios nacabezé mas guia'a lu gube'e; tsu paz lu
gube'e.

39 Turni béld4a fariseo nananu ladi zihani méné
guni'irall lu Jesus:

—MBésé, guni'i lu ra shménél té adé guéni'idi'i
rall di'dzé ré'.

40 Peré Jesus guni'i lu ra fariseo:

—Rnia'aluté, sitalé ra méné guéac dchi, ra gué'é
ré' guérushtia; guéni'i rahin di'dzé ré'.

41 Turé bédchini mé guélladchi Jerusalén, gubi'a
meé lu ciuda. Bi'ni mé. 42 Guni'i mé:

—Mizmé 1é'é té mé Jerusalén, rac shtua'a 1é'é

té niac bé'a té nezé caté rbedchi ldu'u mieti con
Dios, peré iurne' nacahi slu té paré tsasé té ra

cusé ni. 43 Guédchini cusé duré guéc té. Enemigu
shté té guézubé greé ladé shté ciuda paré tildi rall.
Guntsa'urall tubilu' alrededuré guédubi gué'dchi,
tsu guérru cuntré 1€'é té. 44 Guécué rall gré hiu'u
shté té. Quini rall 1é'é té hashté nu shini té gati
rai'. Adé guéa'nédi'i tubi gué'é quibé guéc sa'
gué'é. Completamente tsaluhin; ziqué tubi hiu'u
dachi guéa'nin purqué adé bédé'édi'i té cuendé
iuré bé'mé mé favuré paré 1é'é té gac salvar té.

Béséllu'né Jests méné nacagtuu' la'ni iddu'u ru'bé
(Mt.21.12-17; Mr. 11.15-19; Jn. 2.13-22)

45 Turni Jesus guaté la'ni iddu'u ru'bé. Guzublu
cagséllu'ni' ra nacagtuu' la'ni iddu'u. 46 Guni'i mé
lu rall:

—Sagradas Escrituras rni'i shti'dzé Dios:
“ladu'u shténa na paré guné mieti orar lu Dios,
peré 1é'é té bé'né té cambi idadu'u ziqué cueve shté
nguba'né”.

47 Gré dzé bélua'a Jesus la'ni iddu'u. Ra béshuzi
narnibé'a mas con ra méseé shté 18y con los de mas
mé naru'bé shté gué'dchi, gudili rall formé lla gati

mé. 48 Peré bédzélédi'i rall mudé niana'zi rall 16'é
meé purqué gré ra méné con animo rac shtu'u rall

rqué diagué rall pé guni'i me.

20

Jesus béquebi pé dereché ndpi' paré guni' ra cusé
re'
(Mt.21.23-27; Mr. 11.27-33)

1Tubi dzé nanu Jesus iddu'u ru'bé. Quéglua'a mé
ra méné shti'dzé Dios lla mudé tsuté rall shnezé
Dios té gac salvar rall. Iurni bédchini ra béshuzi
narnibé'a mas con mésé shté léy con mé gushé
naruneé juzgué; 2 guni'i rall lu mé:

—Guni'i lu na'a. ¢Pé dereché ndapél paré
guélud'al ra méné? ;Chu béne'e permisi runél gré
cusé nabé'mél?

3Guni'i Jesus lu rall:

—Nunaguéna'bédi'dzaluté. Racshtua'a guéni'i
té lua. 4 ¢Chu bédé'é dereché 1é'é Juan Bautista
paré guéchu'bé nisi'; Dios u méné? ;Chu béshe'ldé
18''?

5> Iurni guzublu quégni'i rall entré de 1é'é rall.
Guni'irall lu sa' rall:

—¢Pé guéni'i hia'a lu Jesus? Si talé guéni'i hia'a
Dios béshe'ldé 18'é Juan, iurni guéni'ill lu hia'a:
“;Péziell adé gualdidi'i ldu'u té shti'dzi'?” 6 Si
talé guéni'i hia'a méné béshe'ldé 1é'é Juan, iurni
guéne'e gué'é méné 1é'é hia'a, gatia'a purqué gré
méneé rialdi ldu'u rall guni'i Juan shti'dzé Dios.

7Por ni béquebi rall lu Jesus de qué adé bédé'édi'i
rall cuendé chu béshe'ldé 1€'é Juan paré guéchu'bé
nisi' ra méné. 8 Iurni guni'i Jesus lu rall:

—L@&'é té rquébidi'i té; nu na adé guéquébidia'a
chu béshe'ldé na; chu béne'e permisi guna ra cuseé.

Comparaciuni shté muzeé mal
(Mt.21.33-44; Mr.12.1-11)

9 Guzublu guni'i mé lu ra méné comparaciuni
re"

—Guc tubi nguiu nabécabni hiagué uvé lachi.
Despuésé bédé'éll médi stubi méné nu guzid'all
zitu. Gudédeé tiempé. 10 Béga'a iuré shté cuseché,
béshé'ldéll tubi muzé; guéna'bé muzé parté
naruné tucaré shlaméll. Peré ra méné guna'zi
rall 1é'é muzé. Bédé'é rall galné. Béséllu'né rall

muzeé sin adé bé bédé'édi'i rall. 11 Turni béshe'ldé
shlamé rall stubi muzé, tsaglli'i muzé cuseché.

Peré ra méné guni'i di'dzé dzabé lu muzé nu
bédé'é rall galné. Béséllu'né rall muzé sin adé bé
bédé'édi'i rall. 12 Lamé ni béshe'ldé stubi muzé
peré ra méné gudini rall 1€'é muzé. Gulu rall 1é'é
muzeé tanté béldé rall.

13 °Turni guni'i lamé shté guiu'u: “¢Pé guna
iurne'? Guéshe'lda shinia narac shtua'a. Iuré
guénd ra méné luhi', tal vez guné rall réspéti

shinia.” 14 Peré iuré gund ra méné naruné
dchi'ni lu shini lamé, guni'i rall lu sa' rall: “Ndé'é
naguéca'a herenci. Cha dinia'a 18'éll té iurni gaca'a
nashté guiu'u.” 15 Iurni gulu rall shini lamé lu
guiu'u stubi ladé. Gudini rall 18'1".

Iurni guni'i Jesus lu ra méné:

—¢Pé guné nashté guiu'u con ra naquéhuné
dchi'ni? 16 Mizmé lamé guédchini paré quinill ra
méné mal, le'. Guédé'éll guiu'u ca'a stubi méné.

Iurni bini ra méné comparaciuni ré', guni'i rall
lu Jesus:

—Ni lo quiera Dios gac zni.

17Peré Jesus gubi'a lu rall, guni'i mé:

—Gulé guni'i lua pé runé cuntiené nanaqué
la'ni Sagradas Escrituras. Rni'in zndé'é:

Gueé'é nabéru'ldé ra albanil tubi ladé,

gué'é ré' guné sirvé paré gac shquini shté iadu'u
ru'bé.

18 E] qué narreldé guéc gué'é ré', gac chupé 1déll,

peré iuré ldagué gué'é ni guéc méné, gaquéll ziqué

pulvé.

Jestus guni'i: “Gulé quilli impuesté”
(Mt.21.45-46;22.15-22; Mr. 12.12-17)

19 Ra jéfé shté béshuzi con mésé shté 1éy rac
shtu'u rall guéna'zi rall 1€'é Jesus luegué. Guc bé'a
rall guni'ime comparaciuninicuntrélé'érall. Ade
guna'zidi'i rall 1é'é mé purqué bédzébé rall los de
mas meéné.

20 Turni béshe'ldé rall méné naguaglda'chi 1é'é
Jesus. Rlua'a rall ziqué méné za'qué. Rac shtu'u
rall guésigué rall 1€'€ mé niani'i mé tubi cusé mal

paré guné rall intriegu 1é'é mé lu gubierné ru-
mané. 21 Por ni naguaglda'chi 1é'é Jesus, guna'bé
di'dzé rall:

—Meésé, nané na'a rlud'al nu rni'il puré verda.
Rlud'al igual lu méné humildé nu lu méné
narnibé'a.  Guldil, quéglud'al lla tsuté méné
shnezé Dios. 22 Guni'i lu na'a, ¢pé na bien guédilli
hia'a impuesté lu réy rumané u guédillidi'i hia'a
impuesté?

23 Peré Jesus bédé'é cuendé niasigué rall 1€'€ mé.
Guni'i":

24 —Gulé bélua'a tubi dumi. ¢Chu lu nu chu lé
naqué lu dumi?

Béquebi rall:

—Lu réy César naqué lu dumi.

25 Guni'i mé iurni:

—Nia, por ni gulé bédé'é ca'a réy César lo qué
nashté César, nu gulé bédé'é ca'a Dioslo qué nashté

Dios.
26 Adé bé'né ra contrari shté Jesus gan niani'i mé

cusé mal lu ra méné. Bédzéguéé' ldu'u ra méné ni;
béané dchi rall.

Jestus guni'i lla tsashté ra tégulé
(Mt.22.23-33; Mr. 12.18-27)

27Turni bélda nguiu religiusé saduceos, guagna
rall 1é'é Jesus. Ra saduceos rni'i adé tsashtédi'i
tégulé ladi ra tégulé. 28 Peré guna'bé di'dzé rall lu
Jesus:

—MEésé, béqué'é Moisés tiempé guahieté si
tubi nguiu gati sin shini', béchi tégulé napé qué
guétsé'all tse'lé tégulé. Gapé rall shini' paré adé
tsaludi'i shfamili tégulé. 29 Guc gadchi béchi.
Priméré nguiu bétsé'all peré gutill sin ni tubi

shinill. 30 Segundé béchi tégulé bétsé'all con viudé
peré gutill sin ni tubi shinill. 31 Tecéré béchi tégulé
bétsé'all tse'lé tégulé. Nu gutill; pues hashté shu'pé
béchi tégulé bétsé'a rall tse'lé tégulé. Gudi'i shini
rai'. 32 Despuésé guti na'a ni. 33 Guni'i lu na'a, iuré
tsashté tégulé, ¢chu gac tse'lé na'a cumé gadchi
nguiu guc tse'lé na'a ni?

34Turni Jesus béquebi:

—Iurne' lu gué'dchiliu ra nguiu, ra na'a, rtsé'a
rall, 35 peré gré ranaguédé'é Dios permisi tsuté rall
stubi gué'dchiliu nu tsashté rai' ladi ra tégulé, adé
guétsé'adi'irai'. Adé rnadi'i rai' guétsé'a shinirai'.
36 Nunqué gatidi'i rai'. Na rai' ziqué ra ianglé shté
gube'e. Na rai' shini Dios iurni, purqué guashté
rai'ladira tégulé, guébanirai' paré siempré. 37 Peré
si talé rna'bé di'dzé té tsashté ra tégulé ladi ra
tégulé, gulé bédé'é cuendé lo qué Moisés béqué'é
la'ni histuri shté hiagué naréuldé. Béqué'é Moisés
de qué Dadé Dios na Dios shté Abraham, nu Isaac,
nu Jacob; nu blac tiempé guti rai' paré tiempé dzé
ni. 38 Gré shméné Dios nabani aunqué hia gutirai'.
Napé rai' videé sin fin.

39Turni béldad mésé shté 1€y guni'i rall:

—MEésé€, bien béquébil lu rall.

40 Hia bédzébé rall guéna'bé di'dzé rall mas lu
Jesus.

Jesus guna'bé di'dzé lu ra mésé, chu na shtadé

Cristo
(Mt.22.41-46; Mr. 12.35-37)

41Jesus guni'i lu rall:

—Llallé rni'i méné Cristo na shini David?
42 purqué mizmé David guni'i la'ni libré nalé
Salmos:

Dadé Dios guni'i lu Shtada narnibé'a:

Guzubé ladé 1di shténa

43hashté guna gan lu enemigu shténél té guézu'bé
diagué rall shti'dzél.

44 ;lla na posiblé gac Cristo shini David, cumé

mizmé David rni'i Cristo na Dadé narnibé'a 18'i'?

Jesus gudildi' mésé shté léy
(Mt. 23.1-36; Mr. 12.38-40; Lc. 11.37-54)

45Turé gré méné caqué diagué rall shti'dzé Jesus,
guni'i mé lu ra shini gusé'dé mé:

46 —Gulé gupé cuidadé ra mésé shté léy. Réuu'
ldu'u rall nacu rall lari duni. Rac shtu'u rall guné
méné saludar 1é'é rall con zihani réspéti lu nezé.
Rdzelé rall guézubé rall lugar mejuré la'ni iadu'u.
Rac shtu'u rall lugar shté réspéti lu mellé. 47 Peré
rdchisu rall lidchi viudé, pero paré guésigué rall
méné, quéhuné rall oraciuni ru'bé. Rnia'a lu té
guné rall recibir mas cashtigu dusheé.

21

Tubi gu'mé nabédé'é viudé prubi
(Mr.12.41-44)
1La'niiddu'u gund Jesusraricu, bétia'a rall dumi
la'ni cajé shté ofrendé. 2 Nu tubi viudé prubi guna
mé; bétid'all chupé centavé. 3 Guni'i mé:
—Guldia, 18'é viudé prubi bédé'é mas qué ra
ricu. 4 Gré méné hédé'é nabé'né subré peré na'a
ré' bédé'éll gré nandpéll, gré nasi'ill gaull.

Guni'i mé cue iadu'u ru'bé

(Mt.24.1-2; Mr. 13.1-2)

> Ruadi'dzé méné lla na iddu'u ru'bé. Blac
chulé na ra gué'é nu blac chulé na ra regalé

nabézélaa'dchi ra méné paré iadu'u. Iurni Jesus
guni'i:

6 —Guédchini tiempé gré 1o qué naquégna té ne',
cue. Ni tubi gué'é quibé guéc sadi'in.

Sérii antsé tsalu gué'dchiliu
(Mt. 24.3-28; Mr.13.3-23)

7Turni guna'bé di'dzé rai' lu mé:

—MBésé, sguc gacra cusé narni'illuna'a? ¢Pé sénii
nanu naguélua'a guélladchi na tiempé gac cumplir
shti'dzél?

8 Guni'i Jesus:

—Gulé gupé mizmé 1é'é té, adé guésiguédi'i
meéné 1é'é té. Zihani méné guédchini ziqué shména.
Guéni'i rall: “Nahia Cristo”; u guéni'i rall: “Hia
béga'a iuré guénibé'a Dios ziqué Réy”. Peré rnia'a
lu té, adé tsanaldédi'i té téchi shti'dzé rall. 9 Iuré
ruadi'dzé méné nanu zihani guérru nu rdzatsu
meéné cuntré gubierné, adé rdzébédi'i té. Gré cusé
ni napé qué gac cumplir peré runé falté paré
guénibé'a Dios ziqué réy.

10 Guagla'gué guni'i mé:

—Gac cumplir tubi naciuni tildi cuntré stubi
naciuni. Tubi gubierné tildi cuntré stubi gu-
bierné. 11 Guéllu nadushé iurni. Guédchini gu-
bini dushé nu galguidzé zihani lugar. Lu gube'e
guélua'a cusé nadzé'bé nu séii ru'bé guélua'a.

12°Antsé gac cumplir ra cusé ni, guné méné cun-
trélé'é té. Guéna'zirall1é'é té paré guné rall juzgué
1€'é té la'ni iddu'u shté té. Guéldagué rall 1é'é té

lachigui'bé. Guné rall demandé1é'é té lu gubierné
nu lu réy purqué na té shmeéna. 13Zni guné té gan
guéni'i té lu ra gubierné diza'qué shténa. 14 Adé
raquédi'ildu'u té; adé gunédi'i té llgabé pé guéni'i té
iurni, 15 purqué na guénehia di'dzé paré guéni'i té
lu gubierné. Guna compaiiilé'é té hashté enemigu
shté té guéac dchi lu té; ndpédi'i rall pé guéni'i rall
cuntré 1€'é té iurni. 16 Guné méné intriegu 1é'é
té gati té, bélda té. Shtadé té gunéll intriegu 1é'é
té. Béchi té, shfamili té nu ra amigu shté té guné
rall intriegu 18'€ té, gati té. 17 Gré méné guéldénu
rall 1é'é té purqué na té shména; rialdi ldu'u té
na. 18 Peré pé gaquédi'i té; ni tubi guitsé guéc té
tsaludi'i. 19 Si talé gac té firmeé lu shnezé Dios, gapé
té vidé nadeé rialudi'i par€ siempré.

20 ’Turé guénd té lu suldadé gré ladé ciuda
Jerusalén, hia méré cue ciudd. 2! El qué nananu
Judea dzé ni, guéllu'néll paré lu dani. El qué
nananu ciuda Jerusalén, guéru'u rall. El qué
nananu lachi adé guéabridi'ill gué'dchi, 22 purqué
ra dzé ré' na shté cashtigu. Gré lo qué naescrité
la'ni Sagradas Escrituras gac cumplirin 23 Prubi

ra na'a nanua'a shini' u ra na'a narca'a me'dé
dzé ni. Guné méné israelité sufrir lu cashtigu

shté Dios. Cusé duré gac con méné tiempé ne'.
24Béldd méné gatirall lu guérru. Stubi tanté tsa rall
guédubi naciuni ziqué prési; guné rall dchi'ni shté
stubi méné. Ra méné zitu guénibé'a rall Jerusalén
nana cue hashté gac cumplir tiempé nabé'né Dios
disponer. Jerusalén guéa'né ziqué hiu'u dachi.

Nguiu nabéshe'ldé Dios lu gué'dchiliu guéabri'



San Lucas 21:25 cviii San Lucas 21:36

stubi
(Mt. 24.29-35, 42-44; Mr. 13.24-37)

25 °Dzé ni guélua'a séii lu gube'e con ngu-
bidzé, mbelégui'i, nu mbehu. Lu gué'dchiliu
gré méné shté ra naciuni adé gaquédi'i pé guné
rall nu adé rbedchi ldu'u rall por cusé nadzé'bé.

Guini rall ruidé shté nisédu'u tanté rni'bi nisé.
26 Jurni guécahi méné por tanté galérdz€bé nu gal-

rid ldu'i por cashtigu naguédchini. Ra fuersé shté
gube'e guéni'bi rahin shlugarin. 27 Iurni guénd ra
méneé lua, nguiu nabéshe'ldé Dios lu gué'dchiliu.

Guédchinia la'ni shcahi. Guédchininta con zihani
puderé nu llni. 28 Turé guéna té ra cusé guézublu

gac, gulé gubi'a lu gube'e; gulé tsaldi ldu'u té
purqué hia méré guné mé salvar l1é'é té.

29 Guni'i mé tubi comparaciuni:

—Gulé guna lu hiagué higu u cualquier stubi
hiagué. 30 Iuré 1é'é ndiagué réné rru'u, rdé'é té
cuendé hia méré guédchini tiempé na'i. 31 Zni iuré
guéna té ra cusé mal guédchini, gulé gac bé'a té hia
meéré guédchini tiempé naguénibé'a Dios.

32°Guldia rnia'a lu té, gréhin gac cumplir antsé
gati ra méné naquéreldé tiempé ne'. 33 Gube'e nu
gué'dchiliu tsalu rahin peré shti'dza napé qué gac
cumplir. Adé tsaludi'i shti'dza.

34°Gulé gubani guédubi tiempé. Adé rdé'é té lu-
gar gapé té vici. Adé rzuu'dchidi'i té. Adé raquédi'i
ldu'u té por nagau té purqueé si talé quéhunél ra
cusé ni, adé gac bé'adi'i té naquéhac. 35 Ziqué
rldagué lasé méné tubi ma, zni guédchini ra cusé
duré guéc ra méné naréta' lu gué'dchiliu. 36 Por
ni, gulé cue nasini nu gulé guna'bé lu Dios guédubi
iuré té guné mé compani lé'é té, guéru'u té ladi ra

cusé dushé sin adé bé gaquédi'i té. Gulé guéa'né
nasini paré iuré guédchinia, nguiu nabéshe'ldé
Dios lu gué'dchiliu; tsasuldi té lua.

37 Jesus bélua'a ra méné la'ni iddu'u ru'bé rdzé
peré gue'lé ria mé lu dani shté Olivos paré guéa'né
mé hashté brégue'lé. 38 Gré méné bédchini iddu'u
tumprané té guini rall shti'dzé mé.

22

Ra contrari shté Jesus gudili rall lla gati mé
(Mt.26.1-5,14-16; Mr. 14.1-2,10-11; Jn. 11.45-53)
1 Hia méré guédchini lani Pascu, iuré réagna
ldu'u méné tiempé nabé'né Dios librar ra israelité
de Egipto. Dzé ni adé guddudi'i rall guetéshtildi
nanapé levaduré. 2 Ra jéfé shté béshuzi con ra
meésé shté 1€y gudili rall mudé quini rall 1€'€ Jesus
naga'chi purqué bédzebé rall méné.
3Turni Satands guaté la'ni ldu'u Judas Iscariote,
tubi poshté shté mé entré chi'bé chupé ra poshté.
4Guagni'i Judas lu ra jéfé shté ra béshuzi con los de
mas mé ru'bé shté iddu'u. Guni'i Judas lla gunéll
intriegu 1€'é¢ mé guia'a rall. 5 Béquité ldu'u rall;
bémé rall prometer guédé'é rall dumi ca'a Judas.
6 Béa'né Judas de acuerdé nu gudilill mudé paré
gunéll intriegu 1€'é Jesus naga'chi iuré nidi'i méné.

La Santa Cena
(Mt.26.17-29; Mr.14.12-25; Jn.13.21-30; 1 Co.

11.23-26)

7 Turni bédchini dzé shté lani, gudau ra méné
guetéshtildi sin levaduré. Mizmé dzé bé'né tucaré
quini rall tubi 1li'li shté Pascu. & Iurni béshe'ldé
Jesus1é'é Pedro nu Juan; guni'i mé lu rai':

—Guagué'né preparar shtse shté Pascu,
guédauha'a.

9Guna'bé di'dzé rai'":

—cCaluracshtu'ul guédé'né na'a preparar shtse
shté lani?

10Jests guni'i lu rai':

—Gulé gua gué'dchi. Iuré guédchini té rua'
gué'dchi, guédza'guélu té tubi nguiu nanua'a tubi
réé' nisé. Gulé guanaldé 1é'éll. Gulé tsuté caté
tsutéll. 11 Gulé guni'i lu nashténé hiu'u: “Lé'é mésé
cagna'bé di'dzé lul; ¢ca na cuarté caté gauhi' shtse
shté lani con poshté shtéhi'?” 12 Turni guélua'a
nashté hiu'u tubi cuarté ru'bé segundé pisé. Ar-
regladé nahin. Gulé bé'né preparar ndé pé cusé
guédauha'a.

13 Gua Pedro nu Juan. Bédzel€ rai' gré cusé ziqué
guni'i mé. Bé'né rai' preparar shtse shté lani, gau
rai'.

14 Béga'a iuré shté shtse, Jesus guzubénuhi' 1€'€
ra poshté lu mellé. 15 Guni'i mé lu rai'":

—Con guédubinu ldua'a rac shtua'a guédauha
shtse shté Pascu con 1é'é té antsé gatia, 16 purqué
adé gaudia'a shtse shté Pascu stubi hashté gac
cumplir gré lo qué naruné cuntiené shtse Pascu;
gac cumplirin iuré guénibé'a Dios ziqué Réy.

17 Turni guna'zi mé tubi vasé shté vini. Bédé'é
meé graci lu Dios nu guni'i mé:

—Gulé gudi'dzé nu gulé bii' vini ré'. 18 Adé gua'
vini stubi vuelté hashté iuré guénibé'a Dios ziqué
Réy.

19 Turni guna'zi mé guetéshtildi. BEdé'éi' graci lu
Dios nu gudi'dzé méhin cua'ara poshté. Guni'i mé:

—Ndé'élé'é shcuerpanagunaintriegulu galguti
paré gac salvar té. Gulé gau, nu gulé béséagna
ldu'u té galguti shténa.

20 Turé gualu shtse, guna'zi mé vasé shté vini;
bédé'é meé graci, bédé'é mé vasé ni guia'ara poshté
nu guni'i me:

—Ndé'é na tésté cubi entré 1é'é té nu Dios.
Guéru'u shréna paré lasac tésté ni.

21°Peré gund, 1é'é nguiu naguné intriegu na,
zubénull na lu mellé. 22 Nguiu nabéshe'ldé Dios lu
gué'dchiliu napé qué zid'ai' nezé naruné tucaré
segun volunta shté Dios, peré prubi nguiu naguné
intriegu na lu galguti.

23Turni ra poshté guna'bé di'dzé lu sa' rai', chull
guné intriegu l€'€ Jesus.

Gudildi di'dzé ra poshté chu na mds mé ru'bé

24 Ra poshté gudildi di'dzé chu na mas mé ru'bé
entré 1€'é rai'. 25 Guni'i Jesus lu rai':

—Ra réy shté naciuni nalé nadushé rnibé'a rall,
nu rac shtu'u rall guéni'i méné de qué na rall
meé za'qué. 26 Peré entré 1é'é té adé naza'quédi'i
quéhuné té llgabé zni. El qué na mas mé ru'bé
entré 1é'é té, napé qué gaquéll ziqué na mas
nalasdquédi'l. El qué narnibé'a entré 18'é té, gaqui'
ziqué el qué naruné sirvé lu sa'll. 27 ;Chu na mas
meé naru'bé, el qué nazubé lu mell€ gaull priméré,
u el qué naruné sirvé lu mellé? El qué nazubé lu
mell€, le'; peré na, nahia ziqué méné naruné sirveé
entré 18'é té.

28°1,6'¢ té rianu té na. Adé béséa'nédi'i té na
sino bémé té sufrir con na. 29 Ziqué Shtada
béne'e pudéré guénibé'ahia ziqué Réy, zni rné'ehia

pudéré ca'a té, guénibé'a té con pudéré. 30 Guézubé
té lu truné caté rnibé'ahia paré guné té juzgué
guéza chi'bé chupé grupé shté naciuni Israel.

Jesus guni'i lu Pedro guné Pedro negar lé'é mé
(Mt.26.31-35; Mr. 14.27-31; Jn. 13.36-38)

31Nu guni'i Jesus lu Pedro:

—Moni, Moni, Satands guna'bé permisi lu Dios,
gunéll prébeé 18'él té 1daguél lu duldé; gaquin ziqué
rgu rnéré meéné llu'bé. 32 Peré béna ruégué lu Dios
por 18'él paré adé gunédi'i falté fe paré tsaldildu'ul
Dios. Rnia'a lul, despuésé ra prébé, iuré guéabri
ldu'ul con Dios, bé'né compafii ra narialdi 1du'i
diza'qué paré gac rall firmé lu shnezé Dios.

33Simon Pedro guni'i lu Jesus:

—Dadé, adé guéséa'nédia'a 1é'él. Guna compafii
1é'é] hashté lachigui'bé nu nilé hashté gatia con
18'él.

34 Guni'i Jesus iurni:

—Bedé, antsé guéllidchi gay, gunél negar na
tsuné vuelté. Guéni'il lu ra méné adé guénédi'il na.

Meéré guédchini dzé shté sufrimienté

35Turni Jesus guna'bé di'dzi' lu poshté:

—Iuré béshe'lda 1€'é té paré guéni'i té diza'qué
lura méné, adé nud'adi'i té bulsé. Adé nud'adi'i té
bédu dumi, adé nua'adi'i té sabadu. ¢P€ bé'né falté
1€'€ té iurni?

Béquebi rai':

—Ni tubi cusé bé'médi'i falté.

36 Turni guni'i mé:

—Pues iurne' el qué nanapé bulsé, gua'ain. El
qué nanapé bédu dumi, gud'all dumi. El qué
nadé napédi'i spadé, guétuu'll mangué té si'ill tubi

spadé. 37 Rnia'a lu té, rquini gac cumplir di'dzé
ré' lo qué nana escrité la'ni Sagradas Escrituras:
“Bémé méné traté 18'i' cumé ziqué narguini méné”.
Vidé shténa méré tsaluhin. Runé falté du'pé paré
gac cumplir gré nana escrité de na.

38 [urni guni'i rai':

—Dadé, ndé'é napé na'a chupé spadé.

Guni'i mé:

—Hiana'.

Jesus gua Getsemant té guéni'intithi' Dios
(Mt. 26.36-46; Mr. 14.32-42)

39 Turni guzia'a mé. Gua mé lu dani shté Olivos
ziqué bémé mé gré ra gue'lé. Ra shini gusé'dé
meé guanaldé rai' 1€'é mé. 40 Bédchini rai' lu dani.
Guni'i mé lu rai':

—Gulé guna'bé lu Dios té guné mé compafnii 1é'é
té paré ldaguédi'i té lu duldé.

41 Turni gua mé 1é'ésé mé tubi distanci ziqué
narlda'a nguiu tubi gué'é. Beézullibi mé. Iurni
biadi'dzénu mé Dios, Shtadé mé. 42 Guni'i mé:

—Dadé, béla 1é'é na lu sufrimienté ré' si talé na
volunta shténél, peré bémeé lo qué narac shtu'ul
1édédi'i lo qué narac shtua'a.

43 Turni bédchini tubi ianglé shté gube'e. Bédé'é
ianglé fuersé paré 1é'é mé. 44 Mas fuerté hé'né mé
sufrir, se entiende, sufrimienté ldu'u mé. Guni'inu
meé Dios con mas di'dz€. Rdzu nisé luhi' ziqué goté
ru'bé shté réné narlagué lu guiu'u.

45 Turni gualu biadi'dzénu mé Dios, béabri mé
caté nanu ra poshté. Bédzelé mé 1é'é rai' naga'si
rai', tanté bédzagué rai' purqué nalé ria ldu'u rai'.
46 Guni'i mé lu rai':

—¢PEézielu naga'si té? Gulé guashté nga'li. Gulé
guna'bé lu Dios té guné mé compani 1é'é té paré
ldaguédi'i té lu duldé.

Guna'zira méné Jesus ziqué prési
(Mt.26.47-56; Mr. 14.43-50; Jn. 18.2-11)

47Niand cagni'imé, bédchini zihani méné. Judas,
tubi poshté shté mé, nall cabésé shté ra méné.
Guabi'gué Judas lu Jesus paré guétsagrua'll 16'€ me.
48 Guni'i mé lu Judas:

—Judé, ¢pé con tubi dchidu gunél intriegu na?
nguiu nabéshe'ldé Dios lu gué'dchiliu.

49 Ra méné nanaldé Jesus guna rai' pé quéhac.
Guna'bé di'dzé rai' lu mé:

—Dadé, ;z&dildi na'a con spadé nadia'a na'a?

50 Tubi de 1é'é rai' gulull spadé. Béchuguéll
diagué 1di shté muzé. Muzé ni bémé sirvé lu
narnibé'a mds entré gré ra béshuzi. 51 Guni'i Jesus:

—Hia na'. Adé tildidi'i té.

Iurni Jesus béga'ldé diagué muzé. Bénéac mé
18'éll. 52 Turni guni'i' lu ra jéfé shté béshuzi con
méné naquéhapé iadu'u ru'bé; guni'i mé lu mé
gushé nabédchini té guéna'zi rall 16'é mé:

—¢Pézield bédchini té con spadé nu hiagué paré
ze'dé guélli'i té na cumé ziqué nguba'né? 53 Dzé
con dzé zuga'ahia con 18'é té iddu'u ru'bé peré adé
gund'zidi'i té na iurni. Peré hia béga'a iuré segun
volunta shté Dios; guné té narac shtu'u té, nu
béga'a iuré paré gac cumplir gré lo qué narnibé'a
lu nacahi, gunéll cuntré na.

Pedro bé'né negar lé'é Jesus

(Mt.26.57-58, 69-75; Mr.14.53-54, 66-72;
Jn. 18.12-18,25-27)

>4Jurni ra méné guna'zi 1'é Jesus prési. Guanu
rall 18'1' lidchi jéfé shté ra béshuzi. Peré guanaldé
Pedro zitu. 35 Ra méné bécue'e rall gui'i rualdéa'
lidchi béshuzi. Rac naldé iurni. Guzubé rall gré
ladé gui'i nu Pedro guzubénuhi' 1€'é rall. 56 [urni
tubi criadé guna lu Pedro, guzubi' guélladchi rua'
gui'i. Gubi'a na'a lu Pedro nu guni'ill:

—Nguiu ré' na shméné Jesus.

57Peré Pedro bé'né negar, guni'i':

—Guénédia'a nguiu ni'i.

58 Gudédé stu'pé tiempé, stubi méné guna lu
Pedro nu guni'ill:

—Nu 18'él nal shméné Jesus.

Peré Pedro guni'i:

—Aquédi'i. Nadia'a shméné Jesus.

59 Tubi iuré gudédé. Stubi méné guni'iru'ull:

—Na verdd, nguiu ré' nall shméné Jesus purqué
nu nall mé Galilea.

60 Turni guni'i Pedro:

—Lé'él adé guénédia'a pé quéadi'dzél.

Niand quéadi'dzé Pedro, béllidchi gay. 61 Iurni
Jesus bédchigré 1uhi'. Gubi'ai' lu Pedro. Béagna
ldu'u Pedro naguni'i mé lull: “Antsé guéllidchi gay
nedzé, guéni'il lu méné tsuné vuelté adé guénédi'il
na”. 62Iurni béru'u Pedro rua' puerté shté nezg,
nalé bi'ni'.

Bé'mé meéné burné Jestis
(Mt.26.67-68; Mr. 14.65)
63 Ra nguiu narna'zi Jesus guzubld bé'né rall
burné. Bédé'é rall galné 1¢'i'. 64 Bésé'au rall 1dhi'
nu guni'i rall:

—¢Chubéne'e galné 18'€1? Guni'i por pudéré shté
Dios, ¢chuléa?

65Zihani cusé mal guni'i rall lu mé. Guagla'gué
bémé rall burné 1é'é€ mé con di'dzé dzabé.

Jesus zuga'a lu Junta Suprema, gubierné shté

béshuzi
(Mt. 26.59-66; Mr. 14.55-64; Jn. 18.19-24)

66 Hia brégue'lé bédéa mé gushé shté naciuni
Israel con ra jéfé shté béshuzi nu ra mésé shté léy.
Gré rall gua'a rall 1é'é Jesus lu Junta Suprema,
meéné naruné juzgué entreé 1é'é rall. Guni'i ra méné
nilu Jesus:

67 —Guni'i Iu na'a si talé nal Cristo, el qué
nagudili Dios paré guénibé'ai’.

Guni'i Jesus lu rall:

—Si guénia'a lu té nahia Cristo, adé tsaldidi'i
ldu'u té na. 68 Si talé guéna'bé di'dza lu té,
guéquébidi'i té lu shti'dza. 69 Dizdé ne' 1€'é nguiu
nabéshe'ldé Dios lu gué'dchiliu, guézubi' ladé 1di
shté Dios pudérusé.

70 Luegué gré méné guna'bé di'dzé rall:

—¢Pé l1é'él nal tubsé shini Dios?

Guni'i mé lu rall:

—Guldia nahia tubsé shini Dios. Mizmé 1é'é té
guni'i té di'dzé ni.

71Turni guni'i rall:

—Bini hia'a di'dzé naguni'ill. ¢Pé guédé'na'a
madsru'u testigu?

23

Gua'arall Jesus lu Pilato
(Mt.27.1-2,11-14; Mr. 15.1-5; Jn. 18.28-38)

1 Turni luegué ra contrari shté Jesus gua'a rall
1é'é mé lu Pilato. 2 Guzublu guéni'i rall; quédchi'bé
rall galquia cuntré Jesus:

—Beédzelé na'a nguiu ré'; rtsatsull ra méné
cuntré gubierné. Rni'ill runédi'i tucaré guédilli
na'a impuesté ca'a gubierné rumané. Nu rni'ill
mizmé 1é'éll na Cristo, tubi réy nagudili Dios paré
guénibé'ai'.

3Turni guna'bé di'dzé Pilato:

—¢Guldil nal Réy shté ra israelité?

Jesus guni'i:

—Mizmé 18'é] guni'il di'dzé ré'.

4Pilato guni'ilu ra jéfé shté ra béshuzi con gré ra
méneé zihani:

—Beédzélédia'a cusé mal nabé'né nguiu ré'.

5> Peré guni'iru'u rall mas fuerté:

—Rtsatsull gré méné shté Judea con shti'dzéll
Bélua'all mé Galilea priméré, iurnindé'é caglua'all
cuntré gubierné rumaneé.

Gua'arall Jesus lu Herodes

6 Turé bini Pilato di'dzé ré', guna'bé di'dzéll
si na Jesus mé Galilea. 7 Guni'i méné qué si,
iurni béshe'ldé Pilato 18'é Jesus lu Herodes, guber-
naduré shté Galilea, gac réglé asunté ni. Pues
Herodes nanu Jerusalén dzé ni. 8 Béquité ldu'u
Herodes iuré gunall lu Jesus purqué dizdé mas
antsé guc shtu'u Herodes guénall lu Jesus. Guni'i
méné pé bémeé Jesus, nu Herodes guc shtu'ull
guénall tubi milagré naquéhuné mé. 9 Zihani cusé
guna'bé di'dzé Herodes peré Jesus pé guni'idi'i'.
10 También zuga'a ndé ra jéfé shté béshuzi nu
ra mésé narlua'a léy. Bédchi'bé rall galquia

con masru'u di'dzé. Gurushtid rall cuntré Jesus.

11 Turni Herodes con ra suldadé shténéll bé'né rall
burné 1é'é mé. Cumé burné bégacu rall 1é'é mé

con lari za'qué. Despuésé béshe'ldé Herodes 1é'é
Jesus, guéabri mé lu Pilato. 12 Dzé ni guc Herodes
nu Pilato amigu purqué antsé na rall enemigu.

Bé'mé rall condenar Jesus lu galguti
(Mt.27.15-26; Mr. 15.6-15; Jn. 18.39—19.16)

13 Bétéa Pilato ra jéfé shté béshuzi con ra mé
gushé shté iddu'u con gré méné. 14 Guni'i Pilato lu
rall:

—LEé'é té be'déna té 16'¢ nguiu ré'. Guni'i té
rtsatsull ra méné con bishi. Guna'bé di'dza lull
delanté gré té peré bédzélédia'a cusé mal nabé'méll
ziqué rni'i té. Napédi'ill ni tubi delité. 15 Nu
Herodes bédzélédi'ill cusé mal purqué bédchigré

Herodes 1é'éll ndé'é., Adé bé'nédi'ill ni tubi mal
paré gatill. 16 Guénibé'ahia tsanull galné, despuésé

guédé'a liberta 18'éll.

17 Pilato napé custumbré guédé'éll liberta tubi
prési cadé lani Pascu, el qué naguéna'bé méné
gapé liberta. 18 Peré guagla'gué guni'iru'u méné
ziqué tubseé bé; fuerté guni'i rall:

—Gatinguiu ré'. Bédé'é liberta paré Barrabas.

19 Pues Barrabds nanu lachigui'bé purqué
guquéll cabésé shté ra méné nabémé cuntré
gubierné rumané. Nu gudinill méné la'ni ciuda.
20 Pilato guc shtu'ull guédé'éll liberta Jesus. Guni'i
Pilato stubilu méné, 21 peré mas fuerté guni'i rall:

—Gati nguiu ré' lu cruz. Gatill; gatill.
22 Stubi vuelté guni'i Pilato lu ra méné:

—¢P€ mal bé'néll? Gulé guni'i lua. Bédzélédia'a
cusé mal pareé gatill. Guna cashtigu con galné1&'éll,
despuésé guédé'a liberta 18'éll.

23 Peré mas ruidé bémé rall. Gurushtia rall.
Guna'béru'u rall galguti paré 1é'é mé. Guni'i rall
fuerté hashté bé'né rall gan. 24 Pilato bédé'é ordé
gac narac shtu'u rall; gati Jesus lu cruz. 25 Bédé'é
Pilato libertd Barrabds nana culpablé de galguti
shté méné nu béméll cuntré gubierné rumané. Zni
guna'bé ra méné. Bémeé Pilato intriegu l€'€ Jesus
guia'a ra contrari shté mé té gac narac shtu'u rall.

Béqué'é méné le'é Jests lu cruz
(Mt.27.32-44; Mr. 15.21-32; Jn. 19.17-27)

26 Turé bia'a rall 1é'é Jesus nezé paré gati mé,
gudédé tubi nguiu 1€ Simo6n, mé gué'dchi Cirene.
Ze'dé guézéll lachi. Ra suldadé guna'zi 1€'é Simon
paré gua'all cruz nezé téchi meé.

277ihani méné con zihanina'a guanaldé rall 1€'é
mé. Bi'nira na'a tanté gubini ldu'u rall. Gurushtia
rall. 28 Peré Jesus bédchigré luhi', gund mé lu rall;
guni'i mé:

—Leé'é té na'a shté Jerusalén, adé bi'mnidi'i té
por na, mas bien gulé bi'ni por mizmé 1é'é té nu
por shini té. 29 Guédchini tiempé guéni'i méné:
“Dichusé ra na'a nariudi'i shini'. Dichusé ra na'a
nadé nua shinidi'i, nu adé rca'adi'i me'dé.”

Nu guni'i mé:

30 —Dzé ni ra méné guézublu guéni'i rall lu dani:
“Gulagué guécna'a”. Guéni'iralllulumé: “Béca'chi
1é'é na'a”. 31Si talé guné méné cuntré na, nahia
ziqueé hiagué nanabani; ndpédia'a duldé, guné rall

masru'u cusé mal cuntré 18'é té, na té ziqué hiagué
bidchi, napé té zihani duldé.

32 También gua'a ra suldadé chupé nguba'ng,
gatinu rall Jesus. 33 Iurni bédchini rall lugar nalé

Calavera. Bé'mé rall crucificar 1é'é mé. Bé'né rall
crucificar 1€'é€ chupé nguba'né, tubill ladé 1di mé,

stubill ladé rubésé. 34 Iurni guni'i Jesus:

—Dadé, bé'né perduné 1é'é ra méné. Adé ri-
asédi'i rall pé quéhuné rall.

Nu ra suldadé gudchité rall gué'é dado paré
gudi'dzé rall shabé mé. 35 Ra méné zuga'a; gubi'a
rall lu mé. Ra mé gushé shté iddu'u bé'né rall
burné. Guni'i rall:

—Béméll salvar pecaduré. Iurne' guénd hia'a
nia'a zunéll salvar mizmeé 1é'éll si talé nall Cristo,
el qué nagudili Dios.

36 Ra suldadé bémé rall burné. Guabi'gué rall
guéa' cruz. Bémeé rall ofrecéré vini hi' té gu me.
37 Guni'i rall:

—Si talé rni'il nal Réy shté méné Israel, bé'né
salvar mizmé 18'él.

38 Nanu tubi letréré naqué guéc cruz narni'i:
“Ndé'é na Réy shté mé israelité”.

39 Tubi nguba'né nanaqué lu cruz, gurushtiall
guéc mé; guni'ill:

—Si talé rni'il nal Cristo, bé'né salvar mizmé
1é'él nu bé'né salvar 1é'é na'a.

40 Peré stubi nguiu mal guni'i guéc sa'll:

—¢P€ adé rdzébédi'il Dios? Béne'e méné ordé
gatia'a ziqué 1é'é meé ré'. 41 Pues 1é'é hia'a runé
tucaré gatia'a por malda nabédé'na'a, peré nguiu
ré' adé bé'nédi'i' mal paré quéhi' ndé'e.

42Turni guni'i nguba'né lu Jesus:

—Dadé Jesus, béséagna ldu'ul na iuré gunél
recibir pudéré paré guénibé'al.

43Jesus guni'i:

—Guldia na rnia'a lul, nedzé sénaldél na gube'e.

Guti Jesus
(Mt.27.45-56; Mr. 15.33-41; Jn. 19.28-30)

44 Béga'a rqué chi'bé chupé, iurni bécahi
guédubi gué'dchiliu hashté rqué tsuné guadze'.
45 Nacahi ngubidzé nu lari cortiné la'ni iddu'u
ru'bé gure'zin. Guc chupé ldéhin. 46 Guni'i Jesus
fuerté:

—Dadé, guna intriegu almé shténa guid'al.

Gualu di'dzé ni, iurni guti me.

47 Turé guna capitdn shté ra suldadé pé guc,
guni'ill lléru'bé na pudéré shté Dios. BEéquébill:

—Guldia, nguiu ré' napédi'ill culpé. Mé za'qué
nall.

48 Gré méneé zihani nabédéa lugar ni paré guéna
rall naquéac, gubi'a rall. Turni béabri rall ciuda.
Gulubé rall 1du'u rall tanté nadzé'bé guc.

49 Ra amigu shté Jesus con ra na'a nabémé
compaiii 1é'é Jesus dizdé tiempé nanu me Galilea,
zuga'a rai' zitu. Gubi'a rai' gré lo qué naguzac.

Béga'chi Jesus
(Mt.27.57-61; Mr. 15.42-47; Jn. 19.38-42)

50 Gu' tubi nguiu 1€ José; 1adzéll 1é Arimatea
naqué Judea. Guquéll miembré shté Junta
Suprema. Nall mé za'qué nu béméll cumplir
léy shté Moisés. 51 Québezé José guédchini tiempé
guénibé'a Dios ziqué réy nu guquédi'i José de
acuerdé nand bé'né Junta Suprema iuré bé'né rall
cuntré 1é'é mé. 52 José guagna'bé lu Pilato paré

guédé'é Pilato permisi guéga'chi Jesus. 353 Bésieté
José cuerpé shté mé lu cruz. Bétu'bill cuerpé

shténé mé tubi sabé. Béca'chill 1é'é mé la'ni
ba'a nanactsa'u la'ni gué'é caté ni tubi méné

béga'chidi'i. 5% Guc dzé runé meéné preparar
paré dzé narzi'i ldu'u méné. Hia méré rga'a iuré
guézublu dzé descanse.

55 Ra na'a naguanaldé 1€'é Jesus antsé dizdé
nanu mé Galilea, guagna rai' caté béga'chi mé.
Gund rai' lla naga'a tégulé la'ni ba'a. 56 Despuésé
béabri rai' lidchi rai'. Bé'né rai' preparar nisé
nashi con stubi cusé tsagte'bi rai' cuerpé shté mé.
Iurni béga'a dzé descansé; bézi'i ldu'u rai' segun
mandamienté shté Dios.

24

Guashté Jesus ladira tégulé
(Mt.28.1-10; Mr. 16.1-8; Jn. 20.1-10)
1Priméré dzé shté llmalé, ra na'a béabrirai' rua’
ba'a caté béga'chi Jesus. Tumprané bédchini rai'.
Nua'arai' nisé nashi nabé'né rai' preparar. 2Gund
rai' lu ba'a peré gué'é nané'au rua' ba'a naga'a

tubi ladé. 3 Guaté rai' la'ni ba'a. Gund rai' nidi'i
cuerpé shté Dadé Jesus. 4Bédzélédi'i rai' pé nihuné

rai'. Iurni luegué guna rai' chupé nguiu nazuga'a
guélladchi lu rai'. Shabé rai' nalé rabtsé'€. 5> Mas
bédzébé ra na'a; bézullibi rai' hashté bédchini luqué
rai'lu guiu'u. Guni'i nguiu lu rai':

—¢P€zielu caguili té el qué nanabani lugar caté
rga'chi tégulé? 6 Nidi'i mé ndé'é. Guashtéhi'ladira
tégulé. Gulé béagna ldu'u té lo qué naguni'i' lu té
dizdé tiempé nananu mé Galilea. 7 Guni'i' iurni,
rqui'ni nguiu nabéshe'ldé Dios lu gué'dchiliu, gac

intriégui' lu guia'a méné mal. Nu guni'i' guné rall
crucificar 18'' lu cruz, peré dzé tsuné tsashtéhi'
ladira tégulé.

8Turni béagnd ldu'u ra na'a shti'dzé mé. 9 Béabri
rai' lu ciuda Jerusalén. Biadi'dzé rai' lu chi'bé tubi
poshté con stubi tanté méné. 10 Ra na'a naguni'i
di'dzé ré', 1€ rai' Maria Magdalena, con Juana, nu
stubi Maria shni'a Jacobo. Gua rai' con sébélda ra
na'a. 11 Peré€ lo qué naruadi'dzé rai', na ziqué tubi
cuendé. Ra méné adé gualdidi'i ldu'u rai' shti'dzé
rana'a.

12 Peré Pedro béru'u; guaglli'ni' hashté rua'
ba'a. Gundhi'la'ni ba'a. Lu lari shté tégulé gunahi'.
Tubi ladé naga'a lari. Béabri Pedro; bédzéguéé'
1du'i'. Bé'ni' llgabé pé guc.

Chupé shméné Jests zia'a gué'dchi Ematis
(Mr.16.12-13)

13 Mizmé dzé, priméré dzé shté Illmalg,
chupé shméné Jesus zia'a rai' paré Emaus, tubi
gué'dchi ziqué chi'bé tubi kildmetro de Jerusalén.
14 Quéadi'dzé rai' pé guc la'ni ra dzé ni. 15 Iuré
quéadi'dzé rai', guni'i rai' ligabé nanu la'ni ldu'u
rai', Jesus guabi'gué lu rai'. Gré rai' guagla'gué
ziazurai' nezé. 16 Gund rai' lu mé peré adé béngué
bé'adi'i rai' 1é'é mé, bé'né Dios. 17 Iurni guna'bé
di'dzé Jesus lu rai':

—¢Pé quéadi'dzé té iuré ziazu té nezé?

Guzudchi rai'; tristé rlua'a lu rai'.

18 Tubi de 1€'é rai' guni'i; 1€hi' Cleofas:

—De gré visitanté nabédchini Jerusalén, sulé 16'él
adé guénédi'il pé guc ndé la'ni dzé ré'.

9 Turni guni'i Jesus:



San Lucas 24:20 CXXiv San Lucas 24:29

—¢:Pé guc?

Guni'i rai":

—TJesus Nazareno, gudini méné 1é'i'. Nahi' tubi
nabiadi'dzé shti'dzé Dios con pudéré. Bélud'ai'
diza'qué lu ra méné. Bé'ni' milagré con pudéré
shté Dios. 20 Peré ra béshuzi nu gubierné shténa'a,
bémeé rall intriegu 18'i' paré gac crucificari'. Guti'
lu cruz. 21 Nu lé'é na'a québezé na'a nihuni' li-
brar naciuni Israel de gré enemigu shténa'a. Hia
gudédé tsuné dzé dizdé guquin. 22 Guti' peré bélda
na'a narianaldé téchi diza'qué, guni'i rall lu na'a
di'dzé nadzé'bé. Rsiliga guagna rall lugar caté
béga'chi Jesus. 23 Gunddi'i rall lu shcuérpi'. Guna
rall lu chupé ianglé naguni'i lu rai' guashté Jesus
ladi ra tégulé. 24 Stubi de 18'é shméné na'a, gua rai'
hashté rua' ba'a. Guna rai'la'ni ba'a ziqué guni'i
ra na'a peré gunddi'i rall lu mé.

25Turni Jesus guni'i lu rall:

—Lé'é té nguiu naruné falté lini guéc té, ;hashté
guc tsaldi Idu'u té gré lo qué nabéqué'é ra muzé
shté Dios guahieté? 26 Guc necesari guné Cristo
sufrir galguti nu despuésé guéabri mé lu gube'e
caté guné Dios honrar 18'".

27 Turni Jesus guzublu biadi'dzi' pé runé cun-
tiené ra Sagradas Escrituras caté rni'i shcuendé
Jesus. Guni'i mé dizdé nabéqué'é Moisés nu
nabéqué'é ra nabiadi'dzé shti'dzé Dios de mizmé
18'é mé. Biadi'dzi' pé runé cuntiené di'dzé ni.

28 Turni bédchini rai' gué'dchi caté cuezé rai'.
Jesus niagla'gué niazéhi' delanté, 29 peré 1€'é rai'
bé'mé rai' ruégué guéa'né mé con lé'é rai'. Guni'i
rai":

—Béa'nénu 1é'é na'a ndé'é. Hia guadze'. Hia
gulagueté ngubidzé.

[urni guaté Jesus la'ni hiu'u té guéa'né me.
30Guzacguzubérai'lumellé té gaurai', guna'zimé
guetéshtildi. BEdé'é mé graci. Gudi'dzé méhin cua'a
rai'. 31 Luegué luegué bédé'é rai' cuendé chu na
meé. LIni bédchini la'ni ldu'u rai'. Peré de repénté
gunitila mé lu rai'.

32Guni'ilusa'rai":

—Binina'ala'nildu'una'abéga'adi'dzé naguni'i
mé lu na'a iuré biadi'dzi' lu na'a lu nezé pé runé
cuntiené ra Sagradas Escrituras.

33 Luegué béabri rai' Jerusalén. Guna rai' lu ra
chi'bé tubi poshté rdéa rai con stubi shcua'a méne.
34Guni'i ra méné lu rai':

—Verda guashté Jesus ladi ra tégulé nu
bélua'aluhi' lu Simén Pedro.

35Turni guni'irai' pé guciuré ze'dézurai' lu nezé
nu guni'i rai' béngué bé'a rai'1é'é mé iuré gudi'dzé
meé guetéshtildi cua'a rai'.

Bélua'alu Jesus lu ra poshté
(Mt. 28.16-20; Mr. 16.14-18; Jn. 20.19-23)

36 Méré iurni quéadi'dzé rai', Jesus bélua'alu lu
rai'. Guni'i meé:

—Gulé cuedchildu'u té.

37 Bédzébé rai' nu nalé bézezé rai'; guna rai' lu
meé. Llua'a rai' na mé tubi espiritu shté tégulé.
38 Guni'i Jesus lu rai":

—¢Pézield rdzébé té? ;Pézield rza ldu'u té?
39 Gulé gund guiahia. Gulé gund guéahia. Gulé
tsaldi ldu'u té nahia Jesus. Gulé guna'zi guiahia;
gulé guna lua. Pues tubi espiritu ndpédi'i cuerpé
ziqueé rna té lua.

40 Turni bélua'a mé guia'a mé nu guéa' mé caté
gudédeé clavé. 41 Peré ni con ndé'é adé gualdidi'i
ldu'u rai' purqué nanu tanté légré la'mi ldu'u rai';
bédzéguéé'ldu'u rai'. Iurni guni'i mé:

—¢Gunanu pé gauha?

42Bédé'érai' tubi pedasé belé mbeldé. 43 Guna'zi
méhin nu guddu mé lu rai'. 44 Guni'i mé:

—Gré lo qué naguc con na, gunia'a lu té antsé
napé qué gac cumplirin. Gunia'a lu té dizdé
guzénu té na, gac cumplir lo qué nabéqué'é
Moisés de na. Gac cumplir lo qué nabéqué'é ra
nabiadi'dzé shti'dzé Dios guahieté de na nu gac
cumplir nana escrité la'ni libré Salmos de na.

45 Jurni bédé'é mé llni paré riasé rai' di'dzé shté
Sagradas Escrituras. 46 Guni'i mé:

—Naescrité, Cristo napé qué guni' sufrir galguti
peré dzé tsuné gac resucitar mé ladi ra tégulé.
47 Guéni'i méné de qué napé qué guéabri ldu'u
méné con Dios, iurni guné mé perduné duldé

shté rall iuré rna'bé rall 1€ shténa. Priméré
guéni'ini méné lu ra méné shté Jerusalén, de-

spuésé tsagni'inu rai' méné naréta' guédubi lu
gué'dchiliu. 48 Na té testigu de gré lo qué naguc.
49 Gulé gund, na guéshe'lda 1é'é Espiritu Santo el
qué nabémé Shtada prometer, cuezénuhi' 18'é té.
Peré gulé béa'néndé'é la'ni ciuda Jerusalén hashté
guné té recibir pudéré shté Dios naguédchini de
gube'e; gacu té ziqué tubi lari con lléru'bé pudéré.

Jestis béséa'né ra poshté
(Mr. 16.19-20)
50 [urni béru'u rai' ciudd. Jesus bia'a mé ra shini
gusé'dé mé rua' gué'dchi Betania. Ndé béldisé mé

guia'a mé. Bémé ldai' mé 1€'é rai'. 51 Iuré gualu
bé'néldai' mélé'é rai', béséa'né mé lé'é rai'. Guie'pi
meé gube'e. 52 Iurni béabri rai' Jerusalén. Béquité
ldu'u rai'. 33 Ria rai' iddu'u ru'bé; bédé'é rai' graci
lu Dios, nu bé'né rai' alabar 1é'é mé. Amén.

